
საქართველოს უგვირგვინო მეფის, 
უდიდესი მწერლისა და საზოგადო მოღ-
ვაწის, ილია ჭავჭავაძის – წმინდა ილია 
მართლის ზოგადსაკაცობრიო იდეებს 
დრო ვერაფერს აკლებს. პირიქით, რაც 
დრო გადის, მით უფრო იზრდება მათი 
მნიშვნელობა და დღევანდელობას ესა-
დაგება. დიდებული პროზაული და პო-
ეტური ნაწარმოებების გარდა, უფრო 
საინტერესოა მისი საზოგადოებრივი 
მოღვაწეობა, რომელიც მიმართული იყო 
ქართველი ერის კულტურულ-საგანმა-
ნათლებლო დონის ამაღლების, ეროვ-
ნული მოღვაწეობის გამოღვიძებისა და 
დამოუკიდებლობის მოპოვებისათვის.

დღეს ილიას დაბადების დღეა.
ილიაობაა – ილია ჭავჭავაძის უკვდა-

ვებისა და მისი სახელის მარადიულობის 
სიმბოლო. 186 წლის წინ, ისტორიულ კო-
შკში დაიბადა იგი, ვისაც თაყვანს სცემს 
და ესოდენ დიდ პატივს მიაგებს გონიერი 
ქართველი ერი.

მაშინ კი, 186 წლის წინ, ვერც ერთი 
მისანიც კი ვერ იწინასწარმეტყველებდა, 

ერისკაცობის, მამულის ჭირისუფლობის 
უბადლო მაგალითები, რომლითაც უნდა 
აღიზარდოს მომავალი თაობები.

ეს ღმერთკაცი, დიდი შვილი საქა-
რთველოსი, მშობელი ქვეყნის მოაზრე 
და დაუცხრომელი მებრძოლი, ყოველ-
ჟამს გვახსენებს თავს, როცა ქვეყანას 
უჭირს, როცა საქართველოს კუთხეების 
ჩამოცილებას ცდილობენ ჩვენი მტრები.

აი, რატომ ვამბობთ, რომ ილია მარა-
დიული თანამედროვეა.

აი, რატომ არის, რომ ილია წარსული 
კი არა, მომავალია.

დღეს ყვარელში, საქართველოს 
ბეთლემში, კიდევ ერთხელ გაიმართება 
ილია ჭავჭავაძის 186-ე წლისთავის აღსა-
ნიშნავი – ილიაობა.

ყვარლის მუნიციპალიტეტის მოსა-
ხლეობას და სრულიად საქართველოს 
ვულოცავთ ღირსშესანიშნავ დღესასწა-
ულს.

ჩვენი მოვალეობაა მუდამ გვახსო-
ვდეს ილია, მისი ბრძნული დარიგებები 
და უყოყმანოდ ვიაროთ ილიას გზით!

ერეკლე მეორის დაბადების დღეს, 7 
ნოემბერს მეფე ერეკლეს სასახლისა და 
ბატონის ციხე-გალავნის ტერიტორიაზე 
ტრადიციული სახალხო დღესასწაული 
`ერეკლეობა~ აღინიშნა.

ღონისძიებაზე შესაძლებელი იყო 
ღვინისა და მზარეულების მიერ მომზა-
დებული კერძების დაგემოვნება. ბავ-
შვები მონაწილეობდნენ სხვადასხვა გა-
სართობ აქტივობებში.

დღის ბოლოს დაასახელეს საპატიო 
თელაველები. ღონისძიების დასასრულს 
გაიმართა გალა კონცერტი.

ერეკლე 
მეორის 

დაბადებიდან 
303 წლისთავი 

აღინიშნა

გრიგოლ ჭავჭავაძისა და მარიამ ბებუ-
რიშვილის შვილის სახით ვინ მოევლინა 
ქვეყანას.

ეს თვითონ ილიამ განაცხადა – ვინ 
იყო და რისთვის მოწოდებული. მანვე 
გაგვანდო თავისი დანიშნულება:

`მე ცა მნიშნავს და ერი მზრდის,
მიწიერი ზეციერსა,
ღმერთთან მისთვის ვლაპარაკობ,
რომ წარვუძღვე წინა ერსა~.

186 წლის წინათ დაიბადა ერის უგ-
ვირგვინო მეფედ და წმინდანად შერა-
ცხული დიდი ილია. ამოუწურავია მისი 
შემოქმედება და ღვაწლი, რაც მან ერის 
აღორძინებას შეალია.

ქართვლის ბედის დაუცხრომელი 
ძიება იყო ის ტვირთი, რომელსაც უყოყ-
მანოდ შეუდგა მხარი ილიამ. მან ნამუსი-
ანად და უღალატოდ ატარა ეს ტვირთი 
– საგვარეულო კოშკიდან წიწამურამდე 
და ამ გზაზე თავის ერს დაუტოვა 

dRes yvarelSi gaimarTeba ilia WavWavaZis
186-e wlisTavis aRsaniSnavi iliaoba

ხელსაყრელი და დაბალანსებული 
მდგრადი სოციალურ-ეკონომიკური 
გარემოს შექმნის, ტურისტულად მიმ-
ზიდველი და ადგილობრივი მოსა-
ხლეობისათვის სოციალური გარემოს 
გაუმჯობესების მიზნთ, სახელმწიფო 
პროგრამა – `განახლებული რეგიონები~ 
ითვალისწინებს საქართველოს 63 მუ-
ნიციპალიტეტში განსაკუთრებული სა-
ხელმწიფოებრივი და საზოგადოებრივი 
მნიშვნელობის ინფრასტრუქტურული 
პროექტების განხორციელებას.

საქართველოს პრემიერ მინისტ-
რის, ბატონ ირაკლი ღარიბაშვილის ინი-
ციატივით მიღებული `განახლებული 
რეგიონების~ 4 წლიანი პროგრამის ფა-
რგლებში გათვალისწინებული ქალაქ 
ყვარლის შესასვლელში მრავალბინიანი 
საცხოვრებელი კორპუსების გარე ფასა-
დების და ეზოების, აგრეთვე ილია ჭავჭა-
ვაძის ბარელიეფის და სკვერების სარე-
აბილიტაციო სამუშაოები წარმატებით 
დასრულდა, რის შედეგადაც ჩვენი ქალა-
ქის იერ-სახე დიამეტრულად შეიცვალა 
და ცივილიზებული სახით წარმოჩინდა.

ნებისმიერი რეგიონისა თუ ქალაქის 
შესასვლელი ადამიანის მეხსიერებაზე 
მნიშვნელოვან გავლენას ახდენს და შთა-
ბეჭდილებაც აქედან წარმოიქმნება.

ერთი სიტყვით, ქალაქის თუ სო-
ფლის მისასვლელი გზა სავიზიტო ბა-
რათს წარმოადგენს და მადლობა სა-
ქართველის მთავრობას, რომ ქალაქ 
ყვარლის შესავლელი ასე გაგვილამაზა 
და ევროპული დონის სახე მიიღო. სარეა-
ბილიტაციო სამუშაოების მონიტორინგს 

ახორციელებდა ყვარლის მუნიციპალი-
ტეტის საკრებულის თავმჯდომარის 
პირველი მოადგილე ოთარი ბუჯიაშვილი 
და ვთხოვე ინტერვიუს ჩასაწერად დრო 
გამოენახა.

gagrZeleba me-2 gv.-ze

gagrZeleba me-2 gv.-ze

gagrZeleba me-3 gv.-ze

`განახლებული რეგიონების~ პროგრამა 
მომავალ წელსაც გაგრძელდება და ჩვენი 
ქალაქის ცენტრალური ქუჩების იერ-სახე 

მნიშვნელოვნად შეიცვლება...

ყვარლის მუნიციპალიტეტის  კულ - 
ტუ რის განვითარების  ცენტრის დირექ- 
ტორი მაია ზარდიაშვილი  აგვისტო- 
სექტემბრის თვეებში,  შვებულების 
დროს საბერძნეთსა და გერმანიაში 
იმყოფებოდა.   ის შთაბეჭდილებებით 
და ემოციებით დატვირთული დაბრუ-
ნდა სამშობლოში და გადაწყვიტა, იქ 

წმინდა ილია 
მართლის  

მადლი 
გფარავდეთ 

მუდამ!

იყო ემიგრანტი, დიდი სიმტკიცე და 
გამბედაობაა საჭირო. დატოვო ოჯახი, 
მცირეწლოვანი შვილები, ასაკს მიღწე-
ული მშობლები, ნათესავები და გადაი-
ხვეწო შორეულ, უცხო ქვეყანაში, დიდი 
რისკის შემცველია. ათასეულობით ადა-
მიანია გასული საქართველოდან უცხო 
ქვეყნებში. ჩვენი უწმიდესი და უნეტა-
რესი, საქართველოს კათოლიკოს პატ-
რიარქი ილია მეორე ემიგრანტებზე სა-
უბრისას ხშირად იყენებს ხოლმე ერთ-ე-
რთი გადახვეწილი ქართველი ემიგრა-
ნტი პოეტი ქალის ლექსის ამონარიდს _ 
„მთვარე დავტოვე სახლის დარაჯად“. არ 
შეიძლება ამ სიტყვების შემდეგ ნაღდ ქა-
რთველს თვალზე ცრემლი არ მოადგეს. 
დიახ, ბევრმა არა მარტო მთვარე, არამედ 

ეს ყველაფერი დროებითია,
„ჩვენ აუცილებლად დავბრუნდებით“

გივი ზაუტაშვილი,
ყვარლის მუნიციპალიტეტის
მერი

ილია მზექალაშვილი,
ყვარლის მუნიციპალიტეტის
საკრებულოს თავმჯდომარე

– `განახლებული რეგიონების~ 
პროგრამა რას ითვალისწინებდა ქ. ყვა-
რელში?

– საქართველოს პრემიერ-მინისტ-
რის მიერ ინიცირებული პროგრამის `გა-
ნახლებული რეგიონების~ ფარგლებში, 
ყვარელში ინფრასტრუქტურული პრო-
ექტები ხორციელდება და ითვალისწინებს 
ცენტრალური ქუჩების განახლება-რე-
აბილიტაციას, რაც გრძელდება და ით-

ნანახი და განცდილი ჩვენთვისაც  მო-
ეთხრო.

გამომიცდია და ჩემთვის დიდ ტკი-
ვილს წარმოადგენს ემიგრანტული 
ცხოვრება. ძნელია სამშობლოსა და 
ოჯახის გარეშე ყოფნა. იქ ხომ ცასაც 
განსხვავებული ფერი აქვს. პურიც კი 
არ რის ისეთი, როგორც ჩვენთან. მაშ რა 

`განახლებული რეგიონების~ პროგრამა მომავალ წელსაც გაგრძელდება და 
ჩვენი ქალაქის ცენტრალური ქუჩების იერ-სახე მნიშვნელოვნად შეიცვლება...

ვალისწინებს ქ. ყვარლის, როგორც ტუ-
რისტული ზონის და ინფრასტრუქტურის 
განვითარებას. პროგრამის ფარგლებში 
ყვარელში უკვე დასრულდა პირველი 
და მეორე ეტაპის სამუშაოები. ამჟამად 
მიმდინარეობს ილია ჭავჭავაძის ქუჩის 
განახლება. პროგრამა `განახლებული რე-
გიონების~ ფარგლებში, დაფინანსებული 
პირველი ეტაპის სამუშაოების შედეგად 
განხორციელდა ილია ჭავჭავაძის ქუჩის 
განახლება. ექვს შენობას ჩაუტარდა რეა-
ბილიტაცია და შენობების მიმდებარე ტე-

რიტორიაზე მოეწყო დასასვენებელი და 
ბავშვთა გასართობი სივრცეები.

– ტენდერში რომელმა კომპანიამ 
გაიმარჯვა და კმაყოფილი თუ ხართ 
მათი საქმიანობით?

– ტენდერში გაიმარჯვა კომპანა 
`დგი~-მ, რომელმაც კეთილსინდისიე-
რად შეასრულა სამუშაოები და აგრძე-
ლებს მიმდინარე პროექტს.

– რამდენ ხანს გაგრძელდა სარე-
აბილიტაციო სამუშაოები და რა სახის 
პრობლემების გადაწყვეტა მოგიხდათ?

– პროექტის ფარგელბში დაწყე-
ბული სამუშაოები გრძელდება, ძალიან 
ბევრი პრობლემა მოუგვარდა მოსა-
ხლეობას. მთლიანად გარემონტდა სა-
ცხოვრებელი შენობების ფასადები, 
ამოიცვალა კარ-ფანჯარები და მოხდა 
შენობების დათბუნება.

– კონკრეტულად პროექტი რას ით-
ვალისწინებდა, რა მოცულობის სამუშა-
ოები განხორციელდა?

– პროგრამა საქართველოს მთა-
ვრობის დაფინანსებით ხორციელდება 
და ჯამური ინვესტიცია 9 მილიონი ლა-
რია.

–კერძო საკუთრებაში არსებული რამ 
დენი ობიექტის რეაბილიტაცია მოხდა?

– კერძო საკუთრებაში არსებული 
30-მდე ობიექტის ღობის და შენობის 
რეაბილიტაცია მოხდა.

– შენობების ენერგოეფექტურობის 
გაძლიერებისათვის კონკრეტულად რა 
გაკეთდა?

– ენერგოეფექტურობისთვის შენო-
ბები შეიფუთა დასათბუნებელი მასა-
ლით და შემდეგ მოხდა მისი დამუშავე-
ბა-შეღებვა.

– მრავალბინიანი საცხოვრებელი 
კორპუსების შიდა ეზოებიც მოითხოვდა 
კეთილმოწყობას, რომელსაც პროექტი 
არ ითვალისწინებდა, როგორ გადაწყვი-
ტეთ ეს პრობლება?

– შიდა ეზოების რეაბილიტაცია 
გათვალისწინებული არ იყო ამ პრო-
ექტის ფარგლებში, გამოიყო თანხები 
ადგილობრივი ბიუჯეტიდან და მოხდა 
ეზოების მოასფალტება.

– მრავალბინიანი საცხოვრებელი 
კორპუსების გარე ფასადების განათე-
ბამ კიდევ უფრო დაამშვენა ღამის ყვა-
რელი, პროექტით თუ იყო გათვალისწი-
ნებული?

– შენობების გარეგანათება პრო-
ექტით იყო გათვალისწინებული, რამაც 
ღამის ყვარელი ულამაზესი გახადა.

– მრავალბინიანი საცხოვრე-
ბელი კორპუსების წინამდებარე სკვე-
რებში ადგილი ჰქონდა ვანდალიზმის 
ფაქტებს, რა ღონისძიება დასახეთ მათი 
თავიდან აცილების მიზნით?

– სამწუხაროდ, ვანდალიზმის 
ფაქტები არსებობს, რაზეც საჭიროა 
მკაცრი ზომების მიღება. ადგილობრივი 
ხელისუფლება მზად არის დააყენოს 
სათვალთვალო კამერები, რაც უა-
ხლოეს მომავალში იქნება და მკაცრად 
მოეთხოვება პასუხი ფაქტის ჩამდენს.

– სარეაბილიტაციო სამუშაოების 

შესრულებაში ვინ მიიღო მონაწილეობა?
– სარეაბილიტაციო სამუშაოებში 

მონაწილეობას იღებდა როგორც ჩამო-
სული, ისე ადგილობრივი მოსახლეობა.

– პროგრამა თუ გაგრძელდება მო-
მავალი წლიდან?

– პროგრამა გაგრძელდება მომა-
ვალ წელსაც.

– როგორი განწყობით ხვდებით 
`ილიაობას~ და რით გაამხნევებთ ყვარ-
ლის მუნიციპალიტეტის მოსახლეობას?

– მეორე ეტაპის სამუშაოების გა-

ნხორციელების შედეგად წინა წელს და-
სრულდა ილია ჭავჭავაძის სახელობის 
სკვერის რეაბილიტაცია და როგორც 
შარშან, წელსაც განახლებული ყვა-
რელი უმასპინძლებს ილიაობას.

`განახლებული რეგიონების~ პროგ-
რამა მომავალ წელსაც გაგრძელდება 
და ჩვენი ქალაქის ცენტრალური ქუ-
ჩების იერ-სახე მნიშვნელოვნად შეიც-
ვლება უკეთესობისაკენ

ესაუბრა
ალექსანდრე გიგილოშვილი

წმინდა ილია მართლის  მადლი გფარავდეთ მუდამ!
ატანინებთ? ერთმანეთთან სიახლოვე, 
წარსულის გახსენება და ოცნება სამ-
შობლოში დაბრუნების თაობაზე. ამაში 
ადვილად დავრწმუნდი, როცა ვეწვიე 
ქართულ სათვისტომოებს. გამაოცა და 
თვალზე ცრემლი მომადგა, როდესაც 
ვნახე საბერძნეთის ძველ დედაქალაქში 
„ნაპლიოში“ აღმართული ქართლის დე-
დის ბიუსტი წარწერით: „სამშობლოს 
მოწყვეტილები“. ჩვენი საუბარი ძირითა-

დად საქართველოს ეხებოდა. ირგვლივ 
ქართული სული იგრძნობოდა.

ნაპლიოს სათვისტომოს ხელმძღვა-
ნელმა, ქალბატონმა ანა კეკელიძემ 
სტუმრად მიმიყვანა ბატონი გიორგი გო-
გუას სახლში, რომელიც ათეული წლები 
ხელმძღვანელობდა ქართულ სათ-
ვისტომოს.  სწორედ ბატონი გიორგის 
ხელმძღვანელობით აღიმართა ნაპოლში 
ქართლის დედის ბიუსტი, რომ უცხო მი-
წაზე  ქართული სული გადარჩეს. სახლი 
მორთული იყო ქართული დროშებით, 
რამაც სიამაყის გრძნობით ამივსო გული. 
85 წლის ბატონმა გიორგიმ მითხრა: მე 
ყოველთვის ვამაყობ ჩემი ქართველო-
ბით.  თუ კულტურის ღმერთი საბერძ-
ნეთიდან იყო, სტუმარ-მასპინძლობის და 
სიყვარულის ღმერთი საქართველოდან 
იყო, ამიტომ საქართველოს სიყვარული 
გადაარჩენს, ეს სიყვარული კი გააძლი-
ერებს და გაამთლიანებს  მთელს საქა-
რთველოს. საქართველო მალე გაბრწყი-
ნდებაო.მეც ამაყად დავეთანხმე.

საბერძნეთიდან გერმანიაში გავემ-
გზავრე. ქალაქ ნიურბერგში. ქართული 
სათვისტომო იგივე სიხარულით და პა-
ტივისცემით დამხვდა. გავოცდი, როცა 
ვნახე ქართული ცეკვისა და სიმღერების 
ანსამბლები. ისმოდა „მრავალჟამიერი“ 
და ჩვენი ერის დიდებული „ჰიმნი“. სცე-

ნაზე დაქროდნენ მოცეკვავეები 
ქართული ცეკვებით. ირგვ-
ლივ სამშობლოს მონატრება 
იგრძნობოდა.

ერთ-ერთი შეხვედრის დროს 
გამოითქვა სურვილი გერმანი-
იდან ახალგაზრდები ჩამოვიდ-
ნენ და ჩვენი ბავშვები იქ  მიი-
წვიონ, რის შედეგადაც მოხდება 
ახალგაზრდების დამეგობრება 
და აზრების გაცვლა, თუ რას 
ფიქრობს ჩვენი მომავალი თა-
ობა. ვფიქრობ ყვარლის მუნიცი-
პალიტეტის  ხელმძღვანელების 
მხარდაჭერით  ახალგაზრდებს 
ეს სურვილი აუსრულდებათ.

არ არის ადვილი უცხო 
მიწაზე საკუთარი თავის დამ-
კვიდრება. გასაოცარია  მათი 
ურთიერთ   თანადგომა. ისინი იცავენ 
ქართულ ტრადიციებს და  ასაწავლიან 
უცხო მიწაზე დაბადებულ შვილებს ქა-
რთველობა არ დაივიწყონ. ცხოვრობენ 
იმ რწმენით, რომ მალე დაბრუნდებიან 
საქართველოში, მათთვის ხომ სამშო-
ბლო ერთადერთია და განუმეორებელი.

მეც ამ რწმენით დავტოვე საბერ-
ძნეთი და გერმანია. სამშობლოს სა-
ზღვრებთან მოახლოვებული  სევდა-
მორეული ვჩურჩულებდი რაფიელ 

ერისთვის სიტყვებს „არ გავცვლი მე 
ჩემს სამშობლოს, სხვა ქვეყნის სამოთხე-
ზედა“. 

მინდა ვისარგებლო შემთხვევით და 
ილიაობის დღესასწაული მივულოცო 
სრულიად საქართველოს, ყვარელსა და 
ყვარლელებს.

 წმინდა ილია მართლის  მადლი გფა-
რავდეთ მუდამ!

ესაუბრა
ია გიგიაშვილი

dasawyisi 1-el gv.-ze

dasawyisi 1-el gv.-ze

მეზობლის, ახლობლის იმედად დატოვა 
ოჯახი და წავიდა თითქოს რამდენიმე (1-
2) წლით, მაგრამ გადის ათეული წლები, 
მაგრამ ემიგრანტები ვეღარ უბრუნდე-
ბიან თავიანთ ოჯახებს, ქვეყანას. რამ 
აიძულათ ისინი? რა თქმა უნდა, წარსულ 
წლებში საქართველოში არსებულმა ეკო-
ნომიურმა მდგომარეობამ. სამწუხაროდ, 
დღემდე ხდება მათი გადინება საქართვე-
ლოდან. მაგრამ ისინი მაინც სამშობლოს 
სიყვარულზე ფიქრში ათენ-აღამებენ, 
წერენ ლექსებს, ჩანახატებს მშობლიურ 
მხარეზე, შვილებზე, ზრუნავენ თავიანთ 
ოჯახებზე. ჩვენ, ჩვენი გაზეთის საშუა-
ლებით შევეცადეთ მათი განცდები და 
თვალთახედვა მკითხველამდე მიგვე-
ტანა, რათა გაცნობოდნენ მათ იქაურ 
ცხოვრებას და რომელიც, ვფიქრობ, 
ყველასათვის საინტერესო იქნება. ჩვენს 
შორეულ ემიგრანტებს ოთხი კითხვით 
გავესაუბრეთ:

1. რამ გადაგაწყვეტინათ შორეულ 
ქვეყანაში წასვლა?

2. როგორია ემიგრანტის ცხოვრება?
3. რამდენი წელია, რაც ოჯახს მო-

წყვეტილი ხართ?
4. ყველაზე მეტად რა  გენატრებათ 

და რას ისურვებდით?
ლალი ტატულიშვილი _ დიასახლისი, 

_ საბერძნეთი
_ უცხო ქვეყანაში, კერძოდ საბერძ-

ნეთში წასვლა გადამაწყვეტინა ეკონო-
მიკურმა მდგომარეობამ. იყო პერიოდი 
როდესაც ჩემი მეუღლე უმუშევარი და-
რჩა. შვილები იზრდებოდნენ და შესაბა-
მისად  ოჯახს სჭირდებოდა სოციალური 
მდგომარეობის მეტად უზრუნველყოფა.
ამიტომ გადავწყვიტე უცხოეთში წასვლა 
ჩემი ოჯახის საკეთილდღეოდ. ახალი წა-
სული ვიყავი და მეუღლეც გამომეცალა 
ხელიდან. ოჯახის ტვირთი უფრო მეტად 
დამაწვა, სამ შვილს რჩენა და დაპურება 
უნდოდა.

_ ემიგრანტის ცხოვრება ძალიან 
რთულია. რთულია ოჯახისგან, შვილე-
ბისგან,სამშობლოსგან და ყველა საყვა-
რელი ადამიანებისგან  შორს ყოფნა. 
პირველ ხანებში თითქმის ყოველ დღე 
ვტიროდი. ახლაც ხშირად მერევა სევდა. 
იმ დროს არ არსებობდა სოციალური 
ქსელები და არ მქონდა ჩემი ოჯახის წე-
ვრების დანახვის ბედნიერება.მხოლოდ 
ტელეფონით ვსაუბრობდით.

ძალიან რთულია პირველად, როცა 
მათი ენაც არ იცი, უცხო ქვეყანაში,უცხო 
ადამიანებთან, უცხო ტრადიციებთან შე-
გუება. რამდენჯერმე მომიწია სამუშაოს 
შეცვლა. აქ ბევრს არ ესმის შენი დარდი 
და გულისტკივილი. ისინი ითხოვენ შენ-
გან შრომას და არა სევდის და დარდის 
გაზიარებას. თუმცა შევხვდი ისეთ ხალ-
ხსაც,რომლებმაც ძალიან თბილად მიმი-
ღეს. მამხნევებდნენ და აფასებდნენ ჩემს 
შრომასაც.ზოგიერთ მათგანთან დღესაც 
მჭიდრო კავშირი მაქვს. მაგალითად: 
ერთ მოხუცთან მომიწია რვა წელი მუშა-
ობა და ჩამოგვიყალიბდა დედა-შვილური 
ურთიერთობა. ძალიან რთულად გადავი-
ტანე მისი გარდაცვალება.

ამჟამად ვმუშაობ 98 წლის ქლაბა-
ტონთან.

_ უკვე 20 წელია რაც ოჯახიდან 
შორს ვარ. იშვიათად მიწევს ჩემს მშო-
ბლიურ კუთხეში ჩამოსვლა

_ მენატრება ბევრი რამ, ჩამოთვლა 
რთულია.მენატრებიან ჩემი ახლობლები, 
სახლში მისასვლელი გზა, ჩემი პატარა 
ეზო, ჩემი ფეხის შესადგმელი კარები, 
ილიას ქუჩაზე სიარული მენატრება, 
ჩემი სამშობლო, საქართველო მენატ-
რება! ალბათ არ უნდა იყოს არავისთვის 
რთული წარმოსადგენი რამდენი რამ შე-
იძლება ენატრებოდეს ემიგრანტს. შორს 
ვართ, მაგრამ ყოველდღიურად თვალს 
ვადევნებთ საქართველოში მიმდინარე 
პროცესებს, ვიგებთ იმასაც, რომ სა-
ქართველოს ეკონომიკა სწორი გზით 
მიდის, რაც ჩვენთვის ყველაზე მნიშვნე-
ლოვანი და ჩვენი უკან დაბრუნების აუ-
ცილებელი პირობაა.

იმედი მაქვს მალე უკეთესად იქნება 
ყველაფერი და ემიგრანტები მალე დავ-
ბრუნდებით ჩვენს სამშობლოში. ჩვენი 
პატრიარქიც ხომ ხშირად მოგვიწოდებს 
ემიგრანტებს სამშობლოში დაბრუნე-
ბისკენ. უფალი ფარავდეს ჩვენს სამშო-
ბლოს. იყოს მშვიდობა და ერთიანობა.

მარინე ზაალიშვილი _ ფილოლოგი, 
საბერძნეთი

უცნაურად თბილი გრძნობაა მშო-
ბლიურ გაზეთში, შორს გადახვეწილი 
ადამიანის რესპოდენტად შემოსვლა. 

ეს ყველაფერი დროებითია, „ჩვენ აუცილებლად დავბრუნდებით“
ყველა მიყვარხართ და მენატრებით. 
მადლი მომიხსენებია დალი შენთვის, 
ბატონ ალექსანდრესთვის იმად, რომ 
«ჯადოსნურ სარკიდან ცხრა მთას იქით 
დამინახე»-თ გადაკარგული. მეკითხები 
რამ გადაგაწყვეტინაო წასვლა და დარ-
წმუნებული ვარ ჩემს სულს ხედავ, თა-
ნაგრძნობას ცდილობ და გინდა ტკივი-
ლის გარეშე შემანჯღრიო, მომიწოდო 
დაბრუნებისკენ. გპასუხობ: ემიგრაცი-
აში დალხინების გამო არავინ მიდის. 
სხვა ამბავია მერე როგორ გრძელდება 
ემიგრანტული ყოფა. ჩემი ბიოგრაფიის 
მნიშვნელოვან მონაკვეთს დეტალურად 
იცნობ, თუკი რაიმე შევქმენი და შევიძინე 
«საზიზღარი» კომუნისტების დროს, 
დემოკრატიულ სახელმწიფოში ლუკმა 
პურის ფასად დავანიავე, გავყიდე. გასა-
ყიდი რომ აღარაფერი დამრჩა რა უნდა 
მექნა?! სიმწრით, ცრემლიანი თვალებით 
დავტოვე ჩემი ქვეყანა.

რა გითხრა, ამის მოყოლა როგორ 
შეიძლება?! ვერც შენ და ვერც ჩვენი 
მკითხველი ვერ გაიგებს ემიგრანტულ 
ყოფას, ვისაც თავად არ გამოუცდია. 
აქ ჩამოსვლის პირველივე დღიდან ჩე-
მდაუნებურად დავიწყე ორი ერის, ორი 

კულტურის შედარებითი დახასიათება. 
ჩვენთან ასეა, ამათთან ეს წესია... უნდა 
გითხრა, რომ წარმოდგენა დიდ ბერძნულ 
ცივილიზაციაზე, «ევროპის შუბლსა» და 
გიგანტ მოაზროვნეებზე თვალდახელ-
შუა დამეღვარა ამათ შემყურეს.ესენიც 
ჩვენსავით ტაშ-ფანდურა ხალხია, გა-
რთობაზე და ჭამა-სმაზე არიან გადა-
სული, არაფერი განსაკუთრებული არ 
ხდება, მაგრამ ჩვენგან განსხვავებით 
ერთმანეთს არ ჭამენ,ერთსულოვანი 
ხალხია. არც არჩევნებში დამარცხება და 
სავარძლის დაკარგვა წარმოადგენს დიდ 
ტრაგედიას, მაგრამ ესენიც ჩვენსავით 
«თავისუფლები» არიან, ესენიც გარედან 
იღებენ მითითებებს, თუ როგორ უნდა 
მართონ ქვეყანა და რა კანონი მიიღონ. 
ვიცი შენ ასეთი პასუხი არ გაკმაყოფი-
ლებს, გაინტერესებს უშუალოდ ჩემი 
და საზოგადოდ ქართველი ემიგრანტის 
ბედი, როგორ ვცხოვრობთ, რას განვიც-
დით უცხო მიწაზე; ემიგრანტისთვის 
პირველ ბარიერს ენა წარმოადგენს. ბა-
ტონი-ქალბატონი რომ გელაპარაკება 
და არ გესმის რას ითხოვენ შენგან, ამ 
ტანჯვას სიტყვებით ახსნა არა აქვს. არ 
იცი ენა, ნიშნავს, რომ არაფერი არ იცი; 
თავი რომ მოგქონდა ნიახურის ფოჩი-
ვით დღეს წერა-კითხვის უცოდინარი 
«კირია», რომელსაც მთელი ცხოვრება 
სექსისა და საკვების მონელების მეტი 
არაფერი უკეთებია ზევიდან დაგყურებს, 
გამცირებს...ენას ეუფლები და მხრებში 
იშლები, პასუხის დაბრუნებაც შეგიძლია, 
თავდაცვაც და თავდასხმაც, მაგრამ მა-
ინც მოჯამაგირე ხარ, დაქირავებული 
იაფი მუშახელი! შენს ენერგიას, ჯანმრ-
თელობას, უსამშობლოობას, უსიყვარუ-
ლობას გასცემ კაპიკებად. არ გეცინება 
და უნდა გაიღრიჭო, გეძინება- უნდა 
გაიღვიძო, გტკივა- უნდა მოითმინო, არ 
შეგიძლია- უნდა შეიძლო, გშია- უნდა 
დაელოდო როდის დაგრთავენ ნებას...
იხარჯები, იხარჯები, იხარჯები და ხან 
ქვეყნის გადამრჩენი გქვია და ხან ქვე-
ყნის გამყიდველი. შენ თავს აღარ ჰგა-
ვხარ და წლების მერე უმწეოდ ცდილობ 
გაერკვე სწორად მოიქეცი თუ არა ემი-
გრაციაში რომ წამოხვედი. მე არ მაქვს 
მძიმე სამუშაო, ანუ ასაწევ დასაწევი, 
ჩემი ასაკისა და ჯანმრთელობის პატ-
რონს არც მაქვს უფლება ასეთი საქმე 
გავრისკო. ძირითადად ფსიქოლოგიური 
ომის გადატანა მიწევს: აი, ჩემი ასორი 
წლის პაპა მიმყავს კბილის ექიმთან, ფე-

ხზე ვერ დგება, მე მეყრდნობა, ექიმის 
მისაღები სავსეა ხალხით, არავის აზრად 
არ მოსდის მოხუცს ადგილი, ან ექიმთან 
რიგი დაუთმოს, მე ვმრისხანებ, პაპა ბა-
ტონი «მიხსნის», რომ სწორად იქცევიან, 
ნამდვილი მოქალაქეა, შენ გეღიმება, მე 
გახსენებაზეც ნერვები მეშლება, ნიკოო! 

მეძახის გარდაცვლილი მეუღლის სა-
ხელს ბებია და ორმოც გრადუს სიცხეზე 
ქუჩაში სეირნობს. მე თავი მტკივდება, 
წნევა მიწევს, მას არც სიცხე ესმის, არც 
სიცივე, მხოლოდ სახელი ნიკო ახსოვს 
და ყოველ წუთს გულიანად ხარხარებს. 

შვილი მირჩევს სიცილ-ხარხარზე ავყვე; 
მე მეშინია მართლა არ ავყვე. აბა, ეს რა 
სანერვიულოა, მაგრამ მე მშვილდივით 
მაქვს მოჭიმული სხეული! სხვაგან: ბე-
ბია მხოლოდ ჰუსეინ ბიძიას მისამღერით 
მიცნობს, რიმპიდაპტი, რამპიდაპტი ... 
ნათდება და იწყებს ცეკვას. ეს მეორდება 
რამდენჯერაც შემხედავს იმდენჯერ. 
არაფერია ხო? მაშ მე რა მაკანკალებს, 
რატო მეშლება ნერვები?! ხუთსართუ-
ლიანი სასახლეა, ეს უკვე სხვაგან ხდება; 
მე და ალცჰაიმერიანი ბებია პირველ სა-
რთულზე ვცხოვრობთ, შვილის ოჯახი 
მეხუთეზე, ხმაურს გაურბის პირველი 
სართულიდან. შუა სართულები გაქი-
რავებული აქვთ...ჩემი «საუნჯე» წამო-
წოლია მხარ თეძოზე და ლაპარაკობს, 
აშკარაა ვიღაცას «ხედავს», უცებ წა-
მოვარდება და იწყება მტვრევა-ნგრევა, 
ძალას არ უჩივის, იძულებულს მხდის 
კარები გავუღო, გავრბივართ ქუჩაში და 
ოცდახუთი წლის წინ გარდაცვლილ მის 
ქმარს დავეძებთ ძირს დავარდნილი ნე-
მსივით, ხო ძალიან წვრილმანი ამბავია, 
მაგრამ მაინც...არ მითხრა ახლა შენც 
გიჟებთან ნუ შეხვალო, ვერ აარჩევ! ეს 

ფრაგმენტები ყველაზე მსუბუქი სამუ-
შაოს მახასიათებლებია.არის ბავშვები-
ანი ოჯახის დიასახლისობა, ჩაწოლილი 
მოხუცებულის მოვლა, ზოგი ას კილოზე 
მეტია, ამ შემთხვევაში სპეციალურ ამწეს 
(გერანოს) იყენებენ, მაგრამ მოხუცი 
როცა თვითონ ვერ გეხმარება თუნდაც 
სამოცდაათი კილო იყოს როგორი ასა-
წევია ქალისთვის?! იმიტომ ბრუნდებიან 
ჩვენი ქალები ოცი წლის ჟიგულივით და-
ფახფახებული და აქეთ მოსავლელები. 
სულიერ- ფიზიკურად განადგურებუ-
ლები და რაც ყველაზე მტკივნეული-
ა-გაუცხოვებულები!!!ურთიერთობა რო-
გორი გვაქვს? ჩვეულებრივი. იმისტები, 
ამისტები, არავისტები და ცხარე პოლი-
ტიკური დებატები. ყვარლელებიც ასე 
ვართ, სერიოზულ დაპირისპირებამდე 
არ მივდივართ. ჩვენ ძირითადად მონა-
ტრებულ ოჯახებზე, პატარებზე და საო-
ჯახო პრობლმებზე ვსაუბრობთ.

2008 წლის დეკემბერში ჩამოვედი 
პირველად. ოთხი წელი ვიცოდვილე, და-
ვბრუნდი სამშობლოში, მეგონა რაც ჩა-
მოვიტანე სიცოცხლის ბოლომდე მეყო-
ფოდა ჩემი მოთხოვნილების მიხედვით. 
უკაცრავად, სამ წელში დავაკნატუნე 
ოთხი წლის ნაშრომი და...ახლა მეორე 
წრეზე ვარ, იანვარში რვა წელი მისრუ-
ლდება აქ ყოფნის.

რა მენატრება? ყველა და ყველა-
ფერი მენატრება მეტნაკლებად. ჩემი 
ბალღები ამ ყველაში არ გადის, თა-
ვისთავად იგულისხმება. მერე იმის 
მიხედვით, თუ ვინ რამდენად ახლოა 
ჩემს გულთან და ცხოვრებასთან. ეგ 

ათხრილ-დათხრილი ყვარელი მენატ-
რება თავისი «ჭრელი» ადამიანებით, 
ვერ წარმოიდგენ როგორ ვხარობ, როცა 
ვხედავ, რომ რაღაც კეთდება ჩემს ქა-
ლაქში და როგორ ვბობოქრობ, როცა 
რაღაც ვერ არის ისე როგორც ჯერ არს. 
მენატრებით თქვენ, ჩემი რედაქციე-
ლები, მარადისობაში გადასულები ხომ 
სიყვარულის, მეგობრობის, კოლეგია-
ლობის, ადამიანური რითმის მარგალი-
ტები გვყვავდნენ?! მენატრებიან, აბა 
არ მენატრებიან?! ის დროც მენატრება, 
ჩვენს სიტყვას ფასი რომ ჰქონდა...იქნებ 
დღესაც გისმენთ ხელისუფლებაც და 
ხალხიც, ვერ ვერკვევი...ყველაზე დიდი 
მონატრება გაგიმხილო? კარგი გეტყვი: 
ყვარლის მთები! აი, ნახეჩიხევის ნიავი 
მომეფერა სახეზე... ჩემი მშობლიური სა-
ხლის ფანჯრიდან საათობით მიცქერია, 
მთის წვერზე განცალკევებით მდგომი 
ხისთვის,რომელსაც ჩემს «მარტოხე»ს 
ვეძახდი,ჩემი ენერგიის, გაძლების წყა-
როს! და საერთოდ: ჩემი სამშობლო მე-
ნატრება! ყველაფრიანად!

 ანა მოლაშვილი _ პიანისტი, კომპო-
ზიტორი _ იტალია

_ შორეულ ქვეყანაში წასვლაზე 
დიდხანს ვფიქრობდი, არ მინდოდა და-
მეტოვებინა ჩემი ქვეყანა, რადგან ავა-
დმყოფი მშობლები მყავდა. სკოლის 
დირექტორობა შემომთავაზეს და უარი 
ვთქვი, რადგან საკმაოდ დაბალანაზღა-
ურებადი იყო. ბოლოს გადავწყვიტე წა-
მოსვლა, იმისთვის რომ ჩემი შესაძლებ-
ლობების არეალი გამეფართოვებინა, 
მიმეღო ახალი გამოწვევები, თავგადა-
სავლები და რაც ყველაზე მთავარია 
პროფესიული წინსვლითვის გადამედგა 
ახალი ნაბიჯები. 1998 წელს ვმღეროდი 
გუნდ მადრიგალში, რომლის დირექტო-
რიც იყო ელიოდორო სოლუმა. შემდეგ 
ჩავაბარე კონსერვატორიაში საფორტე-
პიანოზე, მუშაობასთან ერთად ხშირად 
მიწევდა კონცერტებზე გასვლა. 

ემიგრანტის ცხოვრება, რა თქმა 
უნდა, არ არის მარტივი. ყველას და ყვე-
ლაფერს მოწყვეტილი, მონატრებული 
ხარ. პირველი საფეხურების გავლა საკ-
მაოდ შრომატევადი და სტრესულია. 
მაგალითისთვის თავდაპირველად ვმუ-
შაობდი ძიძად, სადაც ძალიან ცუდად 
მექცეოდნენ და დავტოვე ის სამსახური. 
ვიპოვე სხვა სამსახური მოხუც ცოლ-ქ-
მართან, ისინი ჩემთვის როგორც დე-
დ-მამა ისე იყვნენ. მივყავდი კონსერვა-
ტორიაში და სანამ არ დავასრულებდი 
ლექციებს ,იქ მელოდებოდნენ. შორეულ 
ქვეყანაში რასაც მივაღწიე, ეს მათი და-
მსახურებაა. 

რა თქმა უნდა, პირველივე დღეებში 
ვერ შეძლებ იმის განხორციელებას რაც 
ჩაფიქრებული გაქვს და გიწევს ისეთი სა-
მუშაოს შესრულება რაც შენს მიზნებში 
არ შედის. ამ ყველაფერს კი დიდი მოთ-
მინების უნარი სჭირდება. ჩემი დაც იტა-
ლიაშია გათხოვილი, აქ ცხოვრობს მან 
გახსნა თავისი ატელიე და იქ მუშაობს, 
ცხოვრობს თავის მეუღლესთან და 25 
წლის ქალიშვილთან ერთად, რომელიც 
სამედიცინოზე სწავლობს.

ჩემი ემიგრაციაში ყოფნა ოცდახუთ 
წელს ითვლის. ყოველი წელი კი თავის 
ამბავს ჰყვება. ამ წლების განმავლობაში 
ბევრი რამ გამოვიარე, კარიერულ წი-
ნსვლაში შეიძლება ითქვას, რომ საკმაოდ 
დიდი ნაბიჯები გადავდგი. ვარ დაჯილ-
დოებული საქართველოში “პერსონას” 
ტიტულით, რომელიც შეტანილია საქა-
რთველოს ოქროს სახელებში. ამჟამად 
ვარ კომპოზიტორი, შექმნილი მაქვს 
არაერთი მუსიკა, რომლებსაც ასრულო-
ბენ ცნობილი სოპრანოები. ასევე ვიღებ 
მონაწილეობას საერთაშორისო კონკუ-
რსებში როგორც კომპოზიტორი. მაქვს 
მიღებულო არაერთი სიგელი, მაგრამ 

ყველაზე მეტად მენატრება ჩემს 
ოჯახთან გატარებული წუთები, საკუ-
თარი სახლი, მამაჩემის მიერ გაშენე-
ბული დიდი კივის ხეივანი, ის დრო მენა-
ტრება, როცა ყველა ერთად ვიყავით და 
არც კი ვფიქრობდით უცხო ქვეყანაში 
გახიზვნას. ყოველთვის ვნატრობ ცოტა 
ხნით მაინც დაბრუნდეს ის დრო. ჩემს 
ქვეყანაში, ჩემს სახლში დავბრუნდე და 
არ მივატოვო ჩემი მშობლების კარ-მი-
დამო, მინდა მას მოვუარო და გავუფრ-
თხილდე ის რაც ჩემშია და რაც  ყველაზე 
მეტად მიყვარს, _ ასეც იქნება.

***
საქართველოს მთავრობა ყველა-

ფერს აკეთებს უმუშევართა და ეკო-
ნომიკურად გაჭირვებულთა რიცხვის 
შესამცირებლად. სულ ახლო წლებში 
ქვეყანაში ცხოვრების პირობები მკვე-
თრად გაუმჯობესდა და შემდგომშიც 
უფრო გაუმჯობესდება: ჩვენი მოქალა-
ქეები, რომლებიც გასულები არიან სხვა 
ქვეყნებში სამუშაოდ, აქ დასაქმდებიან 
და ექნებათ ცხოვრების უკეთესი პირო-
ბები და თუ საქართველო ევროკავში-
რის წევრობის კანდიდატის სტატუსის 
მქონე ქვეყანა გახდება, მით უკეთესი, 
ჩვენი ემიგრანტები ქვეყანაში უკეთესი 
პირობების ვითარებაში აუცილებლად 
დაუბრუნდებიან თავიანთ ოჯახებს, _ 
ყველას სათქმელიც ხომ ერთი და იგი-
ვეა, _ეს ყველაფერი დროებითია, „ჩვენ 
აუცილებლად დავბრუნდებით“. მაშინ ქა-
რთველები უფრო გავმრავლდებით, გა-
ვძლიერდებით და მრავალრიცხოვან ერს 
მტერი ვერაფერს დაგვაკლებს, _ მჯერა, 
რომ ასე იქნება.

 დღეს ჩვენი დიდი მამულიშვილის 
ილია ჭავჭავაძის იუბილეს ზეიმობს ყვა-
რელი და მთლიანად საქართველო. ჩვენი 
რაონის შორეულ ემიგრანტებს ვულო-
ცავთ ამ დღეს და ვუსურვებთ ევლოთ 
ილია მართლის გზით და მალე დაბრუნე-
ბას თავიანთ მშობლიურ მხარეში.

 დალი ტატულიშილი

dasawyisi 1-el gv.-ze

ilia Tavisi `iveriiT~ 25 wlis ganmavlobaSi 
gvmoZRvravda ukeTesi momavlisTvis da dResac 

gvmoZRvravs qarTvelobas
ილიას ივერია

ახლა, როცა ილიას `ივერია~ უკვე 
ისტორიის საკუთრებაა, მისი სხვადასხვა 
ნომრების თვალის გადავლებითაც კი შე-
უძლებელია არ განცვიფრდე მისი დიდი 
მემკვიდრეობით. `ივერიის~, შესწავლა 
შესწავლაა დიდი ეპოქისა რადგან მასში 
წარმოდგენილია ქართველი ერის სიდუ-
ხჭირეც, წარსულიც ეპოქისა, გადმოცე-
მული შეცდომებიც, აწმყოთი გამოწვე-
ული შეცოდებებიც და მომავლის ნათელი 
იმედიც. სახელწოდება `ივერია~-ც ხომ 
მშობლიურ ნიადაგში ფესვგადგმული, 
წარსულზე დაყრდნობილი ეროვნული ხა-
სიათებიდან გამომდინარე უწოდა ილიამ.

ილია და ივერია ყოველი ქართველის 
ცნობიერებაში ერთმანეთისგან განუყო-
ფელი ცნებებია ̀ ივერიასთან`არის დაკავ-
შირებული ილია ჭავჭავაძის ცხოვრებისა 
და მოღვაწეობის საუკეთესო წლები, მისი 
უნაყოფიერესი შემოქმედებითი ჟურნა-
ლისტური და პუბლიცისტური მუშაობის 
ხანა. ილიას რედაქტორობით გამომავალ 
`ივერიას`ხვდა წილად შეესრულებინა 
ისტორიული მისია – სჭეროდა ქართველი 
ხალხის ეროვნულ-განმათავისუფლე-
ბელი მოძრაობის და სოციალური ჩაგვ-
რის წინააღმდეგ ბრძოლის დროშა, სათა-
ვეში ჩასდგომოდა ეროვნული და ტრადი-
ციული მთლიანობისთვის, ქართულ დე-
და-ერის შენარჩუნებისა და დაცვისთვის 
ქართველი ერის კონსოლიდაციისთვის 
დღენიადაგ დაუცხრომელ ზრუნვა-სამ-
სახურს.

1878 წლის 30 აგვისტოს ილია პეტრე 
უშიკაშვილს სწერდა, `სამსახურისთვის 
თავის დანებება ჩემთვის ამჟამად არა-
ფერია, და თუ სამსახურიდან გამოვალ, 
მარტო იმისთვის, რომ ჟურნალი გამო-
ვსცე. ვფიქრობ და ეგ გამოცემა ვერ მო-
მიხერხებია, აი სრულიად დაბრკოლება 
ჩემი, რომელიც ხელსა და ფეხს მიკრავს, 
თუ ორიოდ და სამიოდ (სად არიან?) 
მწერლებზე იმედი მექნება, ანუ უკეთ მო-
მეცემა, მაშინვე დავკრავ ფეხს, გადავვა-
რდები ბახტრიონს გალავანზედა~.

აქედან სჩანს, რომ ილია საკმაოდ 
დიდხანს უღრმავდებოდა ჩანაფიქრის 
განხორციელებას და უკვე 1877 წლის 3 
მარტს გამოდის `ივერიის~ პირველი ნო-
მერი.

`ივერია~ გამოდიოდა 1877 წლის 3 მა-
რტიდან 1907 წლის 27 აგვისტომდე, სხვა-
დასხვა პერიოდულობით ფორმითა და 
რედაქციით. 1877-78 წლებში გამოდიოდა 
ყოველკვირეულად, 1879 წლიდან იყო სა-
პოლიტიო და სალიტერატურო ჟურნალი, 
1886 წლიდან ბოლომდე იყო საპოლიტიო 
და სალიტერატურო ყოველდღიური გა-
ზეთი. 

თანარედაქტორებად ილიას ჰყავდა 
ს. მესხი, ივანე მაჩაბელი. ყოველდღიურ 
გაზეთს 1886 წლიდან 1901 წლის 4 დეკე-
მბრამდე რედაქტორობდა თვითონ ილია, 
შემდეგ კი გაზეთს სხვადასხვა რედაქტო-
რები ჰყავდა. ალექსანდრე სარაჯიშვილი, 
გრიგოლ ყიფშიძე და ფილიპე გოგიჩა-
იშვილი. 

გაზეთის დაარსების მიზანი ილიამ 
ნათლად ჩამოაყალიბა `ივერიის`საპ-
როგრამო წერილში. `ჟურნალ-გაზეთო-
ბას ორგვარი დანიშნულება აქვს, ერთის 
მხრივ იგიარის შუამავალი ცხოვრებასა 
და მეცნიერებას შორის, გამავრცელე-
ბელი კაცობრიობის ჭკვით მოპოვებუ-
ლის, გამოძიებულის და აღიარებულის 
სიმართლისა და ჭეშმარიტებისა, მეორეს 
მხრივ, იგი არის სარკე საზოგადოების 
ჩართულის ცხოვრებისა, მისი გონები-
თის, ზნეობრივის მოძრაობისა, მასში 
სჩანს, ისახება ყოველდღიურის აზრის 
მიდენ-მოდენა, იგი ასპარეზია სხვადასხვა 
ცხოვრების კავშირისა და ძალთა ბრძო-
ლისა ‘’იმის ამოძახილია, რასაც ჩასძახებს 
საზოგადო აზრთა დენა, შეტაკება და 
ბრძოლა, სამეცნიერო ცნობათა გამო-
ტანა და გავრცელება საზოგადოებაში, 
ჩვენსა და უცხო ხალხთა ცხოვრების და-
კვირვება და განმარტება~. 

`ივერიის~ გარშემო ილიამ თავი მოუ-
ყარა და შემოიკრიბა ქართული კულტუ-
რის ძველი და ახალი თაობის წარმომა-
დგენლები, რომელთაც `ივერია~ ახალი 
დროის ერთგვარ `ქართლის ცხოვრებად~ 
აქციეს და წარუშლელი კვალი დატოვეს 
ჩვენს ეროვნულ ცნობიერებაში. წარმო-
გიდგენთ მათ: აკაკი წერეთელი, რაფიელ 
ერისთავი, გიორგი წერეთელი, იაკობ 
გოგებაშვილი, ნიკო ნიკოლაძე, ვაჟა 
ფშაველა, ალექსანდრე ყაზბეგი, ეგნატე 
ნინოშვილი, დავით კლდიაშვილი, შიო 

არაგვისპირელი, ნიკო ლომაური, ეკატე-
რინე გაბაშვილი, ნიკო ავალიშვილი, მამია 
გურიელი, იოსებ დავითაშვილი, ანტონ 
ფურცელაძე, დავით ერისთავი, დიმიტრი 
ბაქრაძე, ნიკო ცხვედაძე, ძმები გრიგოლ 
და ალექსანდრე ყიფშიძეები, სტეფანე 
ჭრელაშვილი, სოფრომ მგალობლიშვილი, 
იროდიონ ევდოშვილი, იაკობ მანსვეტა-
შვილი, ილია ბახტაძე, დავით მიქელაძე, 
გიორგი ჟურული, ალექსანდრე ნანე-
იშვილი, ია ეკალაძე, გრიგოლ რცხილაძე, 
გიორგი ზდანოვიჩი (მათიაშვილი) ნიკო 
ხიზანიშვილი, პეტრე უშიკიშვილი, იოანა 
მეუნარგია, ბაჩანა და თედო რაზიკაშვი-
ლები, დავით კარიჭაშვილი, მოსე ჯანა-
შვილი, ექვთიმე თაყაიშვილი, ნიკო მარი, 
ალექსანდრე სარაჯიშვილი, ვასილ ბარ-
ნოვი, თედო დომინიკა ერისთავი-მდივანი 
(განდეგილი), გრიგოლ ვოლსკი (უმწიფა-
რიძე), კიტა აბაშიძე, არტემ ახნაზარა-
შვილი, (ჩიორა) ილია ზურაბიშვილი, ილია 
წინამძღვრიშვილი, თედო ჟორდანია, 
ლუარსაბ ბოცვაძე, ზაქარია ჭიჭინაძე, 
ბესარიონ ნიჟარაძე (თავისუფალი სვანი), 
ანასტასია თუმანიშვილი-წერეთლისა, 
ნანი ნაკაშიძე, სამსონ ფარცხალავა, ია-
კობ და სამონოზ ფანცხავები, ალექსა-
ნდრე და ილია ჭყონიები, ივანე მაჭავა-
რიანი, შიო მღვიმელი, ივანე გვარამაძე, 
მიხეილ ნასიძე, ვასილ კარბელაშვილი, 
ფილიპე გოგიჩაიშვილი, ილია აგლაძე, 
მარიამ დემურია, დუტუ მეგრელი, იოსებ 
იმედაშვილი, ივანე გომართელი, ივანე 
როსტომაშვილი, ალექსანდრე წულუკიძე 
და სხვები. 

ილია პრესას განიხილავს, როგორც 
მწერლობის ნაწილს, ჟურნალისტიკის 
საგნად საზოგადოებრივ ცხოვრების 
ყოველდღიურობის აღიარებას, რაც მკა-
ფიოდ უსვამს ხაზს მის მსოფლმხედვე-
ლობას, `ცხოვრება მუდმივ დუღილშია, 
ყველაფერი იცვლება და ვითარდება 
ამ პროცესში წარმოიქმნება საკითხები 
რომლებიც გარკვევა გადაწყვეტილებას 
საჭიროებენ. ფართო მასებს ყოველთვის 
როდი შეუძლია დამოუკიდებლად მი-
ვიდნენ მართებულ დასკვნებამდეს, მათ 
ხელის გამწოდებელი, დამხმარე ესაჭი-
როებათ და პრესაც სწორედ ამ ფუნქციის 
შესრულებას კისრულობსო~ – წერს ილია. 
მათ ყოველ საგანს, ყოველ მოვლენა ცხო-
ვრებისას ავს თუ კარგს, დიდს თუ მცი-
რეს, ჟურნალ-გაზეთმა უნდა მიაქციოს 
თქვენი ყურადღება და შეძლებისამებრ 
მისცეს სასტიკს გარჩევას, განმარტებას 
თავისის რწმენისა, აზრისა და ცოდნის 
და კვალად~. აქედან დასკვნა რომ ილიას 
მიზანი სწორია და წმინდა, ამ წერილები-
დან კარგად მოჩანს დიდი დემოკრატსა 
და საქართველოს ეროვნულ-განმათავი-
სუფლებელი მოძრაობის ლიდერის მიზა-
ნსწრაფვა, რომ `ივერია~ გამოიყენოს გა-
ნათლების გასავრცელებლად, ეროვნული 
თვითმყოფადობის განსავითარებლად. 

ილიას `ივერიის~ პროგრამა ასე 
იყო შედგენილი, იბეჭდებოდა მოწი-
ნავე სტატიები, რუსეთის ცხოვრება, 
ადგილობრივი ცხოვრება, უცხოური 
ცხოვრება, ადგილობრივი და უცხოური 
კორესპონდეციები, სამეცნიერო სტატი-
ები, მოთხრობები, ლექსები, კრიტიკა, 
ფელეტონები, და სხვა. ამგვარად ილიას 
მიზანი იყო განსხვავებული ჟანრებისა 
და განყოფილებების გამოყენებით მრა-
ვალფეროვანი და მიმზიდველი გაეხადა 
გაზეთი. ცნობილი ბიოგრაფი ილია ჭა-
ვჭავაძისა იაკობ მანსვეტაშვილი ასე 
იგონებს რედაქციის თანამშრომელთა 
ერთსულოვან მუშაობას `ყველა ერთგუ-
ლად, გატაცებით ეკიდებოდა საერთო 
საქმეს, მაგრამ სულის ჩამდგმელი, გზის 
მაჩვენებელი, ენის მასწავლებელი მაინც 
ილია იყო. უნდა გენახათ ეს უკვე ხანში 
შესული კაცი როგორი ახალგაზრდული 
ხალისით გატაცებით მუშაობდა ჩვენთან 
ერთად, სულ იმას ცდილობდა, რომ შეთა-
ნხმებით გვემუშავნა, გაზეთს ერთი სული 
ჩასდგომოდა, ერთი მიმართულება ჰქო-
ნოდა. მეტადრე მტკიცედ იცავდა ენის 
სიწმინდეს და სიფაქიზეს, ქართულობას, 
რა ენა წახდეს ერიც დაეცეს, – უყვარდა 
ხშირად ამის გამეორება, ენა უნდა დავი-
ცვათ შერყვნილობისაგან, ენას ისე უნდა 
ველოლიავოთ და მოვუაროთ, როგორც 
დედა თავის პირმშო შვილს, ენა არის 
დედა ბოძი საქართველოს ერთიანობის 
მთლიანობისა და თუ ეს დედაბოძი გამო-
ვაცალეთ, თუნდაც არა ბოროტი განზრა-
ხვით, არამედ ჩვენი უვიცობით, გულგრი-
ლობითა და რუსეთუმეების გზას დავადე-
ქით, მაშინ ჭერი ჩამოგვენგრევა, სახლს 

ქვეშ მოიტანს და ჩვენი მშობელი ქვეყანა, 
ჩვენი საქართველო განადგურდება, გა-
ნიავდება დედამიწის ზურგზეო’’.

ამიტომაც იყო, რომ არც ერთი წე-
რილი, დიდი თუ პატარაც არც ერთი ფე-
ლეტონი, არც ერთი კორესპონდეცია ისე 
არ გაიგზავნებოდა სტამბაში ასაწყობად, 
ვიდრე მთელი სიგრძე-სიგანით, ძირია-
ნ-ფესვიანად არ გადავათვალიერებდით, 
არ გავრანდავდით, არ გავაშალაშინებ-
დით. მთელი კოლეგია ილიას მეთაურო-
ბით ვისხედით ღამის ორ საათამდე და 
გულდასმით ვასწორებდით, ვამზადებ-
დით მასალას დასაბეჭდად~.

ილია თურმე განსაკუთრებულ ყუ-
რადღებას ილია ხონელის ფელეტონებს 
აქცევდა, რომელიც თავის ფელეტონებში 
რუსიციზმებს ურევდა და რომელსაც 
განსაკუთრებით უყვარდა რუსეთის გა-
მოჩენილი მწერალი შჩედრინი, რომლის 
ოხუნჯობის და სატირას რუსული ელ-
ფერი ედო და ქართველის გულსა და 
სულს არ სწვდებოდა და ილია ჭავჭავაძე 
ეუბნებოდა ხოლმე მას: მაინც და მაინც 
შჩედრინის გადმოსახლება გინდა ჩვენში, 
ის მაინც მოვახერხოთ, რომ შჩედრინი 
გავაქართველოთ, ქართული სული ჩა-
ვუდგათ, ქართული ხორცით შევმოსოთ, 
თორემ ჩვენი შთამომავლობისთვის გაუ-
გებარი დარჩებაო.

ისევ იაკობ მანსვეტაშვილი: `ყველას 
გვიკვირდა რა დაუშრეტელი წყაროდან 
მომდინარეობდა ის საოცარი ცოდნა ქა-
რთული ენისა, რომელსაც გამოიჩენდა 
ხოლმე იგი, შევიდოდა ხოლმე სიტყვი-
ერების სიღრმე-სივრცეში, დაიწყებდა 
მეტყველების სალაროში კვლევა-ძიებას, 
ძებნას, მალული ძალებისას ქართული 
ენის სიღრმიდან ისეთს მარგალიტებს გა-
დმოგვიფენდა, რომ ამასთან შედარებით 
შჩედრინის ოხუნჯი თქმულება მიჭკნე-
ბოდა, როგორც შემოდგომის ფურცელი. 
ერთ-ერთი ამ საგანძურს ჩავსვამდით იმ 
ადგილას სადაც შჩედრინის რუსიციზმი 
იჯდა, ფელეტონს სულ სხვა ფერი დაე-
დებოდა ქართული ნათელ-მირონი ეცხე-
ბოდა, სმენასაც ატკბობდა და გულსაც 
ალბობდა, ხონელიც დიდად კმაყოფილი 
დარჩებოდა ხოლმე, ასეთი ჯადოსნური 
ცვალებადობით და ასე გაჩარხული, გაშა-
ლაშინებული ფელეტონი სტამბაში მიემ-
გზავრებოდა’’. 

საქართველოს გარკვეულ წრეებში 
ხშირად გაისმოდა საყვედური ილიას ̀ ივე-
რიის~ მისამართით, რომ ქართული ენა 
მდაბიო გლეხური ენად გადააქციეთო, ეს 
მღვდლის და დიაკვნის შვილები, რომ და-
ეპატრონენ გაზეთს და ისეთი ენით სწე-
რენ, არც გასაკვირია, მაგრამ ილიას რაღა 
დაემართა, იმათ ფეხის ხმას, როგორ აჰ-
ყვაო? რომელზეც ილიას პასუხი ასეთი 
იყო: `ის ვინც საქართველოს ქვაკუთხედი 
იყო, ვინც ისტორიულ ქარტეხილს, 
წვა-დაგვას გაუძლო, ქვეყანა გააშენა, 
ეს არის გლეხობა, ეს არის ჩვენი მუშა 
ხალხი რომელიც თავის მარჯვენით თავ-
საც ინახავს, ქვეყანასაც საკვებს აძლევს, 
ესენი არიან ჩვენი მუხის – საქართველოს 
ფესვები, ეს ფესვებია ჩვენი გლეხობა 
და თუ ეს ფესვები მაგრად გვექნება შე-
ნახული, კარგად მოვლილი, მაშინ ჩვენს 
საქართველოს განსაცდელი არ მოელის, 
კვლავ გამხნევდება და გაძლიერდება. 
ჩვენს ზრუნვას, ჩვენც მოვლას მხოლოდ 
მაშინ ექნება ფასი თუ იმათი ენით დავი-
წყებთ ლაპარაკს, თუ ჩვენი სიტყვა იმათ 
ყურს მისწვდება, იმათ გულს მოხვდება. 
აი ვისთვის ვფიქრობთ, ვისთვის ვზრუ-
ნავთ, ვისთვის ვწერთ~.

იგივე იაკობ მანსვეტაშვილი საინტე-
რესოდ აგვიწერს რედაქციის თანამშრო-
მელთა შეკრებებს, რომლებზედაც მსჯე-
ლობდნენ, იხილავდნენ გაზეთისათვის 
საყურადღებო საკითხებს, უფრო ხშირად 
კი ჩვენი ქვეყნის სვე-ბედს. `დიდებული 
სანახავი იყო, როდესაც უყურებდი და 
უსმენდი როგორი ხალისით, გატაცებით, 
თავდავიწყებით ბჭობდნენ, ეკამათებოდ-
ნენ ერთმანეთს, ახალგაზრდანი – ოდნავ 
ულვაშით შემოსილნი, ჭაღარაშერეულნი, 
შუა ხნის ვაჟკაცნი და ღრმად მოხუცებუ-
ლნი. მაგრამ ყველაზე დიადს, დაუვიწყარ 
და განუმეორებელ სანახაობას წარმოა-
დგენდა ილია – უნდა გენახათ მისი აღფრ-
თოვანებული სახე, ანთებული, ცეცხლის 
მფრქვეველი თვალები რომ დარწმუნე-
ბულიყავით თუ რა სულიერს და ჭკუის 
ძალას შეიცავს ეს დიდ ბუნოვანი ადამი-
ანი. ყოველ მის სიტყვაში ჩაქსოვილი იყო 
აზრი, და ეს აზრი მისდევდა აზრს, და არა 
სიტყვა სიტყვას, შენს თვალწინ იბადე-

ბოდა რაღაც სასწაულებრივი მოქმედება, 
ჰხედავდი, რომ რაღაც დაუშრეტელი 
წყაროდან მომდინარეობს აზრების ნაკა-
დული და არ გინდა თვალი და ყური მოა-
შორო ამ თვალწარმტაც მოვლენას. ვისაც 
ილია პირადად ცოცხლად მოლაპარაკე 
არ უნახავს იმას ფოტოგრაფის სურათი 
ვერას ეტყვის, ფოტოგრაფიას არ ძალუძს 
გადმოგცეთ ადამიანის სულიერი არსება, 
მისი სრულქმნილი მშვენიერება, მისი 
იდუმალი ძალთა მოძრაობა. 

ილია დაბალი ტანისა იყო, ჩასხმული, 
კარგად ჩასქელებული კისერჩარგული, 
ერთი სიტყვით `ბურთივით მრგვალი~, 
როგორც მოსწრებულად დაახასიათა 
გრიგოლ ორბელიანმა. მაგრამ ამ ტანზე 
იჯდა თავი, ილიას თავი, რომელიც სა-
ბერძნეთში ღირსი და დამამშვენებელი 
იქნებოდა ფიდიუსის ქანდაკებისა. წა-
რმოიდგინეთ მაღალი, გაშლილი, გა-
დატკეცილი შუბლი, სწორე, თითქოს 
საგანგებოდ ჩამოსხმული, გამოქანდა-
კებული ცხვირი, მრგვალი მოძრავი 
ნესტოებით, მოკუმული ტუჩებით, მო-
კუმული ისე მაგრად, რომ კბილებს არა-
სოდეს გაჩვენებდათ შემრგვალებული, 
ცოტა წინ წამოწეული ნიკაპი, თვალები, 
ჭკვიანი, მეტყველი. ილიას თვალები – 
ხან ლმობიერნი, სათნოიანი, როდესაც 
მეგობრულად გამოიყურებოდნენ, ხან 
არაამქვეყნიურნი, ზეციურნი, როდესაც 
შემოქმედებით სივრცეში დაცურავდნენ, 
ხან მრისხანედ ცეცხლის მფრქვეველნი, 
როდესაც მტერს შეებრძოდა. ილია, რომ 
ალაპარაკდებოდა, ეშხში რომ შევიდოდა, 
კამათი რომ გაიტაცებდა, სახე აენთე-
ბოდა, თვალები გაუბრწყინდებოდა, რა-
ღაც იდუმალი შუქით, სხივებით, გეგონე-
ბოდათ, შიგნით გულის სიღრმეში რაღაც 
ღელავს, ზვირთებს ისვრის და ტალღე-
ბით უნდა წალეკოს თავისი მეტოქე, მო-
კამათეო. ამით უნდა აიხსნას ის ძლიერი 
დიალექტიკა, რომელიც მას ძლევამოსი-
ლებას ანიჭებდა, უძლეველს ხდიდა.

სხვანაირად წარმოგიდგებოდათ 
ილია შემოქმედების დროს: თვალები 
ცოტა მიბნედილად ლმობიერად, ზეაღ-
მატებით გამოიყურებოდნენ, ტუჩებზე 
რაღაც ნეტარების ღიმილი უთამაშებდა, 
სახე ნაზად ანთებული ჰქონდა, იფიქრებ-
დით სახე შარავანდედით აქვს დაგვირ-
გვინებულიო.

სულ სხვა იყო ილია, როდესაც სა-
ბრძოლველად გამოვიდოდა მტრის წინა-
აღმდეგ, მაშინაც ის მოგაგონებდათ გაა-
ფთრებულ განრისხებულ ლომს, სახეზე 
ალმური ასდიოდა, თვალებიდან ცეცხლს 
აფრქვევდა, და ვაი იმას, ვისაც იმისი ცო-
ფები, ბასრიანი ბრჭყალები მოხვდებოდა, 
დიდხანს დაახსომდებოდა და მეორედ 
მასთან ბრძოლას ვეღარ გაჰბედავდა. 

დაუღალავი იყო ილია, როდესაც 
საქმეს გულით ეკიდებოდა. `ივერიის~ გა-
მოსვლის პირველ ხანებში ისე მუშაობდა 
გეგონებოდათ ოცი წლის ჭაბუკიაო. 
ორი-სამი საათიც რომ ყოფილიყო ღა-
მისა, ძილი და მოსვენება ფიქრადაც არ 
მოუვიდოდა, ვიდრე ახლად დაბეჭდილს, 
სველ-სველ გაზეთს არ მოუტანდნენ. რა 
სიხარულით, რა სიამოვნებით გადაიკი-
თხავდა ხოლმე ნომერს. მუშაობდა ილია 
გატაცებით, მაგრამ თანაც გვაფრთხი-
ლებდა ყმაწვილებო, არ მიღალატოთ, 
თორემ ხომ იცით თუ პაჭიჭს ერთი წვერი 
მოერღვა, გათავდა, პაჭიჭი ბოლომდე 
ჩაირღვევა, იმის შეცვლა შეუძლებელია, 
მეც ასეთი თვისება მაქვს, მე შუა გზაზე 
დადგომა არ ვიცი, იმასაც გეტყვით: კამ-
ბეჩის ჯიშისა ვარ,რაც უნდა მძიმედ და-
ტვირთული ურემი იყოს, უკან არ დავი-
ხევ ხრამიდანაც ამოვიტან, თუ უღელში 
შესაფერი ტოლები მეყოლებიან, მხარს 
დამიჭერენ, მაგრამ ოჩანი ცხენის ზნეცა 
მჭირს, თუ ერთი შევდექი, დავოჩნდი, 
გათავდა მერე კეტებით რომ მცემონ წინ 
ვეღარ გადამადქმევინებთ~

`იმ გაზეთს თუ ჟურნალს, რომე-
ლიც აქვს თავისი ღირსების გრძნობა, 
თავისი პატივისცემა და თავისი კეთილ-
შობილური თავმოწონება, იგი იმავე ღი-
რსებით, იმავე პატივისცემით უნდა მო-
ექცეს ყოველს კერძო პირსა და ყოველს 
საზოგადოებას. ეგ პატივისცემა დედა 
კანონად უნდა ჰქონდეს ყოველ რიგი-
ანს მართებულს ჟურნალს და გაზეთსა, 
ხოლო პატივისცემა იმაში კი არ უნდა 
მდგომარეობდეს რომ ადამიანი ადამიანს 
პირმოთნეობით ექცეოდეს, ეს ადამია-
ნის პატივისცემა კი არა შეურაცხყოფა 
იქნება. ცუდია, თავისი მეცნიერების შე-
მაგინებელია და ადამიანის მოღალატეა 

ის ექიმი, რომელიც სნეულს უებარ წა-
მალს არ ასმევს, მარტო იმის გამო რომ 
მწარეაო. ადამიანმა ადამიანს მართალი 
სიტყვა უნდა უთხრას, ისე უთხრას რომ 
არ შეუგინოს, არ შეურაცხყოს მისი ადა-
მიანობა, მისი კაცობრიული გრძნობა, ღი-
რსება და პატივისცემა, არ დაურღვიოს ის 
ძვირფასი და უკეთესი ზნეობითი კანონი, 
რომელიც კაცს კაცად ჰქმნის, ცნობს და 
რომლის მეოხებითაც იგი თავის თავს 
კაცად სცნობს და აღიარებს. ასეთია 
მრწამსი ილიასი და ამავე მრწამსით მო-
ძღვრავს იგი თანამშრომლებს. 

`ივერიის~ თანამშრომლების თავდა-
ვიწყებით მუშაობას სერიოზული წინაა-
ღმდეგობა ხვდებოდა ცენზურის სახით, 
რომელსაც გაზეთის თანამშრომლები 
ბეწვის ხიდს ეძახდნენ. შეივსებოდა გა-
ზეთი სასურველი მასალით და რედაქ-
ციის ერთ-ერთ თანამშრომელს მაშინდელ 
ცენზორთან ანუ ქართული მწერლობის 
ჯალათად დანიშნულ ლუკა სტეფანიჩ 
ისარლოვთან მიჰქონდა, საიდანაც გა-
ზეთი გადახაზული შენიშვნებით სავსე 
ბრუნდებოდა რედაქციაში, მიუხედავად 
თანამშრომლების ხვეწნა – მუდარისა, 
სასტიკი წინააღმდეგობისა. ლუკა ისარ-
ლოვი ნამდვილი პოლიციელი იყო, გუ-
ლით გაქვავებული, ჭკუით გამოფიტული, 
რომელსაც მხოლოდ თავისი წარმომა-
ვლენისა სჯეროდა და სწამდა. 

`ივერიის~თანამშრომელი და ბიოგ-
რაფი ილია ჭავჭავაძისა გრიგოლ ყიფშიძე 
ასე გვიხასიათებს მას: `გვაოცებდა მე-
ტადრე ილიას ქართული, მისი საოცარი 
ენამზეობა, ჰკითხულობთ მის ნაწერს, 
არათუ ბელეტრისტულს, სიტყვა-კაზ-
მულს, არამედ პუბლიცისტურს და ასე 
გასინჯეთ მეცნიერულსაც კი (ქვათა ღა-
ღადი, აი ისტორია) და პირველ ყოვლისა 
თქვენს ყურადღებას დიდი ძლიერებით 
იზიდავს, ბრწყინვა და ელვარება ქართუ-
ლისა, სიუხვე ფერადებისა, ნამდვილი 
ქართული მიმოხვრა – გამოთქმისა. ასე 
გგონია გამოსულა – კაცი თესვად და 
აბნევს თვალსა და მარგალიტსო, ქა-
რთული ილიას ხელში, მეტადრე ბოლოს 
და ბოლოს, თავის თავს აჭარბებს, განვი-
თარების უმაღლეს ხარისხამდე ადის და 
ოქროს სხივებივითა ბრწყინავს, თითქოს 
სილბო აქვს ნაქსოვისა და სიმტკიცე ნა-
ჭედისა,ხან ციალებს და ნარნარებს ხან 
გრგვინავს, თითქოს ცას მოუქრუშნია და 
რუხრუხებს~

1883 წელს იწერება ილიას `ბაზა-
ლეთის ტბა~, რომელიც 1890 წელს დაი-
ბეჭდა `ივერიაში~ იაკობ მასვეტაშვილი 
ასე იგონებს ქართველი ხალხისთვის ამ 
უაღრესად საყვარელ ლექსის დაბეჭდვის 
ისტორიას: ჟურნალის თანამშრომლებს 
გულთ აკლდათ რომ ილიამ არაფრით 
სცათ პატივი, მე კიდე კისრად რომ ეს 
ნაკლი შემევსო და შევუჩნდი ილიას, რო-
გორც იყო დავიყოლიე, ილიაც დამპირდა 
ამ პატარა ლექსის მოცემას, მთელი თვე 
მომინდა უკან დევნა, მანამ ილია გაჰბე-
დავდა თავისი დანაპირების შესრულებას. 
დიდი სიხარული იყო ჟურნალისათვის და 
მკითხველისათვისაც, ილიას ვუჩვენე და-
ბეჭდილი ლექსი და ვკითხე ხომ ლამაზი 
არის მეთქი? ილიამ ამაზე თავისებურად 
მიპასუხა: რა გითხრა მანამ ლექსი ჩემთან 
არის, მგონია მახარებს და რაკი დაიბეჭ-
დება, საქვეყნოდ გახდება, ასეთ გრძნო-
ბას განვიცდი, თითქოს გულიდან საყვა-
რელი შვილი მომგლიჯესო~

ილიას პოემა ̀ განდეგილი~, რომელიც 
მან თავის მეუღლეს ოლღას მიუძღვნა და-
იბეჭდა ივერიაში 1883 წლის მეორე ნომე-
რში. საინტერესო მოგონება დაგვიტოვა 
`განდეგილის~ შესახებ გრიგოლ ყიფში-
ძემ: `ეგ ნაწარმოებია, რომლის თითქოს 
შობასაც და ნათლობასაც დავესწარი. 
დილა იყო, როცა მოვედი ივანე მაჩაბელ-
თან ერთად ილიასთან სახლში, საქმეების 

გამო დავიწყე ერთი პოემა და არ ვიცი 
როგორი გამოვაო, გვითხრა ილიამ საქმე-
ების გათავების შემდეგ და წაგვიკითხა 
პირველი ხანა, მეტი არა ჰქონდა ჯერ 
დაწერილი, დიდებული სურათი თოვლი-
ან-ყინულიანი მთებისა და მუნ გამოკვე-
თილი ბეთლემის მონასტრისა თვალწინ 
წარმომიდგა,თითქოს თავბრუ დამესხა, 
გამოვყეყეჩდი და თითქმის ვეღარა გა-
ვიგე რა იმისა, რაც გვიამბო ამ თემისა და 
შინაარსისა, რომელიც უნდა განვითარე-
ბულიყო და დაწერილიყო შემდეგ. პოემის 
დასათავებლად `განდეგილი დამთავრდა 
და წაკითხულ იქმნა განსვენებულ და-
ვით სარაჯიშვილის სახლში. მაშინდელი 
ინტელიგენცია და მოყვარული მწერლო-
ბისა თითქმის სულ აქ იყო, ილიამ კითხვა 
გაათავა და აქეთ-იქით მიიხედ-მოიხედა, 
თითქოს ეკითხება შეკრებილთ, რას 
ბრძანებთო თუ ხსოვნა არ მღალატობს, 
წამოდგა ი.მ-ია ცნობილი მოყვარული ქა-
რთული მწერლობისა და სთქვა აღტაცე-
ბით: მშვენიერია ილია, მშვენიერია მხო-
ლოდ პოემაში სურათს ვერ ვხედავ, თვით 
განდეგილის სურათს, მისი გარეგნობის 
აღწერას და პორტრეტს, მხოლოდ ამის 
შემდეგ გაჩნდა პოემაში აღწერა განდეგი-
ლის სურათისა. 

არ იყო ხნიერ, მაგრამ ვით წმინდანს
სულის სიმაღლე ზედ დასჩენოდა
ზედ ეტყობოდა, რომ სული მისი
სულ სხვა მსოფლიოს შეჰხიზნებოდა
სახე გამხდარი, კუშტი მწყრალი
სიწმინდის მადლით დაჰშვენებოდა
და მაღალს შუბლზე ნაოჭად შეკრულს 
შარავანდედი გადაჰფენოდა~
1879 წელს დაიბეჭდა `გლახის ნა-

ამბობი~ ხოლო 1881 წელს სრულად 
იბეჭდება `აჩრდილი~. `ოთარაანთ ქვრი-
ვი~-ს შესახებ კი ისევ გრიგოლ ყოფშიძე 
იგონებს, რომ სამჯერ თუ ოთხჯერ გა-
დასწერა, თან გვიკითხავდა თანამშრომ-
ლებს, ყურადღებით ისმენდა მათ შენიშ-
ვნებს და ასწორებდა, აკეთებდა აშალა-
შინებდა, მხოლოდ ამის შემდეგ დაბეჭდა 
`ივერიაში~ 1890 წელსო.

იაკობ მანსვეტაშვილი ოთარაანთ 
ქვრივის შესახებ – `მახსოვს როგორ სწე-
რდა `ოთარაანთ ქვრივს~ ჩაიკეტებეოდა 
თავის კაბინეტში, მიუჯდებოდა მაგიდას 
და სწერდა განუწყვეტლივ თავაუღებ-
ლივ დღითა და ღამით, ვამბობ ღამით, 
იმიტომ, რომ ხანდახან კაბინეტში შესვლა 
რომ მოგვინდებოდა, ილია უძრავად იჯდა 
თავის ალაგას და გაცხარებული სწერდა. 
ილია მოგვიბრუნდებოდა სხივოსან, შა-
რავანდედით მოსილი სახით, მშვიდი, 
ნათელივით გაბრწყინებული თვალებით, 
მოგვცემდა მოკლე პასუხს ისეთივე კი-
ლოთი თითქოს ოცნების ბურუსიდან ვერ 
გამორკვეულაო და მიუბრუნდებოდა ისევ 
წერას. 

მუშაობდა ასე, დავიწყებოდა ჭამაც 
და სმაც, ერთ ფინჯან ყავას თუ შეუტა-
ნდნენ და პატარა თეთრ პურს, თორემ 
სხვა საჭმელს არაფერს მიეკარებოდა. მე-
უღლე ილიასი პატივცემული ოლღა შემო-
გვჩივლებდა ხოლმე: ღამე წამოვდგები,-
მივალ ილიას ოთახთან და კარებს ციმციმ 
შევაღებ, მინდა შევატყო, ხომ არუნდა რა, 
ვხედავ, რომ ილია წამოწოლილია ტახ-
ტზე – კაბინეტში რომ უდგას, ჩაცმული, 
გაუხდელი და სძინავს, კურდღლურად 
ფეხაკრეფით გამოვბრუნდები რომ არ 
გაეღვიძოსო. 

ასე გაშმაგებით იცოდა ილიამ მუშა-
ობა საჭმელსაც აღარ ეკარებოდა, მხო-
ლოდ თამბაქოზე კი ხელს არ იღებდა, 
პირში ჩაუქრობელი ედო პაპიროსი და მის 
ისეც პატარა კაბინეტში, ეხლა ჩაკეტილ 
– ჩახურულში, ისეთი შეკომლილი ჰაერი 
იდგა, რომ ახლად შესულ კაცს თავბრუს 
დაახვევდა, ილია ამას აინუნშიაც არ აგ-
დებდა, აბა ვინ გაუბედავდა ეთქვა, ილია 
შეისვენე პატარა, ოთახი ცოტა მოასუფ-
თავე, ჰაერი გაწმინდეო. 

რამდენიმე დღე უჭმელ-უსმელი სწე-
რდა `ოთარაანთ ქვრივს~, ისეთი მხია-
რული, ჯანსაღი სახით გამოიყურებოდა, 
ვინ არ შენატრებდა, ვის არ შეშურდე-
ბოდა ილიას ჯანი, სწორედ რომ ქვითკი-
რით და რკინით იყო ნაშენი. 

1890 წლის პირველ ნომერში გა-
მოაქვეყნა ილიამ ავტობიოგრაფიული 
ხასიათის, პატრიოტული შინაარსის საა-
ხალწლო მოთხრობა ნიკოლოზ გოსტასა-
ბიშვილის გმირობა~

`ივერიის~ ერთ-ერთ მეტად მნიშვნე-
ლოვან წერილში `აი ისტორია `ილიამ 
კრიტიკის ქარცეცხლში გაატარა ვინმე 
ივანე ჯაბადარი, რომელმაც გამოაქვეყნა 
წერილი `ჩვენი ვეფხისტყაოსნის~ შესა-
ხებ, რომელშიც მან ვერ შეიგნო რუსთა-
ველის გმირების სულისკვეთება, გულის 
ძგერა, მათი საქციელი, იგი ამ გმირებს 
უწუნებს პასიურობას, განუწყვეტელ ჩი-

ვილს, წუწუნს და ცრემლის ღვრას. ილია 
ასე პასუხობს მას ვისაც რუსთველზე 
წერა უნდა, მან, უპირველეს ყოვლისა, 
უნდა შეითვისოს, არამხოლოდ ჭკუით, 
არამედ გულითაც უნდა იგრძნოს მისი 
გმირების სულისკვეთება, ჩასწვდეს ქა-
რთული გულის სიღრმეს, იგრძნოს მისი 
მაჯისცემა, ეს იქნება ქართველი კაცის 
ნამდვილი სულისთქმა, მისი რწმენა, მისი 
სამართლიანი განსჯა~

ასეთივე გამანადგურებელი კრი-
ტიკით უპასუხა `ივერიას~ ფურცლებზე 
ილიამ ნიკო ნიკოლაძეს, რომელმაც `ნო-
ვოე ობოზრენიეში~ დაბეჭდა წერილი `ვე-
ფხისტყაოსნის~ შესახებ, რომელშიც ის 
აზრი გაატარა, რომ დიდი მნიშვნელობა 
აქვს იმას, სიუჟეტი ამ ნაწარმოებისა ორი-
გინალურია თუ ნასესხები, ან სიტყვა-სი-
ტყვით თუა გადათარგმნილი სპარსული-
დან, მთავარი ისაა, რუსთაველის პოემა 
ქართველმა ხალხმა მიიღო და შეიყვარა, 
საუკუნეების მანძილზე მისი სამაგიდო 
წიგნი გახდაო. განა გერმანელებს ან 
ინგლისელებს აწუხებს საიდან აიღეს სი-
უჟეტი გოეთემ ან შექსპირმაო? ამისდა 
მიუხედავად გოეთე და შექსპირი სამუდა-
მოდ დიდ მწერლებად დარჩებიანო~.

`განა ვეფხისტყაოსანზე~ კაცმა 
მარტო ის უნდა სთქვას, რომ რაკი სა-
ქართველოს მთელი ექვსი საუკუნე ეს 
წიგნი სიყვარულით ხელში სჭერია, მისი 
სიტყვები ანდაზებადგაუხდია, ტენდეცი-
ები საფუძვლად დასდებია ქართველთა 
ზნეობას, რაკი ყოველივე ეს ისე მიუღია 
ქართველობას, იგი წიგნი დოკუმენტად 
უნდა ჩათვალოს ქართველთა ავკარგი-
ანობის გამოსარკვევად და სხვა მისი 
მხარენი კი უკან დაყენებული და 
გაბათილებული უნდა იქნან ჭკუ-
ადამჯდარი მკვლევარისა და კრი-
ტიკოსის თვალში~ წერდა ილია.

დიდი ბრძოლის გადახდა 
მოუხდა აგრეთვე ილიას ნიკო მა-
რთან, იგივე `ვეფხისტყაოსნის~ 
გამო, რომელიც ამტკიცებდა ბრი-
ტანეთის მუზეუმში, ლონდონში 
მეგულება ერთი სპარსული ხელ-
ნაწერი, რომელიც იქნება თვით 
`ვეფხისტყაოსნის~ დედანიაო, 
მაგრამ მისი ვარაუდი არ გამა-
რთლდა ლონდონურ ნუსხაში 
მოთხრობილი ამბავი არ აღმოჩნა 
`ვეფხისტყაოსანი~ `ვაი, ჩვენო 
თავმოსაწონებელო რუსთაველო! 
თურმე ქურდი ყოფილხარ~. ჩვენ 
კი რა დიდებულ კაცად მიგიჩნიეთ, 
შენს სახელს შევხაროდით. ბ-მა-
რმა კარგად იცის რა განძია ჩვე-
ნთვის `ვეფხისტყაოსანი~, რა გან-
ძია იგი ჩვენი თავმოწონებისათვის 
ქვეყნად ხმის ამოღებისათვის, 
მაშასადამე თუ თავში დასაცხები 
ვისმე რამ უნდა, უკეთესი იქნება 
აქედან დაგვცხოს აქედან შეგვი-
ნგრიოს ციხე – სიმაგრე ჩვენის 
სახელისა და თავმოწონებისა, რა 
საკადრისია მთელს ერს შეუგინო 
სამართლიანად სახელოვანი კაცი, შეუ-
ბღალო იგი წმინდათა-წმინდა, რომელსაც 
შვიდას-რვაასი წელიწადია შეტრფის და 
შეჰხარის, შეურყიო ძირი იმ დიდებულ 
სახსოვარს, რომელსაც მთელმა ერმა 
შიგ ჩაატანა თავისი ცრემლი და თავისი 
სიხარული, შიგ ჩაახვია თავისი სული და 
გული, შიგ ჩააწნა უკეთესი ფიქრნი, ზრახ-
ვანი, გრძნობანი~

`ივერიის~ რედაქციის გარშემო შე-
მოკრებილ ახალგაზრდებს ილია ზრდიდა 
პატრიოტული სულისკვეთებით, ავაჟ-
კაცებდა და აყენებდა ეროვნული კულ-
ტურის სამსახურში, ასეთებად წარმო-
გვიდგებიან კრიტიკული წერილების 
ავტორები რომანოზ ფანცხავა, გიორგი 
ჟურული, გიორგი ლასხოშვილი, იოსებ 
იმედაშვილი და მრავალი სხვა.

დიდ ადგილს უთმობდა ხალხური 
ლექსების გამოქვეყნებას, ამის მაგა-
ლითად გამოდგება თუნდაც ხელოსან 
იოსებ დავითაშვილის ლექსების გამოქ-
ვეყნება: 

`იზარდე მწვანე ჯეჯილო,
დაპურდი, გახდი ყანაო,
იხაროს იმის მარჯვენამ
ვინც გთესა მოგიყვანაო~
დიდი მოვლენა იყო `ივერიისათვის~ 

და თვითონ ილიასათვის ასპარეზზე ვაჟა 
ფშაველას გამოჩენა, რომელიც მანამდე 
მასწავლებლად მუშაობდა და საყმა-
წვილო ჟურნალ `ჯეჯილში~ ბეჭდავდა 
თავის ნაწარმოებებს. იაკობ მანსვეტა-
შვილი იგონებს, რომ მან `ივერიაში~ და-
ბეჭდა რეცენზია `შვლის ნუკრის ნაამ-
ბობის~ შესახებ, რომელშიც ვწერდი რომ 
ასეთი მოთხრობის დაწერა შეუძლია, მხო-
ლოდ დიდ ნიჭსო, ილიას, რომ ეს რეცენ-
ზია წაუკითხავს უთქვამს აბა, ერთი მაჩ-
ვენეთ მისი მოთხრობებიო და როცა მას 
`მოხუცის ნაამბობი~ წაუკითხეს ილიას 

სიამოვნების შუქი გადაჰკრავდა ხოლმე 
სახეზე, ეტყობა რა ვაჟიც უნდა გამოვი-
დეს მაგ ვაჟასგან, შორს წავა შორსაო, 
იძახდა ჩვეულებრივი შორსმჭრეტველო-
ბით, შემდეგ წამკითხველ გიგა ყიფშიძი-
სათვის უთქვამს აბა ერთი კიდე გადაიკი-
თხეო, დიდხანს ჩაფიქრებული მჯდარა, 
მერე თითქოს ძილიდან გამოერკვიაო 
აღტაცებით წამოუძახია – არა ჩვენ ძვე-
ლებმა ახლა კალამი ძირს უნდა დავსდ-
ვათ, გზა ვაჟას უნდა დავუთმოთო.

ერთხანს ვაჟა თანამშრომლადაც 
აუყვანიათ ̀ ივერიაში~, მაგრამ მალევე აი-
ბარგა და გასწია ჩარგალში, დაუბრუნდა 
თავის საყვარელ მთებს, დროგამოშვებით 
ჩამოდიოდა თბილისში ხურჯინაკიდე-
ბული ცხენით, ხურჯინში საგზალი ელა-
გა-ხორცი, პური თბილისში საცხოვრებ-
ლად და ლექსები, მოთხრობები, პოემები 
და კიდევ სხვა ნაწერები ფშაველების 
ცხოვრებიდან. 

ასევე დიდი ღვაწლი დასდო ილიამ 
`ივერიაში~ ალექსანდრე ყაზბეგის შე-
მოქმედების გამოქვეყნებას, დაიბეჭდა 
მისი `ხევისბერი გოჩა~ `მამის მკვლელი~ 
ილია ჭავჭავაძის რეცენზიით.

`ივერიას~ ილიამ უპირველეს და 
გადაუდებელ ამოცანად დაუსახა ჩვენს 
ეკლესია-მონასტრებში გაფანტული 
ძველი ქართული ხელნაწერების და სიგე-
ლ-გუჯრების მოპოვება, რომლებიც ჯერ 
კიდევ გადაურჩა რუსულ ჩექმას, მათ 
შესახებ ცნობების დაუყოვნებლივ გა-
მოქვეყნებას. იგი წერს: – `ჩვენი გაზეთი 
ყოველთვის მზად იქნება დაბეჭდოს ყოვე-
ლივე, რასაც ამ საგანზე ვინმე მიაწვდის 
რასმე..... ეგ დიდი საქმეა და დიდი სამსა-

ხურია ჩვენი ქვეყნის წინაშე. ვინ არ იცის, 
რომ ჩვენს მონასტრებსა და ძველისძველ 
ეკლესიებში მრავალი ისტორია ჯერ კი-
დევ კრიტიკის ცეცხლში არ გატარებული 
და არ გადახალისებული, ბევრს საბუთს 
და მოწმობას მოიპოვებდა მრავლის ბნე-
ლის ადგილების შუქმოსაფენებლად, 
რომ ცნობილი და გამოქვეყნებული იყოს 
ყოველი იგი ნაშთი, ჩვენის განვლილის 
ცხოვრებისა, რომელიც დღეს კიდევ ზედ 
აჩნევია ჩვენთა მამა-პაპათა ხელით ნაქნა-
რთა და ჭკუა ნამოქმედარისა~ 

თავის ბრწყინვალე წერილში `ერი და 
ისტორია~ ილია ხაზს უსვამს: `ჩვენ არა 
ერთხელ გვითქვამს, რომ ერის პირქვე 
დამხობა, გათახსირება, გაწყალება იქიდან 
იწყება, როცა იგი თავის ისტორიას ივი-
წყებს, როცა მას ხსოვნა ეკარგება თავისის 
წარსულისა, თავის ყოფილის ცხოვრების. 
აღმოფხვრა ხსოვნისაგან მომასწავებე-
ლია ერის სულით და ხორცით მოშლისა, 
დარღვევისა და მთლად წარმწყმედისაც. 
წარსული მკვიდრი საძირკველია აწმყოსი, 
როგორც აწმყო მომავლისა, ჩვენ ერს 
ორი ათასი წელიწადი უცხოვრია ისტორი-
ული ცხოვრებით, ბევრი მაგარი და ბევრი 
უვარგისი ქვა ჩაუდგია იმ საძირკველში, 
რომელზედაც დღეს ჩვენი აწმყოა დამყა-
რებული მერმისის ამოსაგებად რომ მა-
რთლა ესეა ამის საბუთი თვალწინ გვაქვს. 
რა შეგვინახავდა ამ ერთიმუჭა ხალხს ორი 
ათას წელიწადს ამოდენა დაუძინებელ 
მტრებს შორის, რათ და როგორ შეგვა-
რჩენდა ხარბობა უცხო ტომთა ამ მშვენი-
ვრად შემკულ წალკოტსა, რომელსაც სა-
ქართველოს ეძახიან. თუ ჩვენს წარსულს 
ჩვენის ცხოვრების საძირკველში მაგარი 
ქვა არ ჩაუდგა ეს ერთის მხრით, მეორის 
მხრით, რა ჩამოგვარჩენდა ასე უწყალოდ 
სხვა ქვეყნებსა ან განათლებას, ან გამდი-
დრებაში, თუ ამისთანა ქვეყნის პატრონთა 

ცხოვრების საძირკველში მაგარ ქვასთან 
ერთად უვარგისი და ფხვნილი ქვაც არ 
ჩაეყოლებინა ჩვენს ისტორიას, რომელია 
სიმაგრე ჩვენის ცხოვრების, და რომელია 
სიფუყე და სისუსტე, ამას ხსნის და გვი-
თარგმნის ხოლმე მარტო ისტორია და თუ 
იგი დავივიწყეთ, მაშ დაგვივიწყებია ჩვენი 
ცხოვრების საძირკველი და თუ ასეა რაღა-
ზედ უნდა დავამყაროთ ჩვენი აწმყო, ჩვენი 
მერმისი?~

ილია ჩვენს ისტორიაში ეძებდა ერო-
ვნულ გმირებს, მათ მიბაძვისა და ზნეობ-
რივი წვრთნის მაგალითებად გვისახავდა. 
ამ მიზნებს უსახავდა ჩვენს ხალხს `ივე-
რიის~ ფურცლებიდან თავის ბრწყინვალე 
პუბლიცისტურ წერილებში. `დავით 
აღმაშენებელი~, ლუარსაბ წამებული~, 
`ქვათა ღაღადი~, `ასის წლის წინათ~, ერი 
და ისტორია~, `რა გითხრათ რით გაგახა-
როთ~ `მეცხრამეტე საუკუნე~, `ცხოვრება 
და კანონი~, `შინაური მიმოხილვა~, `ასი 
წლისთავი ერეკლე მეფის გარდაცვა-
ლებიდან~, `ხიზნების საქმე~ და კიდევ 
სხვა მრავალი. იგი ამბობდა: `ყოველ ერს 
ჰყავს თავისი გამოჩენილი მოღვაწეები, 
რომლებშიც ჰპოულობს თავის სულსა და 
გულს, თავის ხატსა და მაგალითს, ასეთ 
გმირად პირველ რიგში დავით აღმაშენე-
ბელი მიაჩნდა და წერდა მასზე: `დავით 
აღმაშენებელი სადიდებელია ჩვენგან არა-
მარტო სახელოვანი მეფობითა საქართვე-
ლოს მთლიანობის დამყარებით და სახელ-
მწიფოებრიობის შექმნით, არამედ თავისი 
დიდბუნოვანი კაცობითაც, იგი თავდადე-
ბული მოყვარე იყო თავისი ეროვნებისა 
და სარწმუნოებისა, ამავე დროს დიდი პა-
ტივის მცემელი იყო სხვისი ეროვნებისა და 

სარწმუნოებისა. ყველაზე უფრო 
საყურადღებოა რომ დავით აღმა-
შენებელი იყო ამისთანა შემწყნა-
რებელი სხვისა მაშინ, როდესაც 
იგი ყოვლად შემძლებელ მბრძანებ-
ლად იქმნა სხვადასხვა თესლისა 
და სარწმუნოების ერისა. ილიას 
ამ წერილში ჰხიბლავდა დავითის 
მეფობის არა მარტო პოლიტიკური 
მხარე, არამედ მისი მოღვაწეობის 
კულტურული გეზი, ერთა ღირსე-
ბისა და უფლების პატივისცემა. 

`ივერიის~ ფურცლებზე თა-
ვისი წერილებით საგანგებო და 
განსაკუთრებულ ყურადღებას 
აქცევს საქართველოს ტერიტო-
რიული მთლიანობის აღდგენას 
ამ უაღრესად პოლიტიკური საკი-
თხისადმი მიძღვნილ პერიოდში 
`ერი და ისტორია~. ილია ნატრობს 
საქართველოსაგან ოსმალეთის 
მიერ მიტაცებული მიწა-წყლის 
დაბრუნებას. `ოღონდ მოვიდეს 
კვლავ ის ბედნიერი დღე, რომ ჩვენ 
ერთმანეთს კიდევ შევუერთდეთ 
და ერთმანეთი ვიხმოთ და ქა-
რთველი, ჩვენდა სასიქადულოდ, 
კვლავ დაუმტკიცებს ქვეყანას, 
რომ იგი არ ერჩის ადამიანის სი-
ნდისს, და დიდი ხნის განშორე-

ბულს ძმას ძმურადვე შეითვისებს, თავის 
პატიოსანს და ლმობიერს გულზედ ძმას 
ძმურადვე მიიყრდენს თვალში სიხარუ-
ლის ცრემლ მორეული და თუ ამისთვის 
საჭიროა სიხარულის ცრემლის წილ უწი-
ნარეს ჯერ ჩვენი სისხლი დაიღვაროს, 
ნუთუ ქართველი უკუდრკება და თავს 
არ შესწირავს მას, რისთვისაც ორი ათასი 
წელიწადი თავი უწირავთ ჩვენთა დიდე-
ბულთა მამა-პაპათა~.

და როცა 1878 წელს საქართველოს 
დაუბრუნდა ქართული მიწების სამხრე-
თ-დასავლეთი ნაწილი ილია `შინაურ 
მიმოხილვაში~ წერს: `ჩვენი ძმები, ჩვენი 
სისხლხორცი, ჩვენთან ერთად მებრძოლი 
შავის ბედისა, ჩვენი გმირების ბუდე, 
ჩვენი უწინდელის განათლების და სწა-
ვლის აკვანი, ჩვენი ძველი საქართველო 
დღეს ჩვენ შემოგვიერთდა და თუ კარგად 
მოიქცევიან ვის ხელთაც იმათი ბედია, 
ჩვენთან იქნება კიდეც სამუდამოდ~.

ილია ხომ სიცოცხლის ბოლომდე 
გვერდში ედგა აჭარას, თავს არ ზოგავდა 
მისი კეთილდღეობისთვის, მისი სოცი-
ალური და კულტურული განვითარე-
ბისთვის. 

სერიოზულ საკითხებად არის `ივე-
რიაში~ წინ წამოწეული ილიას მიერ 
მაშინდელი სამყაროს საერთაშორისო 
ცხოვრების აქტუალური პრობლემები. 
ამ საკითხებისადმი ყურადღების მიქცევა 
ილიასათვის მეფის რუსეთის კოლონი-
ური პოლიტიკის წინააღმდეგ ბრძოლის 
ტაქტიკა იყო. უცხო ქვეყნების კონკრე-
ტული სინამდვილიდან ფაქტების აღე-
ბით, მომხდარ ფაქტებზე საკუთარი შე-
ხედულებების გამოთქმით იგი საქართვე-
ლოს მდგომარეობას უკავშირდება, რაც 
მისი უმთავრესი წუხილი იყო. 

`ივერიაში~ ქვეყნდებოდა მისი წერი-
ლები ინგლისის, საფრანგეთის, გერმა-

ნიის, ავსტრია-უნგრეთის შესახებ; მათ 
გვერდით კოლონიური ქვეყნების საბერ-
ძნეთის, ირლანდიის, ბულგარეთის შე-
სახებ, რომლებშიც ამა თუ იმ მოვლენის 
გაშუქებას ქართველი ხალხის ჭირ-ვარამს 
უკავშირებდა, წარმოაჩენდა მის მტრებს, 
სახავდა განვითარების უკეთეს გზებს.

თავისი წერილებით ილია ამჟღა-
ვნებს პედაგოგიური მეცნიერების ღრმა 
ცოდნას და ერუდიციას. მსოფლიო პე-
დაგოგიური მეცნიერების დიდ წარმომა-
დგენლების, მის ფუძემდებლების დამოწ-
მებას ამტკიცებს დედაენაზე სწავლების 
აუცილებლობას. `... ჩვენ რომ ეგრე 
დაჯინებით და უკანდაუხევლად ვთხოუ-
ლობთ სრულს და დაუბრკოლებელ გზას 
სასწავლებლებში, ეგ მარტო დედა-ენის 
სიყვარულით არ მოგვდის. ვთხოულობთ 
და ვნატრობთ იმიტომაც, რომ უდედაე-
ნოდ გონების გახსნის სახსარი კი არ არის, 
გონების დაჩაგვრისა, გონების დახშვისა, 
დათრგუნვისაა, გათახსირებისაა!

`ივერიიდან~ სრულიად საქართვე-
ლოს და ყველა ქართველის თანხმობით 
ილია გამანადგურებელ პასუხს სცემს 
რუს ჟურნალისტს, რეაქციონერ კატკოვს 
ყველასათვის ცნობილი ფაქტის-საქა-
რთველოს დროშის შეურაცხყოფის გამო.

`ჩვენ ამ მასხარაობას მასხარა კა-
ცისგან ყურსაც არ ვათხოვებდი, რომ 
ბეზღობა მარტო ამაზედ შემდგარიყო, და 
მაბეზღარას არ შეეგინებინოს, უპატიუ-
რობა არ მიეყენებინოს მთელი საქართვე-
ლოსათვის მისი და ეროვნების ღირსები-
სათვის. იგი ამბობს, რომ `სამშობლოს~ 
წარმოდგენაზე დიდი ხარჯი მოუვიდათ 
ქართველებს და ქართული დროშები 
რომ გოდფრუას ცირკს მიჰყიდონ, კარგს 
იქმენო.

გაცვეთილის კაცისგან ყველაფერი 
მოსალოდნელია, მაგრამ ეგრე უკადრი-
სად ხსენება მისი, რასაც ყოველი პატიო-
სანი კაცი, ყოველი ერი თაყვანსა სცემს, 
როგორც ემბლემას ერის პატიოსნებისას, 
ერის ღირსებისას, რომლის შეუმწიკვლე-
ლად დაცვისათვის არამც თუ ცალკე 
კაცი, მთელი ერი დედამიწის ზურგზედ 
სიცოცხლეს არ ზოგავს და მისთვის სი-
კვდილი სახელად და დიდებად მიაჩნია, 
იმის ეგრე უკადრისად ხსენებას არ ვიცით 
რა სახელი დავარქვათ და მისი ეგრეთ 
უკადრისად მომხსენებელი რა სულიერე-
ბაში შევრიცხოთ.

ქართული დროშა ორი ათასი წლის 
განმავლობაში ქართველობას სახელით 
და დიდებით ხელში სჭერია, თავის სის-
ხლში ამოუვლია და რუსეთისათვის შეუმ-
წიკვლელად გარდაუცია...

ეგ დროშა, რომელიც ეგეთის სასოე-
ბით და პატივით უტარებია ამოდენა ხანს 
უწინდელს ქართველს, ეგ დროშა, რომე-
ლიც წინ დახვედრია მოზღვავებულს თა-
თრობას და მუსულმანობას და ქრისტეს 
ჯვარი თამამად წინ წაუმძღვარებია, 
ძლევამოსილობით ომიდან გამოუტანია 
და დაუმკვიდრებია კავკასიაში, დროშა, 
რომელსაც უწინდელი ქართველი იმავ 
ვაჟკაცობით თან გაჰყოლია და რუსებთან 
ერთად სისხლი უთხევია მამულისათ-
ვის,-დღეს ეგ დროშა საცირკოდ გაგვი-
ხადა ერთმა კორესპოდენტმა.

ქართული საზოგადოების წინაშე 
70-80-იანი წლებში დღის წესრიგში დგება 
`ქართველთა შორის წერა-კითხვის გამავ-
რცელებელი საზოგადოების~ დაარსების 
საკითხი, რომლის ინიციატორებიც იყ-
ვნენ დიმიტრი ყიფიანი, ილია ჭავჭავაძე, 
იაკობ გოგებაშვილი, ბესარიონ ღოღობე-
რიძე, ვახტანგ თულაშვილი, ნიკო ცხვე-
დაძე. მათვე შეადგინეს საზოგადოების 
წესდების პროექტი, რომლის ერთ-ერთი 
მთავარი მუხლი იყო რომ `საზოგადოება 
თავის მიზანს ამით მიაღწევს, რომ სა-
ხალხო სკოლებში დასაწყისს სწავლებას 
დაადგენს სამშობლო ენაზედ, რომელიც 
ესმით მოსწავლეებსა~.

`ივერიის~ 1879 წლის აპრილის ში-
ნაურ მიმოხილვაში ილია წერს: `... სა-
ზოგადოება, რომელსაც საგნად აქვს 
წერა-კითხვისა და სწავლა-განათლების 
გავრცელება საქართველოში..., რომლის 
პროგრამა იმდენად ვრცელია და იმდე-
ნად შორსა სწვდება, რომ ფრიად დიდს 
ღვაწლს გვიქადის მომავალში და იმიტო-
მაც ღირსია ყურადღებისა. ეს საზოგა-
დოება თავის დანიშნულების აღსასრუ-
ლებლად მოჰკიდებს ხელს არა მარტო 
სასოფლო შკოლების გამართვას, არამედ 
დაარსებს აგრეთვე სახალხო სამწიგნო-
ბოებს, მოსწავლეებს გამოზრდის თავის-
განვე დაფუძნებულს სასწავლებლებში, 
ან სხვაგან. თავისის ხარჯით გამართავს 
ლექციებს ხალხისათვის სხვადასხვა 
ადგილას და სხვა...~

ილია თავის წერილში ხაზს უსვამს, 
რომ საზოგადოების მთავარი მოწოდება 

dasawyisi me-4 gv.-ze

უნდა იყოს: `თუ მართლა საზოგადოე-
ბამ და მისმა გამბედაობამ მთლად აღა-
სრულეს ყველაფერი, რაც წესდებაში 
არის მოხსენიებული, იმედია, რომ ჩვენი 
ხალხის წარმატება და განვითარება ბე-
ვრად წინ წაიდგამს ფეხს, გავრცელდება 
სწავლა-განათლება სამშობლო ენაზედ 
და მით მიეცემა ჩვენს ქვეყანას ის ყოვ-
ლად უსაჭიროესი ნიადაგი, ურომლისოდ 
საგვარტომო და თვითმოქმედი ცხო-
ვრება და წარმატება შეუძლებელია. გავა 
რამდენიმე ხანი და მაცხოვარი სხივი 
განათლებისა მოჰფენს ნათელს ყოველს 
კუთხეს ჩვენის ქვეყნისა~.

როგორც ცნობილია, ცნობილმა 
საზოგადო მოღვაწემ, ილია ჭავჭავაძის 
ახლო მეგობარმა და თანამებრძოლმა 
ილია წინამძღვრიშვილმა თავისი საკუ-
თარი ხარჯებით სოფელ წინამძღვრიანთ-
კარში დააფუძნა ექვსწლიანი სასოფლო-
-სამეურნეო სკოლა, რომელშიაც უბრალო 
ხალხის შვილები გარდა ქართული და რუ-
სული წერა-კითხვისა და სასკოლო საგ-
ნებისა (საღმრთო წერილი, არითმეტიკა, 
რუსეთის ისტორია და გეოგრაფია) შე-
ისწავლიდა ბოსტნის დამუშავება, ვაზის 
გაშენება, ღვინის დაყენებას, მებაღეობას, 
მეფუტკრეობას, ფრთოსნის გამოზრდას, 
სოფლის მეურნეობის ანგარიშს, დუ-
რგლობას, მჭედლობას, და სხვა ხელობას.

დიდმა ილიამ სკოლის გახსნაზე 
წარმოსთქვა ისტროიული სიტყვა, რო-
მელიც 1883 წლის სექტემბრის შინაურ 
მიმოხილვაში დაიბეჭდა: `ცოდნა ხომ ხე-
რხია, მაგრამ თითონ, თავის თავადაც სი-
მდიდრე არის, მერე იმისთანა, რომ კაცი 
საცა წავა თან მისდევს უხარჯოდ და 
უბარგოდ, ვერც ვინ მოჰპარავს, ვერცა 
ვინ წინ გადაუდგება; ეხლანდელ დროში 
ცოდნა ყველაფერია, ფულზედაც უფრო 
დიდი ბაზარი აქვს, ხმალზედაც უფრო 
მეტად სჭრის და ზარბაზანზედაც უფრო 
ძლიერია.

ღონიერი და ჭირთა მძლევი ის არის, 
ვისაც ჭკუა ცოდნიათ მოურთავს, ცოდ-
ნით აუყვავებია, ცოდნის ძუძუთი გაუზ-
რდია~. ამიტომ ვამბობთ, რომ ცოდნა თი-
თონ თავის-თავადაც სიმდიდრეა-მეთქი, 
მერე იმისთანა მადლიანი სიმდიდრეა, 
რომ რაც უნდა ბევრს დაურიგო, ბევრს 
გაუწილადო, შენ არა დაგაკლდება რა, 
თუ არ მოგემატა; ამ შემთხვევაში ცოდნა 
ანთებულ სანთელს ჰგავს: ერთ სანთელ-
ზედ რომ ათასს სხვა სანთელს მოუკიდო, 
სანთელს ამით არც ალი დააკლდება, არც 
სინათლე, არც სიცხოველე. პირიქით, 
იმატებს კიდეც, რადგან ერთის მაგიერ 
ათასი სხვა სანათელი იმასთან ერთად 
დაიწყებს ლაპლაპსა... მაშ გაუმარჯოს 
ხალხო, ამ სკოლას, ამ ცოდნის აკვანს, 
გაუმარჯოს ილია წინამძღვრიშვილს, ამ 
აკვნის დამდგმელსა...

ილიამ მთელ ქართულ საზოგადო-
ებასთან ერთად კარგად იცოდა, რომ 
ქართული ეროვნული საქმისათვის უდი-
დესი მნიშვნელობა ქონდა თეატრს. რა 
თქმა უნდა, `ივერიას~ თავისი ყურადღე-
ბიდან არ გამორჩებოდა ქართული თეატ-
რის საჭირბოროტო საკითხები. როდესაც 
1879 წელს ქართულ თეატრისათვის შე-
იქმნა მუდმივი დასი, რომლის შემადგენ-
ლობაშიც შედიოდნენ მაკო საფაროვა-ა-
ბაშიძე, ნატო გაბუნია, მარიამ ყიფიანი, 
ბარბარე კორინთელი, კოტე ყიფიანი, 
ვასო აბაშიძე, ნიკო შიშნიაშვილი, ზაალ 
მაჩაბელი, ავქსენტი ცაგარელი, გრიგოლ 
ყიფშიძე, ადამ ჩუბინაშვილი, კოტე მესხი. 
მათ შორის ბრწყინავდა ოთხი მშვენება 
ქართული თეატრისა მაკო საფაროვა, 
ნატო გაბუნია, კოტე ყიფიანი და ვასო 
აბაშიძე, რომელთა შესახებაც ვალერიან 
გუნია ამბობდა `როგორც ყოველ მაგარ 
შენობას ესაჭიროება ოთხი დედაბოძი, 
ოთხი კედელი, ისე ჩვენს თეატრსაც გაუ-
ჩნდა ოთხი დედაბოძი, ოთხი საიმედო სა-
ძირკველი, რომელზედაც დიდი, ტურფა 
შენობის აგება შეიძლება~.

1879 წლის თებერვლის შინაურ მიმო-
ხილვაში ილია განსაზღვრავს თეატრის 
უმთავრეს მისიას და წერს: `ის დარბაის-
ლური ქართული საუბარი, ის საამური 
ქართული სიტყვის მიხვრა-მოხვრა, ის 
სიმდიდრე ქართული სიტყვიერებისა 
აღარ ისმის, აღარ არის. გადაგვაგიწყდა 
ყოველივე, რაც ენის მშვენებას შეადგენს, 

რადგანაც ჩვენი აზრი ჩვენის ენით აღარ 
მოძრაობს, ჩვენი გული ჩვენის ენით აღარ 
თბება; ამისთანა სამარცხვინო და სავა-
ლალო მდგომარეობაში ქართული სამუ-
დამო სცენა სწორედ ცის ნამია დამჭკნარი 
ყვავილისათვის. ამ წერილში დიდი ილია 
აგრეთვე დიდ მადლობას უხდის იმ ქა-
რთველებს, რომელთაც შესაწირი გაიღეს, 
რომ ქართული თეატრი ფეხზე დადგეს, 
რადგან `დიდი რამ არის სცენა საზოგა-
დოდ და ნამეტნავად ჩვენთვის... ძლივს 
ერთი საჯარო ადგილი მაინც გვექნება 
საცა ჩვენის ენით ვინაღვლებთ, ჩვენის 
ენით მოწყალებით გავიტარებთ თვალწინ 
ჩვენს ცხოვრებასა მთელის მისის ჭკუისა 
და გულის მონაგარითა~.

`სცენა იგივე შკოლაა, რომელიც 
ცხოველის სურათებია, ელაპარაკება კა-
ცის გულსა და ჭკუას. იგი ამ თავის თვისე-
ბებით კაცის გუნებაზედ უფრო მედგრად 
მოქმედებს, ვიდრე სხვა რამე. ამ მხრით 
არის იგი სანატრელი, ამ მხრით არის 
იგი კაცის გრძნობისა და ჭკუის გამფა-
ქიზებელი, გამწმენდელი. სცენა ხალხის 
მწრთვნელი, ხალხის გამზრდელი უნდა 
იყოს და ამასთანაც იმასთანა შემაქცევა-
რიც არის, რომ უკეთესს მხარეს ადამია-
ნისას ფეხს ადგმევინებს, ფრთას აშლევი-
ნებს, თუ ეს ძვირფასი თვისება, როგორც 
ხალხის წვრთნა და ზრდა, სცენას ჩამოა-
ცალეთ მიკითხანად გადაიქცევა და მაშინ 
სჯობს წაწყმდეს, ვიდრე სუფევდეს~.

თეატრის უმთავრესიფუნქციად 
ილიას ქართული ეროვნული ენის ფეხზე 
წამოდგომაც მიაჩნია: ̀ იგი უნდა იქმნას იმ 
ადგილად, სადაც ჩვენი ენა ფეხზედ უნდა 
წამოდგეს მთელის თავისი შვენებითა და 
სიმდიდრითა. დღეს ჩვენს მდგომარეო-
ბაში სცენის მეტი ისეთი სახსარი არა აქვს 
ჩვენს ხალხს, რომ გონება, გული გაიხსნას 
და ენაც ავარჯიშოს საჯაროდ, საქვეყ-
ნოდ~.

მთელი სიცოცხლის მანძილზე ილია 
ქართული თეატრის ერთგული გუშაგია, 
და თავის შეხედულებებს `ივერიაში~ წე-
რილებით გამოხატავს.

ილიას ფხიზელ თვალს არ გამოპა-
რვია სახალხო მეურნეობის, სოფლის მე-
ურნეობის, ბანკის და სხვადასხვა დარგე-
ბის შესახებ რომ არ გამოექვეყნებინა სა-
ჭირბოროტო წერილები თავის `ივერიის~ 
ფურცლებზე.

ესენია მევენახეობა-მეღვინეობის 
თუ ბამბის, პურეულის, მელიორაციის, 
მესაქონლეობის, გზებისა და ბაზრების, 
რკინიგზის თუ სხვათა შესახებ.

იგი ხომ `ივერიას~ მიზნად ბრძოლას 
უსახავდა მანამდე ვიდრე ჩვენი ვინაობა 
თავის შესაფერის და კუთვნილ ადგილს 
არ დაიჭერს ჩვენს ცხოვრებაში; `სხვა 
საგანი ამაზედ უმძიმესი, ამაზედ უსაჭი-
როესი არა აქვს საქართველოს შვილს. 
ყველას, ვისაც რამ შეუძლიან, ამ მიმა-
რთულების ქვეშ უნდა მოიყაროს თავი და 
ერთად, ძმურად იმოქმედოს. ყოველივე 
საქმე, ყოველი საგანი ჩვენის ცხოვრების 
მიმავლობაში, თავისით, თუ სხვისით. 
სულ ყოველისფერი ჩვენის ვინაობის 
საქმეს უნდა შეურჩიოთ, ქვეშ დაუყენოთ; 
სკოლაა, ბანკია თუ თეატრი... ყველაფერს 
სულ მაგისკენ უნდა მიუბრუნოთ თავი. 
ვაყენებთ თუ სადმე კაცს მარშლად, თუ 
ბანკის გამგებლად, თუ მასწავლებლად, 
თუ სადმე სხვად, მაგ მიმართულების სა-
სწორზედ უნდა ავწონოთ~.

გრიგოლ ყიფშიძე-`ამ დროშის გამო-
ფენას ილიას მიერ უმრავლესობა საზო-
გადოებისა სიამოვნებით და სიხარულით 
მიეგება. ილიას დიდხანს ეპყრა ხელთ ეს 
დროშა, ეპყრა თავგამოდებით, სრულის 
შეგნებით, ბრწყინვალედ. ეპყრა იმ დრო-
მდე, ვიდრე თავზე ლაფს დავისხამდით 
და ჩვენვე ძირს დავცემდით ჩვენს წინა-
მძღოლს, ჩვენს ძლიერს და სახელოვან 
მედროშეს~.

ბატონი ნიკო ჭავჭავაძე ბრძანებდა: 
სახელმწიფოს ჰყავს ხელისუფლება, 
რომლის ხელშიცაა ძალაუფლება, მაგრამ 
ამავე დროს არსებობენ ავტორიტეტები, 
რომელთაც არანაკლები მნიშვნელობა 
აქვთ ქვეყნისთვის. ილია თავისი `ივე-
რიით~, ოცდახუთი წლის განმავლობაში 
გვმოძღვრავდა უკეთესი მომავლისათვის 
და დღესაც გვმოძღვრავს ქართველობას. 
მოვუსმინოთ ბატონებო ამ დიდ მამუ-
ლიშვილს!

ლიანა ავაზაშვილი

წინააღმდეგ ბრძოლა, ტყვედ ნამყოფთა 
გადასახლება, მეცნიერებისა და კულტუ-
რის მოღვაწეთა დევნა.

ომში ცამეტი ჭრილობა მივიღე და 
მხოლოდ ყირიმამდე მივაღწიე. ასე რომ 
ევროპაში ვერ გავედი.

1944 წლის სექტემბერში ჯამრთე-
ლობის მდგომარეობის გამო სამხედრო 
სამსახურიდან გამათავისუფლეს.

თბილისში დაბრუნებული ნიკო ჭა-
ვჭავაძე თბილისის სახ. უნივერსიტეტის 
ფილოსოფიის ფაკულტეტს 1949 წელს 
ამთავრებს და საქართველოს ფილოსო-
ფიის ინსტიტუტში მეცნიერ-მუშაკად 
იწყებს მუშაობას. ამ დროიდან მოყოლე-
ბული მისი ცხოვრება დაკავშირებულია 
ინსტიტუტის არსთან ფილოსოფიასთან, 
მეცნიერულ, საზოგადოებრივ და ეროვ-
ნულ მოღვაწეობასთან. 

ფილოსოფიის ინსტიტუტი, რომელ-
საც ბ-ნი ნიკო ოცდაათი წლის განმავლო-
ბაში მეთაურობდა აქტიურად იბრძოდა 
ადამიანობისათვის ანუ `ზნეობრივი რე-
ვოლუციისათვის~.

მოხდა ის, რომ 60-იან წლების ბოლოს და 
70-იან წლების დასაწყისში ინსტიტუტის 
კვლევითი მუშაობის პრიორიტეტული 
მიმართულებად ადამიანის კულტურისა 
და ღირებულების ურთიერთკავშირში 
კვლევა თითოეული ამ დარგის შემდგომი 
წინსვლა-განვითარების ყველაზე უფრო 
საიმედო და ნაყოფიერ გზად იქნა მიჩნე-
ული~.

ბ-ნი ნიკო ნამდვილ ფარად ედგა 
ფილოსოფიის ინსტიტუტს, მის ყველა 
თანამშრომელს. ამას იგი თავისი შესა-
შური დიპლომატიური ნიჭის წყალობით 
ახერხებდა, რითაც ყველას იმის კეთების 
საშუალებას აძლევდა რის ნიჭი და უნა-
რიც მათ გააჩნდათ. თვითონ უარესად ნი-
ჭიერი პატარა ბავშვივით ხარობდა სხვის 
ნიჭიერებას რომ დაინახავდა. ბევრი შე-
მდგომში აღიარებული ფილოსოფოსის 
სახელი მან პირველმა გაიტანა სამეცნი-
ერო წრეებში, ბატონი ნიკოს რეკომენდა-
ცია კი ცოტას როდი ნიშნავდა. მრავალ-
მხრივი ადამიანი, თავისი პროფესიით 
ესთეტიკოსი, მაღლი მხატვრული გემო-
ვნებით უაღრესად კომპეტენტური იყო, 
მისი მსჯელობები ლიტერატურის, მუსი-
კის, მხატვრობის, თეატრის, კინოს საკი-
თხებზე. ამიტომ ჰყავდა უამრავი მეგო-
ბარი შემოქმედებით ინტელიგენციაში.

ნიკო ჭავჭავაძის ფილოსოფიური, 
მეცნიერული, საზოგადოებრივი ანა-
ლიზის წარმოდგენა ფილოსოფოსების, 
მეცნიერების და მკვლევართა საქმეა. მე 
მხოლოდ ძალიან თავმდაბლად, შეძლე-
ბისდაგვრად, მინდა წარმოგიდგინოთ, 
შემოგთავაზოთ და გაგაცნოთ ბ-ნი ნი-
კოს ქალიშვილის ნინო (ტატა) ჭავჭავა-
ძის მიერ თავმოყრილი ნიკო ჭავჭავაძის 
ნათელი ხსოვნისადმი მიძღვნილი კრე-
ბულიდან ამონარიდები `ვისწავლოთ 
პიროვნებად ყოფნა~, თანამოღვაწეთა, 
თანამდგომთა, მეგობართა, ახლობელთა, 
ქართული საზოგადებისათვის ცნობილი 
ადამიანების მოგონებები მისი შესახებ.

აზროვნების მაღალი კულტურა, 
მკაცრი ლოგიკა, დახვეწილი გემოვნება 
შეზავებული მის პიროვნულ ხიბლთან 
უდიდეს სიმპათიას აჩენდა მის მიმართ. 
ნიკო ჭავჭავაძე ყოველთვის, ყველანაირ 
გარემოში ახერხებდა ყოფილიყო ქა-
რთული ეროვნული ცნობიერების, ეროვ-
ნული თვითშეგნების დამამკვიდრებელი, 
ქართული ეროვნული კულტურის თავგა-
მოდებული ქომაგი და დამცველი.

ბ-ნი ნიკოს ამგვარი და კიდევ სხვა 
მრავალმხრივი მოღვაწეობა არ მოსწო-
ნდა ხელისუფლებას და მისი დასჯა გა-
დაწყვიტა. შეიქმნა ცენტრალური კომი-
ტეტის რამდენიმე კაციანი კომისია, რო-
მელსაც როგორც ცნობილი ფსიქოლოგი 
რ. ბალანჩივაძე იგონებს `საგანგებოდ 
დაევალა ბ-ნი ნიკოს ასე ვთქვათ `გაფუ-
ჭება~. დაიწყო ინსტიტუტის `რევიზია~, 
რომელსაც საქართველოს კომპარტიის 
ცენტრალური კომიტეტის მეცნიერების 
განყოფილების გამგის მოადგილე ხელმ-
ძღვანელობდა და რომლიც რამოდენიმე 
თვე გაგრძელდა. ინსტიტუტის მუშაობა 
მთელი ამ ხნის განმავლობაში პარალი-
ზებული იყო. დაიწყო `ჩეკისტური მე-
თოდებით~ ინსტიტუტის განყოფილების 
გამგეთა და რიგით თანამშრომელთა 
დაკითხვა. იყო არანორმალური დაძაბუ-
ლობა და ნამდვილი ნერვიული სტრესი. 
ყველაზე ამაზრზენი ის იყო, რომ ბ-ნ ნი-

ბ-ნი ნიკო იმ ღვთით კურთხეულ ადა-
მიანთა რიცხვს მიეკუთვნება, რომელნიც 
ბიბლიური პატრიარქებისა და წინასწა-
რმეტყველთა მსგავსად თავისი ნათელი 
სულით იცავდნენ ერს წყვდიადში დან-
თქმისა და წალეკვისაგან. მისი ცხოვრება 
ჭეშმარიტი ეროვნული მოძრაობის საუ-
კეთესო მაგალითია. ვითარცა ჭეშმარიტი 
ქრისტიანი, იგი იბრძოდა სიყვარულით 
და არა ძალადობით, საკუთარი თავის 
შეწირვით და არა სხვისი გაწირვით. მისი 
ნათელი სული მარადის გაგვინათებს 
ღვთისკენ მიმავალ გზას.

მეუფე დანიელი
თვითონ ბ-ნი ნიკო ჭავჭავაძე თა-

ვის ცხოვრებას ასე იგონებს: `მამაჩემი 
ქაქუცა ჩოლოყაშვილთან მეგობრობის 
გამო 1924 წელს დააპატიმრეს. მაშინ 
ერთი წლის ვიყავი. მე და დედაჩემს ყვა-
რელში ცხოვრება აგვიკრძალეს. დედა-
ჩემი მასწავლებელი იყო და თანასოფლე-
ლები დიდ პატივს სცემდნენ. ჩვენს გამსა-
ხლებელს ახლოს არ გაეკარნენ.

მთელი ზაფხული ტყეში ნასაყდრა-
ლში ვცხოვრობდით. თანასოფლელები 
ჩუმად გვიზიდავდნენ საჭმელ-სასმელს. 
მერე ყვარელში ვიღაც კომისარი ჩამო-
სულა დედაჩემი გაუფრთხილებიათ, კომი-
სარმა არ გაგიგოს ცოცხლები რომ ხართ, 
თორემ დაგხოცავთო. დედაჩემი მაინც მი-
სულა მასთან და თავისი გაჭირვება შეუჩი-
ვლია. ეს კომისარი მხეცი არ აღმოჩნდა და 
უთქვამს: კლასს ვებრძვით, მაგრამ ქალე-
ბსა და ბავშვებს არ ვხოცავთ.

ყვარელში ერთი გლეხის სახლში 
ერთ ოთახში ცხოვრების უფლება მოგ-
ვცეს. რაც შეეხება კლასთან ბრძოლას, 
ერთობ უცნაური მეთოდები ჰქონდათ. 
ჩვენ კარ-მიდამოში ამოძირკვეს უნიკა-
ლური და მრავალწლიანი ხეები, სახლი 
დაარბიეს, სხვა ნივთებთან ერთად დაა-
მტვრიეს ორი (თეთრი და შავი) როიალი, 
რომელთა მიმოფანტული კლავიშებით 
შემდეგ ბავშვები ჩილკა-ჯოხაობას ვთა-
მაშობდით ხოლმე. დედაჩემს (თვითონაც 
ჭავჭავაძის ასული იყო) ბევრჯერ მო-
სთხოვეს-შენ და შენმა ვაჟმა გვარი გამო-
იცვალეთო, მაგრამ იგი არ დათანხმდა.

მალე მამა გაანთავისუფლეს, ოღონდ 
ყვარელში ცხოვრება არ შეეძლო. 1929 
წელს ისევ დაიჭირეს და მეტეხის ციხეში 
ჰყავდათ. ჩვენ თბილისში ჩამოვედით, 
დღევანდელი უზნაძის ქუჩაზე ნათესავის 
ერთ უფანჯრო ოთახში დავიდეთ ბინა. 
თბილისიდან მამაჩემი ურალში გადაა-
სახლეს. იქ 36 წლისა დაიღუპა. (ჩემი ზუ-
რაბიც 36 წლისა წავიდა ამ ქვეყნიდან. ბე-
დისწერა იყო?) გადასახლებამდე სამჯერ 
ვნახე (დედას არ უშვებდნენ მასთან). 
ორჯერ პატარა ოთახში ვიყავით. მამა-
ჩემი მუხლებზე მისვამდა და ფანქრით 
ქაღალდზე ლამაზ ცხენებს მიხატავდა. 
ექვსი წლისას უკანასკნელი შეხვედრა 
ძალიან კარგად დამამახსოვრდა. ბეტო-
ნის კედლებიან უზარმაზარ ოთახს შუ-
აზე ჰყოფდა რკინის გისოსებისგან შექმ-
ნილი დერეფანი. ერთ მხარეს მე ვიყავი, 
მეორე მხარეს მამაჩემი შემოიყვანეს. 
მე ავტირდი. მაშინ პირველად და უკა-
ნასკნელად მამა გამიჯავრდა, რუსი ჯა-
რისკაცის თვალწინ როგორ მარცხვენო, 
იცოდე, ასეთი რამის უფლება არ გაქვსო. 
ეს გაჯავრება ჩემს ცხოვრებაში ყველაზე 
დიდი გაკვეთილი იყო.

უნივერსიტეტის ფილოსოფიის ფა-
კულტეტის პირველ კურსს ვხურავდი 
ომი რომ დაიწყო. ამ მომენტისათვის 
ჩვენს გვარში ძალიან ცოტა მამაკაცი 
იყო. როცა ჩვენმა ნათესავმა გრიშა 
ტორაძემ (მუსიკათმცოდნე გულბაათ 
ტორაძის მამამ) გაიგო, რომ ფრონტზე 
წასვლა მოვითხოვე, მითხრა: ჭკვიანი 
ბიჭი მეგონე და სხვის ომში რა გინდაო, 
მე მას ჩემი იმედები გაუმხილე: ამ ომს 
რუსეთი მოიგებს, მის ჯარისკაცთა 
უზარმაზარი არმია დასავლეთ ევროპის 
ქვეყნებში შევა. ბევრი იქაურ ცხოვრებას 
ჩვენსას შეადარებს და უკან დაბრუნები-
სას დეკაბრისტების მსგავს მოძრაობას 
დაიწყებს, ეს მოძრაობა კი თავისუფლე-
ბას მოუტანს-მეთქი საბჭოთა კავშირში 
გაერთიანებულ ყველა ერსა და ადამი-
ანს. ნამეტან ფანტაზიებში გადავარდ-
ნილხარო, მიპასუხა ძია გრიშამ. მე კი 
დღესაც, ეს მაშინდელი ვარაუდი უსა-
ფუძვლო არ მგონია. ვფიქრობ, სტალი-
ნის, ჟდანოვისა და სხვათა მხრიდან სწო-
რედ ამ შიშით, აიხსნებოდა ომის შემდეგ 
იდეოლოგიური მარწუხების მოჭერა, 
დასავლეთის წინაშე `ქედის მოხრის~ 

ბ-ნი ნიკოს ღრმა რწმენით კომუ-
ნისტურმა წყობამ შექმნა ადამიანში და 
საერთოდ საზოგადოებაში, შინაგანი 
რწმენისა და თავისუფლების დანაკარგი, 
ადამიანებს მონური აზროვნება გამოუ-
მუშავდათ, ეთიკური მახასიათებლები და 
ესთეტიკის შეგრძნების უნარი დაკარგეს. 
იგი თვლიდა, რომ ამ დანაკარგების შე-
მობრუნებაში თავისი როლი ფილოსო-
ფოსებს უნდა შეესრულებინათ; ამიტომ 
ანიჭებდა დიდ მნიშვნელობას იმგვარად 
წერას, რომ მათი კითხვა საინტერესო 
ყოფილიყო არა მხოლოდ სპეციალისტე-
ბისათვის, არამედ მკითხველთა ფართო 
წრისათვისაც. იგი აღნიშნავდა, რომ 
`ერის ისტორია მისი კულტურის ისტო-
რიაა, ფართო აზრით და გაგებით მატე-
რიალური და სულიერი კულტურაც იგუ-
ლისხმება. ამაშია ხელოვნებაც, პოლიტი-
კაც, სოციალური სფეროც, კულტურას 
კი  პიროვნებები ჰქმნიან; რა თქმა უნდა, 
პიროვნება ხალხს ემყარება, ხალხში არ-
სებულ სიბრძნეს ემყარება, გამოხატავს 
და აქანდაკებს მას. ინდივიდის მთელი 
ჩვენი ისტორია არის შოთა რუსთაველის, 
ილია ჭავჭავაძის ისტორია~.

1966 წლიდან ნიკო ჭავჭავაძე საქა-
რთველოს მეცნიერებათა აკადემიის ფი-
ლოსოფიის ინსტიტუტის დირექტორად 
დაინიშნა აქედან იწყება ინსტიტუტში 
სამეცნიერო მიმართულებების განა-
ხლება და ახალი შემოქმედებითი მუხტის 
გავრცელება. ბ-ნი ნიკოს შეხედულებები 
ჭეშმარიტებაზე, პოლიტიკაზე, ზნეობასა 
და შინაგან თავისუფლებაზე გახდა ფი-
ლოსოფიის ინსტიტუტის კვლევის ძირი-
თადი საკითხები.

მას არაჩვეულებრივად უყვარდა 
თავისუფლება, სწორედ ამიტომ იყო 
რომ თავის გარშემო თავი მოუყარა თა-
ვისუფლებასა და ფილოსოფიაზე შეყვა-
რებულ ხალხს. ინსტიტუტში მოვიდნენ 
ცნობილი ფილოსოფოსები: გივი მარ-
გველაშვილი, გივი ორჯონიკიძე, რეზო 
თვარაძე, მოსკოვიდან ჩამოვიდა მერაბ 
მამარდაშვილი, ალმაატიდან მამია ბაქა-
ნიძე; ინსტიტუტს ქართველმა საზოგა-
დოებამ თავისუფლების ოაზისი შეარქვა. 
თვითონ ბ-ნი ნიკო ხშირად ახსენებდა 
ფრანგი მოაზროვნის სარტრის სიტყვებს: 
`ერთად-ერთი, რისგანაც ადამიანი ვერ 
გათავისუფლდება, და რაც მისჯილი აქვს 
ეს არის თავისუფლება~-ო. 

ინსტიტუტის ცხოვრების ამ პერი-
ოდს საინტერესოდ იგონებს თ. მთიბე-
ლიშვილი: `ქართული კულტურის ფილო-
სოფიის უკანასკნელი პერიოდის ისტო-
რიის მეტ-ნაკლებად დამაკმაყოფილე-
ბელი წარმოდგენა შეუძლებელია იმ დიდი 
ღვაწლის გათვალისწინების გარეშე, რაც 
ნიკო ჭავჭავაძემ შეასრულა მასში, არა 
მხოლოდ როგორც გამოჩენილმა ფილო-
სოფოსმა მკვლევარმა, არამედ, როგორც 
უაღრესად ფართო ინტერესების მქონე 
საზოგადო მოღვაწემაც.

ეს წვლილი ძირითადად დაკავშირე-
ბულია კულტუროფილოსოფიის პრო-
ბლემატიკის კვლევის ერთ-ერთ ყველაზე 
უფრო მნიშვნელოვანი ცენტრის-საქა-
რთველოს მეცნიერებათა აკადემიის ფი-
ლოსოფიის ინსტიტუტის დირექტორად 
მისი მუშაობის პერიოდთან, რომელიც 
60-იან წლების მეორე ნახევრიდან 1997 
წლამდე, ე.ი. მისი სიცოცხლის დასასრუ-
ლამდე გაგრძელდა. სწორედ მისი თაოს-
ნობითა და ინსტიტუტის წამყვანი სპე-
ციალისტების აქტიური მეცადინეობით gagrZeleba me-7 gv.-ze

კოს არაფერს ეკითხებოდნენ. ̀ რევიზიის~ 
დასრულების შემდეგ დაინიშნა ინსტიტუ-
ტის საერთო კრება, რომელსაც უნდა 
დასწრებოდა ცენტრალური კომიტეტის 
პირველი მდივანი ედუარდ შევარდნაძეც. 
დაძაბულობამ პიკს მიაღწია. ნათელი იყო 
რომ კომისიას ბ-ნი ნიკო გაწირული ჰყა-
ვდა. (მაშინ საამისოდ ყოველგვარი სიბი-
ნძურის შეთითხნა შეეძლოთ ისე რომ საქ-
მის რეალური ვითარება არავის აინტერე-
სებდა). ყველამ კარგად ვიცოდით, რომ 
ბ-ნი ნიკო ცამდე მართალი იყო, მაგრამ 
არავინ იცოდა, რა პოზიციას დაიჭერდა 
ც-კას პირველი მდივანი.

ე. შევარდნაძე კრებას მართლაც 
დაესწრო. `ბრალმდებლებმა~ წაიკითხეს 
მათ მიერ შეთითხნილი `საბრალდებო 
დასკვნა~. უნდა ვთქვა, რომ ინსტიტუ-
ტის კოლექტივი იყო საოცრად ერთსუ-
ლოვანი პრინციპული და უშიშარი. მათ 
პირდაპირ შავი დღე აყარეს ცეკას გა-
ნყოფილების გამგეს და მის მოადგილეს. 
შევარდნაძე მიხვდა, რომ ინსტიტუტი 
იყო უაღრესად მონოლითური, შეუვალი 
და მტკიცე. მიხვდა იმასაც, რომ ამ შემ-
თხვევაში ყველაზე კარგი გამოსავალი 
იყო ნიკო ჭავჭავაძის დაცვა და ცეკას გა-
ნყოფილების გამგის გაწირვა... იგი ასეც 
მოიქცა~.

საინტერესოა ამ ფაქტზე ინსტიტუ-
ტის დირექტორის მოადგილის თამაზ 
ბუაჩიძის მოგონებაც: `მახსოვს, რომ 
რიხიანად, მაგრამ ჩემი აზრით სრულიად 
უცნაურად ილაპარაკა მომხსენებელმა 
ჩვენს `იდეოლოგიურ შეცდომებზე~ და 
ინსტიტუტის ხელმძღვანელობის გამო-
ცვლა მოითხოვა. დაახლოებით ასეთივე 
პათოსით ილაპარაკა მოსკოველმა სტუ-
მარმაც. მართალია, მას დირექციის გა-
ნთავისუფლება არ მოუთხოვია, მაგრამ 
ბევრი ისაუბრა იდეური ჩავარდნების 
შესახებ. სხვათაშორის, ასეთ ̀ ჩავარდნად 
ჩათვალა ინსტიტუტში შესრულებული 
ერთ-ერთი სამეცნიერო შრომა, რომე-
ლიც ნოე ჟორდანიას ფილოსოფიურ შე-
ხედულებას ეხებოდა და მიუხედავად ამ 
შეხედულებათა გამანადგურებელი კრი-
ტიკისა, ნაშრომი მაინც იდეოლოგიურ 
გადახრად იქნა მიჩნეული, მაშინ, როცა 
თვით ნოე ჟორდანიას სახელის ხსენებაც 
კი დანაშაულის ტოლფასი იყო.

ბოლოს სიტყვა მისცეს ნიკო ჭა-
ვჭავაძეს. რა სამწუხაროა, რომ მაშინ 
არ მქონდა არავითარი საშუალება, 
რათა ჩვენი დირექტორის გამოსვლა 
ჩამეწერა. ეს იყო, გადაუჭარბებლად 
შეიძლება ითქვას, ბრწყინვალე სიტყვა. 
ნიკო ლაპარაკობდა წყნარად, აუღე-
ლვებლად, ამხელდა ოპონენტების მო-
საზრებების აბსურდულობას, საბუთთა 
უნიადაგობას; მან აშკარად აჩვენა, რომ 
ამ არგუმენტთა უმრავლესობა უბრა-
ლოდ სასაცილოა. ნიკომ ამ უაღრესად 
`სერიოზულ~ `დაღვრემილ~ ადამიანთა 
თავყრილობაზე თავისუფლების, იუმო-
რის და სილაღის თითქმის შეუძლებელი 
განწყობა შექმნა. ბევრის სახეზე ჯერ 
ღიმილი გაჩნდა, მერე კი სიცილიც. ნიკოს 
სიტყვამ უმრავლესობა დაარწმუნა, რომ 
ინსტიტუტის მაკონტროლებელთა არ-
გუმენტები უვიცთა საცოდავი არგუმე-
ნტების გამოთქმა იყო და სხვა არაფერი. 
იმ სხდომათა მონაწილეთათვის ნათელი 
გახდა ნიკოს გამორჩეული ნიჭის ხედვის 
სიზუსტე და სიღრმე, იუმორის არაჩვეუ-
ლებრივი გრძნობა, მოკლედ ჭეშმარიტი 
ინტელიგენტობა~.

ბ-ნმა ნიკომ ასე შეაფასა თავისი მო-
ვალეობა თავისი ერისა და მეცნიერების 
წინაშე: `XX საუკუნე ალბათ ყველაზე 
კრიზისული იყო და არის კაცობრიობის 
ისტორიაში. ე.წ. გლობალური პრობლე-
მები, რომლებიც განადგურებით ემუქ-
რებიან კაცობრიობას და მთელს დედა-
მიწას, გადარჩენის ერთად-ერთ ალტერ-
ნატივას ტოვებენ-ერ-სახელმწიფოთა 
ურთიერთობის ძირფესვიან შეცვლისა, 
დია-ლოგურ ლოგოსზე დამყარებულ 
ურთიერთობებზე გადასვლას კაცობრი-
ობის წევრთა სიმფონიის მისაღწევად, 
ამ გადასვლის გზებისა და მისადგომე-
ბის ძიება ყველა მოაზროვნე ადამიანის 
უმთავრესი ვალია~. ეს მისი საანდერძო 
მოწოდება იყო.

საკუთარ უპირატესობას არასოდეს 
გამოკვეთავდა; უხერხულობას არ გა-
გრძნობინებდა, დანაპირებს და იმედს 
არასოდეს გაგიმტყუნებდა. ამიტომაც 
სწამდათ, სჯეროდათ მისი: ქ-ნი ნელი 
გურგენიძე ასე იგონებს 1978 წლის 14 
აპრილს დიდ მოვლენების ნიკო ჭავჭავა-
ძესთან კავშირში: 

`ნიკო ჭავჭავაძემ უაღრესად მნიშ-
ვნელოვანი, სასიკეთო და გადამჭრელი 
როლი შეასრულა. იგი დიდი ტაქტით, 
მოთმინებით, დამაჯერებლობით და 
დაბეჯითებით უზიარებდა ახალგაზ-
რდობას, ინტელიგენციას, მთელ საზო-

გადოებას თავის დამოკიდებულებას ამ 
შოვინისტურ ქმედებისადმი და იღვწოდა 
კონსტიტუციაში ქართული ენის, რო-
გორც სახელმწიფო ენის შესახებ მუხლის 
აღდგენისათვის... სესიის მიმდინარეობი-
სას ზის ბ-ნი ნიკო მესამე რიგში და ყურა-
დღებით უსმენს ედუარდ შევარდნაძის 
მოხსენებას. ღელავს, მძიმედ სუნთქავს, 
დროდადრო პატარა ბარათებს გვიგზა-
ვნის: `ნუთუ არ გესმით ხალხის გუგუნი 
და ახალგაზრდობის შეძახილები?!~ 
`დროა სხდომა შეწყვიტოთ და ხალხთან 
გავიდეთ!~ ამ დროს მთავრობის სახლის 
ეზოში ჯავშან-მანქანები და საგანგებოდ 
გაწვრთნილი პოლკი დგას. სასახლის წინ 
მილიციის გაძლიერებული კორდონები... 
შევარდნაძე წყვეტს მოხსენების ტექსტს 
და შესვენებას აცხადებს. ბ-ნი ნიკო უკვე 
აღარ არის დარბაზში. რასაკვირველია, 
ის ახალგაზრდებთან ერთ-ერთი პირ-
ველი ჩავიდა... და როცა ყველაფერი გა-
მარჯვებით დამთავრდა, კონსტიტუცი-
აში შესაბამისი მუხლი ჩაიწერა, მქუხარე 
ტაში და აღფრთოვანებული შეძახილები 
მოედო დარბაზსაც და რუსთაველის 
პროსპექტზე შეკრებილ მომიტინგეებ-
საც, ბ-ნი ნიკო დაღლილი, კმაყოფილი, 
გაბრწყინებული ყველაზე გვიან შემო-
ვიდა დარბაზში. `გადავრჩით~, რამდენ-
ჯერმე გაიმეორა, თვალებში სიხარულის 
ცრემლი აუკიაფდა და შეუერთდა ფეხზე 
მდგომ სესიის მონაწილეებს, რომლებიც 
საქართველოს ჰიმნს მღეროდნენ~.

აი რას წერს ბ-ნი ნიკო შესახებ ქ-ნი 
ლანა ღოღობერიძე – `ყველაფერი, რაც 
გაუკეთებია ბ-ნ ნიკოს და რაც მის სა-
ხელს უკავშირდება, ძალიან მკვეთრი 
დაღი აზის პიროვნებისა, სწორედ მისი 
პიროვნული თვისებებისა. არა ხმაური-
ანი, არა აშკარად გამოხატული თითქოს, 
მაგრამ სწორედ ამიტომ ნამდვილი, ამი-
ტომ ჭეშმარიტი, რომელსაც ვერაფერი 
წაშლის, დროც კი...

მე სულ მახსოვს, როგორ უპირის-
პირდებოდა ბ-ნი ნიკო ფანატიზმს და 
ექსტრემიზმს, სწორედ ამიტომ იყო შე-
ურიგებელი. შეურიგებლობასთან იყო 
შეურიგებელი. მისთვის მიუღებელი იყო 
ყველანაირი შეურიგებლობა, ყველანა-
ირი ფანატიზმი. მას ჰქონდა რწმენა იმის, 
რომ სიმართლე გაიმარჯვებდა. ნიკო 
ჭავჭავაძე მართლა იყო გამარჯვებული, 
ყოველთვის და ყველაფერში იყო გამარ-
ჯვებული.

ისტორიკოსი გურამ ყორანაშვი-
ლი-`ბ-ნ ნიკოს სახით ჩვენს ქვეყანას ჰყა-
ვდა ფრიად გამორჩეული ინტელიგენტი. 
იგი სხვებისგან განსხვავებით განზე კი 
არ გადგა ახალი სოციალური და პოლი-
ტიკური პროცესებისგან, არამედ აქტიუ-
რად ჩაერთო მასში. ბ-ნი ნიკო ნამდვილად 
ბრძენკაცი გახლდათ, სიბრძნე შესძინა 
ფილოსოფიის შესწავლასაც. ჩვენი პარ-
ლამენტი 1992-95წწ. და არც შემდეგში 
არ გამოირჩეოდა ორატორული ნიჭით 
დაჯილდოვებული წევრებით; ორჯელ 
შევიქმენი მოწმე ჭეშმარიტი, რიტორი-
კული ხელოვნებისა და ორივე გამოსვლა 
უკავშირდებოდა ბ-ნ ნიკოს~. 

ჯუმბერ კოპალიანი-ილია ჭავჭავა-
ძის საზოგადოების გამგეობის წევრი, 
ისტორიკოსი

`ძალზე ვამაყობ, რომ მქონდა ბედ-
ნიერება საკმაო ხნის მანძილზე ვყოფი-
ლიყავი ჩვენი სამშობლოს ისეთი გამო-
ჩენილი, სახელოვანი შვილის გვერდით, 
როგორიც ნიკო ჭავჭავაძე იყო. 

ბ-ნი ნიკო ადამიანურ ურთიერთო-
ბათა ჭეშმარიტი დიდოსტატი იყო. იგი 
ყველა მტკივნეულ ქართულ პრობლე-
მას, ყველა ძნელად მოსაშუშებელ ერო-
ვნულ ჭრილობას ედებოდა სალბუნად, 
ეფერებოდა, განკურნებას ცდილობდა. 
უმძაფრესად ჰქონდა გათავისებული 
მცირერიცხოვანი, მაგრამ მაღალი სუ-
ლიერი კულტურის მატარებელი ერის 
შვილის მძიმე ტვირთი... არ შემიძლია 
არ გავიხსენო, თუ როგორ მოიყვანა ჩვე-
ნთან, ილია ჭავჭავაძის საზოგადოებაში 
დიდი ქართველი ფილოსოფოსი მერაბ 
მამარდაშვილი. სხვა ბევრი ჭეშმარიტი 
მამულიშვილის შემოყვანაც ჰქონდა გა-
ნზრახული, რადგან სწორედ ეს საზოგა-
დოებრივ-პოლიტიკური ორგანიზაცია 
ესახებოდა იმ ძალად, რომლსაც შეეძლო 
მთელი ქართული ინტელექტუალური 
ელიტის შემოკრების გზით ეროვნული 
მოძრაობის წამყვან ძალად ქცეულიყო 
(სამწუხაროდ გარკვეული ძალების გა-
ვლენით ეს არ მოხდა).

ილია ჭავჭავაძის საზოგადოებაც 
ამაყობდა ბ-ნი ნიკოს თავის რიგებში 
ყოფნით. ბ-ნი ნიკოც, დროის მუდმივი 
დეფიციტის მიუხედავად არასოდეს აკ-
ლდებოდა საზოგადოების გამგეობის და 
დარბაზის სხდომებს, სხვა შეკრებებს 
და თავის ბრძნულ, გონივრულ რჩევებს 
იძლეოდა, მიმდინარე მოვლენებს ღრმა 
ანალიზს უკეთებდა.

ბატონმა ნიკომ ყოველგვარ პი-

როვნულ ტკივილს გაუძლო, როგორც 
ჭეშმარიტმა ერისკაცმა. მას კარგად ეს-
მოდა, რომ ჯერ კიდევ საჭირო იყო ქვე-
ყნისთვის. სწორედ მისი პიროვნული თვი-
სებებით, დემოკრატიულობით, აზროვნე-
ბისა და ქცევის სტილით იგი სამოქალაქო 
საზოგადოების ნამდვილი წარმომადგე-
ნელი იყო.

ბ-ნი ნიკო ძალიან, ძალიან დააკლდა 
საქართველოს!

შოთა ნადირაშვილი – ფილოსოფიის 
ინსტიტუტის მეცნიერ-თანამშრომელი. 

ბატონი ნიკო იყო გამორჩეული პი-
როვნება, რომელიც უნდა დახასიათდეს 
შემდეგი ნიშნებით: ნიკო იყო ძალიან ნი-
ჭიერი, დიდი ერუდიტი, პროფესიონალი 
ფილოსოფოსი, დიდი პატრიოტი. მისი 
ხსოვნა არასოდეს წაიშლება ქართული 
მეცნიერთა მეხსიერებაში.

გივი მარგველაშვილი – ფილოსო-
ფიის ინსტიტუტის მეცნიერ-თანამშრო-
მელი.

`არ ისურვებდით ჩვენთან მუშაო-
ბას?~ – ასე შემეკითხა ბ-ნი ნიკო-და ეს სა-
სწაულს უდრიდა. პასუხი, რა თქმა უნდა, 
დადებითი იყო და ასე დავიწყე სამსახური 
`ნიშში~ (ნიკოს თავისუფლების ინსტი-
ტუტში). უფრო ფილოსოფიურად რომ 
ვთქვათ ბ-ნი ნიკოს მიერ გამართულ და 
წარმატებულ ეკარტ-კარტესიენ გეორ-
გიენში. სამსახურის გამოცვლამ გარდა 
ატმოსფერულ უპირატესობისა, გადა-
მწყვეტი თავისუფლებაც მომიტანა, რაც 
ჩემს ლიტერატურულ ექსპერიმენტებზე 
მაქსიმალური კონცენტრაციისათვის აუ-
ცილებელ დროს მაძლევდა.

ფილოსოფიის, ასევე და უპირვე-
ლეს ყოვლისა უახლესი ფილოსოფიის 
სფეროში – თბილისის ფილოსოფიური 
ინსტიტუტი მთელი საბჭოთა კავშირის 
ყველა ფილოსოფიურ ინსტიტუტზე მა-
ღლა იდგა; როდესაც ერთხელ რამდენიმე 
მოსკოველ ფილოსოფოსს ჩვენს ფილო-
სოფიურ ინსტიტუტში გამოქვეყნებული 
ჩვენი წიგნები და სტატიები ვაჩვენე, 
ისინი ექსტაზმა შეიპყრო, აშკარად შურს 
რომ ასხივებდა: `როგორ? წამოიძახა 
ერთმა-ეს თქვენ გამოეცით?-მოსკოვში 
ასეთი სათაურიც კი გამორიცხულია!~ 

ბ-ნი ნიკოს ინსტიტუტში მუშაობა 
უდიდესი ბედნიერება და უმაღლესი 
ჯილდო იყო, რაც კი შეიძლებოდა კაცს 
წარმოედგინა, რადგანაც აქ ფილოსო-
ფოსს საშუალება ჰქონდა საგანზე დამო-
უკიდებლად ელაპარაკა, ეწერა და სოვე-
ტიზმის მრუდე იდეოლოგიურ სარკეში 
ეტრიალებინა.

ბატონინი ნიკო ცნობილი იყო თავისი 
პრინციპულობით, პირში მთქმელობით. 
ვერ იტანდა მედროვე ხალხს, ადამიანთა 
ქვენა გრძნობებს, შურს, მლიქვნელობას 
და ფარისევლობა-მაბეზღარაობას, ყო-
ველგვარ შეფარვისა და მიკიბ-მოკიბვის 
გარეშე იტყოდა ხოლმე თავის სათქ-
მელს. პარლამენტის ერთ-ერთ სხდომაზე 
დეპუტატებს ასე მიმართა: `ბატონო 
დეპუტატებო! ყველა ჩვენგანს გულში 
პატარ-პატარა ეშმაკუნები გვყავს ჩაბუ-
დებული, მათ შეუძლიათ ბევრი ცუდი 
საქმე ჩაგვადენინონ, ამიტომ მოგიწო-
დებთ მივხედოთ ამ ეშმაკუნებს, დავამა-
რცხოთ ისინი, რათა ჩვენი ქვეყნისათვის, 
ჩვენი ხალხისათვის მხოლოდ სიკეთე ვა-
კეთოთ!~

აი როგორ იგონებს ბ-ნ ნიკოს ოსი 
ხალხის შვილი

კოტე კოკოევი – სიკეთის ქმნა მოყვა-
სისთვის, ზოგადად ადამიანისთვის ბ-ნი 
ნიკოს, როგორც გამორჩეული პიროვნე-
ბისათვის ცხოვრების წესი, უპირველესი 
მიზანი იყო. ბუნებით ოპტიმისტი იყო, ის 
არ კარგავდა მომავლის რწმენას, მაშინაც 
კი როცა საქართველოში სრული განუკი-
თხაობა სუფევდა. ძალზე მტკივნეულად 
განიცდიდა ზოგიერთ მაშინდელ `პოლი-
ტიკოსის~ უზნეო საქციელს. მიუხედავად 
იმ უმძიმესი სოციალურ-ეკონომიური სი-
დუხჭირისა, უშუქობისა, პურზე წარმო-
უდგენლად გრძელი რიგებისა, ნავთის 
ლამპის იმედზე მყოფნი, ვახერხებდით 
საქართველოს პრობლემების ირგვლივ 
საათობით საუბარს ნავთქურაზე ხელებ-
მიფიცხებულნი~.

გურამ დოჩანაშვილი – მწერალი. ასე 
მიმართავს ნიკო ჭავჭავაძეს: `ბ-ნი ნიკო, 
თქვენი და კიდევ კარგი რომ აურაცხელი 
დამფასებლებისა და თაყვანისმცემლების 
ნუგეშისათვის და თავაზიანობისათვის კი 
არ მოგმართავთ აწმყოში, რადგან თქვენ, 
– აი აქ კი, არ უნდა ამას დიდი ახსნა – ამ 
დღევანდელობაში, რამდენთან, თქვენს 
თანამებრძოლ ახლობელთან, სჭვივით 
ბრძანდებით, ხართ, ჩვენი ხსნისთვის 
როგორ მყარ და ურყევ აუცილებლობად. 
გვჭირდებით, როგორაც გვჭირდებო-
დით მუდამ, ყოველდღე როგორ, ხოლო 
რადგანაც ვაი, რომ მთლად ახლახანა 
საქართველოში! გადასარჩენად გადარჩე-
ნისთვის, გნატრობთ და მერე როგორ?~

პაატა ზაქარეიშვილი-პოლიტოლოგი

1997 წლის იანვარში ავსტრიაში ჩა-
ტარდა ქართული და აფხაზური არასა-
მთავრობო ორგანიზაციებისა და საზო-
გადოებების წარმომადგენელთა ერთ-ე-
რთი პირველი მნიშვნელოვანი შეხვედრა. 
ბ-ნი ნიკო ამ შეხვედრის ყველაზე უფრო 
თვალსაჩინო მონაწილე იყო. შეხვედრამ 
მეტად დაძაბული და უკომპრომისო 
ხასიათი მიიღო, რომლის ფონზე ბ-ნი 
ნიკო გამოირჩეოდა განსაკუთრებული 
თავშეკავებულობით, შემწყნარებლო-
ბით ოპონენტის მოსმენის უნარითა და 
კონსტრუქციულობით. ეს კი საყოველ-
თაო მოწონებას და ყურადღებას იმსა-
ხურებდა. უკვე ავსტრიაში მისი ინიცია-
ტივით საფუძველი ჩაეყარა რამდენიმე 
ქართულ-აფხაზურ პროექტს. საუბედუ-
როდ ავსტრიიდან დაბრუნების შემდეგ 
ორ კვირაში ბ-ნი ნიკო გარდაიცვალა და 
მრავალი მისი წამოწყება სამწუხაროდ 
განუხორციელებელი დარჩა. ნიკო ჭავჭა-
ვაძის გარდაცვალებამ აფხაზურ საზოგა-
დოებაშიც დიდი რეზონანსი გამოიწვია. 
აფხაზური საზოგადოების წარმომადგენ-
ლებმა საჯაროდ, კოლექტიურად, გვარე-
ბით და სახელებით მიუსამძიმრეს ნიკო 
ჭავჭავაძის ოჯახს, მთელ ქართულ საზო-
გადოებას ეს მძიმე დანაკლისი~.

1992 წლის 5 მაისს თელავის საზოგა-
დოებამ ნიკო ჭავჭავაძეს იუბილე – `ნიკო 
ჭავჭავაძე-70~ გადაუხადა, რომელსაც 
თელავის სახელმწიფო უნივერსიტეტის 
მაშინდელი რექტორი ბაადურ გელა-
შვილი ხელმძღვანელობდა. ბ-ნ ნიკოს 
ამის შესახებ გვიან შეუტყვია, როცა უკვე 
თელავის ქუჩებში და ყველგან აფიშები 
იყო გაკრული-`ნიკო ჭავჭავაძე-70~. ბ-ნ 
ნიკოს ერთი ხანობა უარიც უთქვამს მე 
69 წლისა ვარ, 70 წლის იუბილეს რა-
ტომ მიხდითო. ბ-ნ ბაადურს კი უპასუხ-
ნია: – `ჭკვიანი კაცი ბრძანდებით და 
აბა ერთი მომისმინეთ, პირველი-ერთი 
წლის შემდეგ მე ან ვიმუშავებ თელავში 
ან არა. მეორე – ან თქვენ მოეწონებით 
ამ მთავრობას, ან არა. წინას ხომ არ 
მოსწონდით? რატომ გამორიცხავთ ფი-
ლოსოფოსი კაცი, ან საიდან იცით, რომ 
თუნდაც ერთი წლის შემდეგ ორივენი 
ვიქნებით ამ ქვეყანაზე? ამიტომ, სანამ 
ორივენი ვართ, სანამ ეს მთავრობაა იმ 
ჭკუაზე, რომ თეატრის კარი გაგვიღოს 
და შეგვიშვას შიგ, სანამ `შნო~ მაქვს, 
რომ იუბილე გადაგიხადო, როცა უკვე 
დარბაზში ხალხი გელოდებათ და კარგი 
კახური სუფრაც მაქვს გაშლილი, ნუ გა-
მაწბილებ და შემოდი თეატრში. რომ არ 
წამოხვიდე და ღონისძიება ჩამივარდეს, 
აქ აღარ ჩამომესვლება, ამათ ყბაში ჩემი 
მტერი ჩავარდა~.

ბ-ნმა ნიკომ თავისთვის კეთილად 
ჩაიცინა, ჩვეულებისამებრ მხარზე ხელი 
დამკრა და დათქმულ დროს ხალხით 
სავსე დარბაზს ბ-ნი ნიკო წარვუდგინე. 
არაჩვეულებრივად თბილი საღამო გაი-
მართა.

ჯემალ აფციაური-ლიტერატორი, 
ბ-ნი ნიკო რჩეულია ღირსეულთა შორის 
და ინტელიგენტობა მხოლოდ ცოდნით 
გავარვარებული შუბლი და წიგნში ჩა-
ხარჯული თვალის ჩინი არ არის... ბ-ნი 
ნიკოს დიდი ადამიანურობა, მე თუ მკი-
თხავთ, ცალკე მეცნიერება ლამის უკვე 
ლეგენდად, სკოლად და მიმდინარეობად 
ქცეული. ის ნათელი კაცი გახლავთ... გა-
ნედლებული ძვალი და ხორცი დიდითა 
წინაპართა, დიდი ქართველია... არ შემ-
ხვედრია ადამიანი, მათ შორის ისეთიც, 
ვისაც მუდამ სხვისი ძაგება აქვს კბი-
ლებში გაჩრილი, როგორც ქოფაკს ხმელი 
ძვალი, რომ ბ-ნი ნიკოს მაღალი კაცობის, 
საოცარი სიკეთის, იშვიათი ინტელიგე-
ნტური თავმდაბლობის, კეთილმოსურ-
ნეობის ქებათა-ქებად არ ქცეულიყოს... 
ამ არც თუ მხარ-ბეჭად ქცეულ კაცში 
კელაპტართა ღვთიური შუქით გაჩახჩა-
ხებული ალავერდია ჩატეული და ალბათ, 
ამიტომ სჯერათ მისი ახალგაზრდობას, 
როგორც ღრმად მორწმუნეს ქრისტეს 
ჯვარცმისა და კვალად აღდგომისა...

ამ ქვეყნად ხომ გვერდიგვერდ და-
დიან სიკეთე და ბოროტება, ერთი სატა-
ნის შავი მანტიით დაბორიალობს სამყა-
როში, მეორე აყვავებული ნუშის ხესავით 
მომხიბვლელი და ლამაზია, ერთსაც ბევ-
რჯერ შეხვედრია ცხოვრებაში ბ-ნი ნიკო 
და მეორესაც იცნობს, კარგად იცნობს 
ჩვენი სათაყვანებელი მეცნიერი ადამია-
ნთა მიწას.

როგორც ვიცი, ბევრსაც გაუცრუ-
ებია იმედი, არც ყველასგან მიუღია ის, 
რაც თავის სიკეთითა და ამაგით დაუმ-
სახურებია, მაგრამ ასეთ შემთხვევებსაც 
ფილოსოფიური სიდინჯითა და დიდსუ-
ლოვანი პატიების თეთრი ალმით ხვდება 
ხოლმე ბ-ნი ნიკო...

ვისწავლოთ მისგან მიმტევებლობა,.. 
აუცილებლად უნდა აღინიშნოს კიდევ 
ერთი გარემოება-ბ-ნი ნიკო ქართველ 
ფილოსოფოსთა იმ თაობას ეკუთვნის, 
ვინც მხარზე შეიდგა ქართული ფილო-

სოფიის მაღალგუმბათიანი ტაძარი, სა-
დაც ისმის განსჯა და ღაღადისი არსენ 
იყალთოელის, პეტრიწის, ეფრემ მცი-
რის და სხვათა და სხვათა... ღმერთო, 
მარადის ასმენინე ქართველს ესე ხმა 
საამაყო... დიახ, ამაყად ვამბობთ – ქა-
რთული ფილოსოფია, ქართული ესთე-
ტიკა, ქართული გენი, აზროვნების ქა-
რთული სტილი, ქართული სტრუქტურა 
და ბოლოს-ქართვეული ფილოსოფოსი, 
ქართული ფესვითაც და ნაყოფითაც, 
სულითაც და სისხლის ჯიშითაც. რას 
ნიშნავს ეს? ნიშნავს თუნდაც იმას, რომ 
იოანე პეტრიწი სამების ერთ არსებობის 
დოგმატს ქართული სიმღერის მრავალ 
ხმიანობითი მიხმობით ამტკიცებდა. სწო-
რედ ასეთი ფილოსოფოსი ბრძანდება 
ნიკო ჭავჭავაძე,-პირდაპირი მემკვიდრე 
შალვა ნუცუბიძის, მოსე გოგიბერიძის, 
კოტე ბაქრაძის, ანგია ბოჭორიშვილის და 
სხვათა და სხვათა.

ბ-ნი ნიკო ადამიანთმცოდნეობის, 
სამშობლოსმცოდნეობის ცოცხალი აკა-
დემია ბრძანდება...

ბ-ნი ნიკო წყაროა უშურველი და მო-
ველ მწყურვალო...

ბ-ნი ნიკო სიკეთეა დაუცლელი და 
ბოროტებითა მოვედ მავანთა და უკეთუ-
რებით დაღლილი...

მოვედ ეზიარე, მოვედ და აღივსე 
ჭეშმარიტების სიხარულით...

ღმერთო მაღალო, ღმერთო ჭეშმა-
რიტო, უმრავლე საქართველოს ასეთი 
შვილნი, ძენი და ასულნი, ცაო მშვენი-
ერო, წელთა სიმრავლე დააბერტყე ბ-ნ 
ნიკოს... დედაო ღმრთისმშობელო, და-
ურჩინე საქართველოს მასზე ფიქრითა 
და ზრუნვით მაშვრალნი, ფუტკარივით 
დაღლილნი!

კახა ქორიძე-მსახიობი ბატონი ნიკოს 
გარდაცვალებამ დაობლა სრულიად საქა-
რთველო, დამაობლა მეც, მაგრამ ბევრი 
რამ დამიტოვა: სიკეთის, მარადიულობის 
რწმენა, ქვეყნის სასიკეთოდ შრომა.

მამუკა არეშიძე-პოლიტოლოგი ბ-ნმა 
ნიკომ რაც გააკეთა ქართული მეცნიერე-
ბისათვის, ეს ყველასათვის ცნობილია, 
რა წვლილიც შეიტანეს ეროვნულ მოძ-
რაობაში მან და მისმა შვილმა ზურაბმა, 
ისიც ვიცით. ქართულ-ოსური კონფლიქ-
ტის მოსაგვარებლად კი ბევრი რამის გა-
კეთება უნდოდა. ღრმად მწამს, შეეძლო 
კიდეც, მაგრამ სამწუხაროდ არ დასცა-
ლდა.

მინდია უგრეხელიძე – მეგობარი, სა-
კუთრივ ბ-ნი ნიკოსა და მისი მსგავსი პი-
როვნებების უკმარისობა არის დღეს ბე-
ვრი ჩვენი მარცხის თუ დაუსრულებელი 
წარუმატებლობის მიზეზთაგანი.

ნიკო ჭავჭავაძის ნათელი, კეთილ-
შობილი მოდგმიდან წარმოდგებოდა 
გენეტიკურად. ამ ნათელს შეაფარა მან 
თავისი ერთადერთი კაცი-უდროოდ 
განწირული რაინდი-ზურაბი... ეს არის 
ნათელი, რომელსაც ნიკო ჭავჭავაძე სა-
ქართველოს უმადლოდა მთელი თავისი 
ერთგულებითა და სიყვარულით. ამიტომ 
იყო, რომ ყოველივე უძვირფასესი სამშო-
ბლოსათვის ემეტებოდა...

ვაჟა გოგობერიშვილი – ფილოსო-
ფოსი. არიან ადამიანები, რომლებიც ისე 
მოირგებენ გვარსა და სახელს, რომ შე-
მდეგ აღარავინ ცდილობს ამ გვარ-სახე-
ლით სხვა ვინმე წარმოიდგინოს. ასე უკო-
ნკურსოდ დარჩება ნიკო ჭავჭავაძე მისი 
გვარისა და ჩვენი ხალხის ისტორიაში.

გვახსოვს დრო, როდესაც ყველა 
ჭეშმარიტი ერისკაცის სიცოცხლე ბე-
წვზე ეკიდა. ამ დროს მართლაც ბევრი 
შეეწირა. მას ბევრი ჩვენთაგანი მოეს-
წრო და გვახსოვს სწორედ ნიკოსეული 
შემართება მაშინდელ ბოროტებასთან 
ბრძოლაში. ქედი არავის წინაშე მოუხრია, 
ფეხქვეშ არავის გაჰგებია, სათქმელი კი... 
სათქმელი შეიძლება ყველაზე ხმამაღლა 
და სწორი მისამართით უთქვამს, ყოველ 
გვარი ძლიერნი ამა ქვეყნისანი განუია-
რაღებია... იგი ჭეშმარიტად თავისუფალი 
იყო. სწორედ ამ სიდიადით იმარჯვებდა.

მეცნიერებაში? – ყველა გაიხსენებს 
და დამეთანხმება, რომ მას არ უყვარდა 
არც გაუთავებელი წერა და ლაპარაკი 
და არც ფრაზებით თავის მოწონება. მა-
გრამ მისი ყოველი ნათქვამი იყო ისე და-
ტვირთულ დამძიმებული აზრობრივად, 
რომ მკითხველს თუ მსმენელს გულგრი-
ლად ვერ დატოვებდა. ნიკოს საყოველ-
თაო აღიარება არა მხოლოდ სამამულო 
მეცნიერებაში მისმა წონამ, სიდიდემ გა-
ნაპირობა.

ბოლოს ჩვენი სატკივარი-აფხაზეთი. 
როდესაც იგი აფხაზეთის შემსწავლელი 
კომისიის წინამძღოლად აირჩიეს, არ გა-
კვირვებია არავის, ვინც მას კარგად იც-
ნობდა. გავიხსენოთ ერთი მისი შეგონება: 
`პატარა, მცირე ერები არც კაპიტალიზ-
მის, და არც სოციალიზმის გამონაგონია, 
ეს საერთოდ ადამის მოდგმის ისტორიის 

მინუსია, მაგრამ ამავე ისტორიამ შემო-
გვინახა ჭეშმარიტ კაცთა ზრუნვაც ამ 
პატარა ერებზე. და რატომ არ უნდა გა-
უსწორდეთ მათ? ვერავინ დაიწყებს იმის 
მტკიცებას, რომ ქართველებს ოდესმე 
სძულდათ აფხაზები, ან დღეს სძულთ 
ისინი, მაგრამ თუ აფხაზები `რაღაცას~ 
მწარედ განიცდიან, ხომ არ გადავხედოთ 
ჩვენს პოზიციებს? მამაღმერთი კაცად 
მოევლინა, რომ ჭეშმარიტი სიყვარულის 
დემონსტრაცია მოეხდინა ადამიანები-
სათვის და მიზანსაც მიაღწია. ჩვენც 
ხომ პატარა ერი ვართ, ჩვენთვისაც არაა 
უცხო `დიდთა სიმძიმე~, და ამიტომაც 
ხომ არ სჯობია, რომ ჩვენზე პატარას 
უფრო პატარად ვეჩვენოთ, რომ ამ პოზი-
ციიდან დემონსტრირებული სიყვარული 
უფრო დამაჯერებელი იყოს?~

ნიკო მომავალს უფრო ეკუთვნის. 
მისი ცხოვრების გზაც ჭეშმარიტ შემფა-
სებელს ელის.

მიხელი ბეჟანიშვილი-ფილოსოფოსი. 
დღეს სამწუხაროდ ხშირად ამბობენ, რომ 
ინტელიგენციას სიმამაცე არ ახასია-
თებს. ნიკო ჭავჭავაძის მთელი ცხოვრება 
კი სწორედ იმის საბუთია, რომ ასეთი გა-
ნზოგადება ზერელე, და უსაფუძვლოა, 
ვინაიდან ნიკო ჭავჭავაძე ნამდვილი 
ინტელიგენტი იყო. ამას მისი მტრებიც კი 
აღიარებდნენ.

თავისი დიდი მოგვარის ილია ჭავჭა-
ვაძის მსგავსად იგი სიკვდილით დასჯის 
წინააღმდეგი იყო და, როცა საბჭოთა 
სასამართლომ ოთხ ქართველ ახალგაზ-
რდას ასეთი მკაცრი სასჯელი შეუფარდა, 
ჩვენი საზოგადოების სხვა წევრებთან 
ერთად ნიკო ჭავჭავაძემ ხელისუფლებას 
მათი შეწყალების თხოვნით მიმართა. ეს 
საზოგადოებრივი აქტი ქვეყნის ზემო 
ეშელონებში მაშინდელ მმართველთან 
დაპირისპირებად აღიქვეს. დაიწყო ზე-
წოლა ხელისმომწერებზე. ამას ბევრმა 
ვერ გაუძლო და შეწყალების თხოვნაზე 
უარი ათქმევინა. ბევრს `დაუფიქრებელი 
საქციელისთვის~ ახსნა-განმარტების 
დაწერაც მოუხდა. ნიკო კულტურის იმ 
მოღვაწეებს შორის დარჩა, რომლებმაც 
თავის მოთხოვნაზე უარი არ თქვეს.

შვილის, ეროვნული მოძრაობის 
აქტიური მოღვაწის დაღუპვის შემდეგ, 
ნიკო ჭავჭავაძემ, როგორც მამამ და მო-
ქალაქემ, ვალდებულად ჩათვალა თავი 
დამოუკიდებელი საქართველოს პოლი-
ტიკურ ცხოვრებაშიც მიეღო მონაწილე-
ობა, დაეცვა მისი შვილის პრინციპები, 
რომლებსაც სრულად იზიარებდა~.

ვახტანგ გოგუაძე – პოლიტიკური 
მოღვაწე. `ნიკო ჭავჭავაძე სულიერი სი-
მამაცის განსახიერებაა. მეორე მსოფლიო 
ომი გამოიარა ფაშისტებისგან მიღებული 
ჭრილობებით, მაგრამ გაცილებით მძიმე 
იყო ომი იდეოლოგიასთან, რომლის წიაღ-
შიც აზროვნება ჰკარგავდა თავის ღირსე-
ბას. აზროვნების მიზანი ჭეშმარიტებაა, 
რომელიც თავისუფლების გარეშე არც 
იწვის, არც ანათებს. ნიკო ჭავჭავაძე მე-
ოცე საუკუნის მამულიშვილთა ზეციურ 
პანთეონს ამშვენებს...

ნიკო ჭავჭავაძე სწორედ ის პიროვნე-
ბაა, ვის შესახებაც უთქვამს საეკლესიო 
მწერლობას – `უშიშარი, ვითარცა უხო-
რცო~. ნიკო ჭავჭავაძემ გაიმარჯვა... ზე-
სთა სოფლიდან გადმოგვძახებენ დიდთა 
სულები: ისევ აღდგება, გაიღვიძებს 
სული, აზრი იმ ქვეყანაში, იმ ქვეყანაში, 
სადაც იგი ქრისტეს დასაბამიდან გვაქვს 
ბოძებული. მომავლის იმედსაც წარსული 
გვაძლევს. ნიკო ჭავჭავაძის ერი ფილო-
სოფოსობას თავს ვერ გაანებებს.

ვის არ ეშინოდა ცეკასი, თითქმის 
ყველა მეცნიერს, ხელოვანს, მაგრამ უნი-
კალური გახლდათ ბ-ნი ნიკოს სიმშვიდე; 
მან თითქოს ორიგინალური, სფინქსუ-
რ-დიპლომატიური ხერხიც იპოვნა, რათა 
გადაერჩინა ხშირად დახურვისათვის გა-
მზადებული ფილოსოფიის ინსტიტუტი.

ქართული ესთეტიკური აზრი ქა-
რთული კულტურის, ფილოსოფიის სა-
თავეებიდან იღებს სათავეს, მაგრამ საბ-
ჭოთა პერიოდში ესთეტიკას სრულიად 
სხვა იდეოლოგიური სახე ჰქონდა-ოფი-
ციალურად ეს იყო მარქსისტულ-ლენი-
ნური დისციპლინა. ესთეტიკა და მარ-
ქსიზმი კი სრულიად შეუგუებელი მცნე-
ბებია. ესთეტიკა, – არ ეწყინებათ სხვა 
დარგის ფილოსოფოსებს, თუ ვიტყვი-
თ-ესთეტიკა ფილოსოფიის არისტოკრა-
ტიაა. და ამ არისტოკრატიული დარგის 
პირველი დამამკვიდრებელი საბჭოთა სა-
ქართველოში წარმოშობით და ღვაწლით 
არისტოკრატი ნიკო ჭავჭავაძეა~.

ავთანდილ საყვარელიძე-ფილოსო-
ფიის ინსტიტუტის მეცნიერ-თანამშრო-
მელი.

`-მნიშვნელოვანი საკითხის განხილ-
ვისას ნიკო არასოდეს ჩქარობდა, ყველა-
ფერს აწონ-დაწონიდა ხოლმე, მერე მისი 
პოზიცია ურყევი იყო, მასზე გავლენას 
ვერ მოახდენდა ავადსახსენებელი `არ-
სებობს აზრი~. ამის მოწმენი ბევრჯერ 
გავმხდარვართ მეცნიერებასთან თუ პო-
ლიტიკასთან დაკავშირებით. ასეთი მო-
ფიქრებული, სწორი და ამიტომ შეუვალი 
ხაზის გატარებას ცდილობდა აფხაზეთ-
თან და აფხაზების მიმართებაში.

ნიკო ჭავჭავაძე არა მარტო დიდი 
ესთეტიკოსი, დიდი ესთეტიც იყო. უყვა-
რდა ლამაზი ქალი, ლამაზი სუფრა, მისი 
ლამაზი ქვეყანა, ლამაზად იცხოვრა~.

თამარ ბერეკაშვილი – მეგობარი. 
`როდესაც საავადმყოფოში მიგვყვავდა... 
მამშვიდებდა ნუ გეშინია, არაფერი მო-
მივა, ძალიან მაინტერესებს, რა იქნება 
XXI საუკუნეშიო. სასწრაფოს საკაცეზე 
ხუმრობდა: რატომ არის სილამაზე სი-
მახინჯეზე უკეთესი-ვიცი, რატომ არის 
ჯამრთელობა ავადმყოფობაზე უკეთე-
სი-ვიცი, რატომ არის სიმდიდრე სიღა-
რიბეზე კარგი-ესეც გასაგებია, მაგრამ 
რატომ არის ჭკუა სისულელეზე უკეთესი 
– ეს კი ვერ გავიგეო. მან არ იცოდა, რომ 
სამყარო მის გარეშე უფერული და ცივი 
გახდებოდა. მე ბედნიერი ვარ იმით, 
რომ წლების განმავლობაში შემეძლო 
მეგრძნო და დამეფასებინა მისი ადამი-
ანური ხიბლი, მისი არაჩვეულებრივი 
მოკრძალება (ესოდენ იშვიათი), მისი გა-
მორჩეული ნიჭიერება და მისი ზნეობის 
ქმედითი ძალა~.

ირმა წერეთელი – მეგობარი. ბ-ნ ნი-
კოსთან საუბრის შემდეგ ფრთაშესხმული 
მივდიოდი ქუჩაში. თითქმის ყველა კი-
თხვა პასუხგაცემული იყო. ამ ადამიანს 
შეეძლო საკუთარი ცხოვრების წესით 
და საკუთარი რწმენით სხვისთვისაც შე-
ექმნა და სიმყარე მიეცა ღირებულებათა 
სისტემისათვის; შეეძლო აბსტრაქტული 
ცნებების რეალურ ძალაში დაერწმუნე-
ბინა ადამიანი. ერთხელ უთხარი კიდეც: 
ბ-ნო ნიკო თქვენგან ისეთი იმედიანი მი-
ვდივარ, არაფრის აღარ მეშინია მეთქი. 
შუბლზე მაკოცა, როგორც იცოდა, და 
მითხრა: თუ ასეა შვილო, უფრო ხშირად 
უნდა მესტუმრო ხოლმე~.

მედია კუჭუხიძე – თეატრმცოდნე. 
ბ-ნი ნიკო ჭეშმარიტი კულტურის ჭეშ-
მარიტი კულტურული ადამიანი იყო. 
ძლიერ აწუხებდა კულტურისა და თავად 
ადამიანის არსობრივი დეფორმაციის 
საშიშროება და ამბობდა, რომ ჰარმონი-
ული ადამიანის განვითარება მხოლოდ 
ჰარმონიულად განვითარებულ კულტუ-
რას შეუძლია. განგაშის ზარივით ჟღერს 
მისი სიტყვები: `თუკი ამა თუ იმ საზოგა-
დოების კულტურის ამა თუ იმ რეგიონში 
ესთეტიკური საწყისი დამცირებულია, 
ანდა, თუკი კულტურის სხვადასხვა და-
რგებს შორის დარღვეულია ესთეტიკური 
ჰარმონია, – ეს გარემოებები კულტუ-
რაში არსებულ სერიოზულ დეფორმა-
ციებს ადასტურებენ და მდგომარეობის 
გამოსასწორებლად სასწრაფო ზომების 
მიღების აუცილებლობას მოითხოვს~.

ზაზა ფირალიშვილი – ფილოსო-
ფოსი. უნივერსიტეტიდან საღამო ხანს 
გამოსულმა მოვკარი თვალი მერაბ მამა-
რდაშვილთან ერთად. ბ-ნ ნიკოს როგორც 
წესი, ცალი ხელი ბიჭურად ჩაეყო ჯიბეში, 
მეორეში სიგარეტი ეჭირა და ლაპარაკი-
სას იქნევდა. ბ-ნი მერაბი თავის უცნაუ-
რად მოციალე მზერით თითქოს სივრცის 
რომელიღაც მოუხერხებელ წერტილში 
ცდილობდა მისი აზრების წაკითხვას, 
იღიმებოდა. სასეირნოდ გამოსულ ამა-
ღლებული იდეებისა და ჭეშმარიტების 
მაძიებელ ბიჭებს ჰგავდნენ, მარადიულ 
ბავშვებს-ბედნიერებს იმით, რომ ბავ-
შვობა სიკვდილის კარამდე შეინარჩუნეს 
და ჰომოსოვეტიკუსის პლებეური, ლაჩ-
რული და ისტერიული სერიოზულობის 
მსხვერპლად არ იქცნენ~.

მიხელი მახარაძე – ფილოსოფიის 
ინსტიტუტის თანამშრომელი. `ნიკო ჭავ-
ჭავაძე, როგორც მისი გვარის საუკეთესო 
წარმომადგენლებს შეეფერებოდა, ეროვ-
ნული ინტერესების სადარაჯოზე იდგა 
მუდამ. სამართლიანია ის აზრი, რომ 
ზურაბ ჭავჭავაძის ტრაგიკულმა დაღუპ-
ვამ დიდად ავნო ეროვნულ მოძრაობას. 
სხვა შემთხვევაში ქართული ეროვნული 
მოძრაობა ასცდებოდა იმ გზას, რომელ-
მაც სავალალო შედეგებამდე მიგვიყვანა. 
შვილის დაღუპვის შემდეგ ნიკო ჭავჭა-
ვაძე ცდილობდა საკუთრივ ამოევსო ის 

უფსკრული, რაც ზურაბის დაღუპვით გა-
ჩნდა. დეპუტატიც გახდა; პარლამენტში 
იშვიათი, მაგრამ საქმიანი გამოსვლები, 
მისი ეროვნული პოზიცია და მოქალაქე-
ობრივი პასუხისმგებლობა სამაგალითო 
და ჭკუის სასწავლებელი იყო... ბ-ნ ნიკოს 
შეეძლო კვლავ მოხვედრილიყო პარ-
ლამენტში, ამისთვის პოზიციის ცოტა 
შერბილება იყო საჭირო, რაც მისთვის 
მიუღებელი იყო. ამაში იყო მისი პირო-
ვნული ხიბლი და ხასიათის სიმტკიცე. 
სხვანაირი ნიკო ჭავჭავაძე წარმოუდგე-
ნელიცაა~.

თემურ მირიანაშვილი – ლიტერა-
ტორი. არ შემიძლია არ ავღნიშნო ბ-ნი 
ნიკოს ერთი თვისება-ოპტიმიზმი. ცხო-
ვრებამ, როგორც იტყვიან, წისქვილის 
ქვა დაატრიალა მის თავზე. რა უბედუ-
რება არ გადახდა, მაინც უტეხად იდგა. 
იმედით უყურებდა საქართველოს მო-
მავალს, თუმცა უაღრესად განიცდიდა 
ოთხმოციანი წლების მიწურულიდან 
საქართველოში აგორებულ ტრაგიკულ 
ამბებს. დღეს უფრო ხშირად გაიგონებთ, 
რომ ოთხმოციანი წლების მეორე ნახევა-
რში პოლიტიკურ ასპარეზზე გამოსულ 
ახალგაზრდა მოღვაწეთაგან ზურაბ ჭა-
ვჭავაძე იყო ყველაზე შორსმჭვრეტელი, 
ყველაზე პროგრესულად მოაზროვნე და 
ყველაზე ჰუმანური. მის პოლიტიკურ 
ნაბიჯებში ადვილად საცნობია სახელო-
ვანი მამის კეთილმყოფელი გავლენა. 
ზურაბი ღირსეული შვილი იყო ბ-ნი ნი-
კოსი, ერთგული, თანმიმდევრული მო-
წაფეც~.

ალექსი გერასიმოვი – მეგობარი.
`ბ-ნ ნიკოში დაუფარავად იყო წარმო-

დგენილი ყველა ადამიანური გრძნობა, 
თვისება, ოღონდ უმაღლესი ხარისხის. 
უპირველესი კი მასში იყო სიყვარული... 
ეს სიყვარული უხვად გაცემული შენც 
გადმოგედებოდა და აღგამაღლებდა... 
ამბობენ ადამიანი სიკვდილამდე სწა-
ვლობსო, მაგრამ რაიმეს ათვისება ორი 
გზით ხდება: ცნობიერად და ქვეცნობი-
ერად~,. მე სულ რაღაცას ვითვისებდი 
ორივე გზით ბ-ნ ნიკოსთან ურთიერთო-
ბის დროს... ძალზე ძნელია შეფასდეს ის 
გავლენა, რომელიც ბ-ნმა ნიკომ მოახ-
დინა მის გარშემო მყოფ ადამიანებზე, 
მათ შორის ჩემზე.

სანთლის შუქზე მისი მოყოლილი 
ბევრი ამბავი ჩამრჩა გულში რამაც ახლე-
ბურად დამანახვა ბ-ნი ნიკო. იგი, ძალზე 
სათნო, რბილი, იუმორით სავსე ადამიანი 
რკინის ნებისყოფას იჩენდა და თავდაუ-
ზოგავად მოქმედებდა, როცა საქმე ეხე-
ბოდა საქართველოსთვის საჭირბოროტო 
საკითხებს.

საქართველოს აკადემიის ფილოსო-
ფიის ინსტიტუტი ნიკო ჭავჭავაძის ხელ-
მძღვანელობით არ იყო მარქსისტული 
ფილოსოფიის კერა, პირიქით, აქ თანამე-
დროვე ფილოსოფიურ და ორიგინალურ 
მიმართულებებს აძლევდნენ უპირატე-
სობას. აქ პირველად დაიწყეს დამუშავება 
მნიშვნელოვანი ფილოსოფიური მიმა-
რთულების, რომელიც შეისწავლიდა ადა-
მიანის არსს, და რომელსაც ფილოსოფი-
ური ანთროპოლოგია ეწოდა, რაც, რასა-
კვირველია, არ ჯდებოდა მარქსისტული 
ფილოსოფიის ჩარჩოებში. ბ-ნი ნიკო დიდ 
ზეწოლას განიცდიდა, რომ ინსტიტუტი 
`სათანადო იდეოლოგიურ გზაზე შემო-
ებრუნებინა~, მაგრამ ინსტიტუტი მისი 
ხელმძღვანელობით მაინც თავისი გზით 
მიდიოდა. მას რამდენჯერმე შესთავაზეს 
დაეტოვებინა თანამდებობა თავისი ნე-
ბით, მაგრამ ბ-ნი ნიკო, რომელიც ამბი-
ციურობით არ გამოირჩეოდა, უარზე იყო 
და ეუბნებოდათ, თუ თვლით, რომ ინსტი-
ტუტში მუშაობა ჩავარდნილია, თვითონ 
გამანთავისუფლეთო. ამას კი ხელისუ-
ფალნი ინსტიტუტის და მისი დირექტო-
რის საკავშირო კომიტეტის გამო ერიდე-
ბოდნენ. მაგრამ იყვნენ ისეთებიც (ბ-ნი 
ნიკო ამ ხალხს არ ასახელებდა შენდობის 
დიდი ნიჭი ჰქონდა) რომლებსაც ინსტი-
ტუტის მიმართულება სურდათ ჩაეგდოთ 
ხელში და ამის გამო მარტო ინტრიგებს 
არ სჯერდებოდნენ. ერთ ღამეს ბ-ნ ნიკოს 
ვიღაცამ თავში რაღაც ჩაარტყა და სა-
რდაფის სარკმელში ჩააგდო, მაგრამ რო-
გორც ბ-ნი ნიკო ამბობდა ის ღმერთმა არ 
გაწირა. ეს იყო სასტიკი გაფრთხილება, 
მაგრამ ბ-ნი ნიკო არ დანებდა~.

მარიამ ლორთქიფანიძე-აკადემი-
კოსი.

`ნიკო ჭავჭავაძეს ზურაბ მიქელა-
ძის მეშვეობით დავუახლოვდი. 60-იან 
წლების დასაწყისი იყო, მოსკოვში საკა-
ვშირო აკადემიაში თეორიული სემინარი 
ტარდებოდა საზოგადოებრივ მეცნი-

ერებათა დარგში. ზურაბი, ნიკო და მე 
ერთად წავედით. ჯერ საერთო შეკრება 
ჩატარდა, სადაც ჭკუას გვასწავლიდნენ, 
და სადაც რამდენჯერმე ახსენეს ნიკო 
ჭავჭავაძე. უთითებდნენ მის აზრებს... მა-
რთალია, მე ვიცოდი, რომ ნიკო იმ დროს 
უკვე აღიარებული სპეციალისტი იყო 
თავის დარგში, მაგრამ გამაოცა რუსი და 
არარუსი კოლეგების დამოკიდებულებამ 
მისდამი... დისკუსია ესთეტიკის საკი-
თხებზე მიმდინარეობდა და მას ყველა 
მიმართავდა განსაკუთრებული პატი-
ვისცემით, როგორც დარგის აღიარებულ 
წარმომადგენელის~.

ლია კოსტილევა-კალანდარიშვი-
ლი-ყოფილი სტუდენტი

თითქოს ვალდებული იყო, ყველაზე 
და ყველაფერზე ეზრუნა. მასთან დაცუ-
ლად ვგრძნობდით თავს ყოველგვარი 
ქაოსისგან, რადგან ბ-ნ ნიკოსთან ქაოსი 
სანიმუშოდ წესრიგდებოდა, ხოლო აბ-
სურდული გონიერი ხდებოდა. აღფრთო-
ვანებას გგვრიდა მისი საოცარი იოლად 
განჭვრეტის უნარი. `ეს ადვილიაო~ – 
გვეტყოდა ხოლმე. არც არაფერს ართუ-
ლებდა და არც არაფერი ეძნელებოდა. 
ჩვენც უძლეველი და დაუმარცხებელი 
გვეგონა. ქვეყნად მოვლენის დღიდან 
სდევნიდა გაუცხოებული და დაუნდო-
ბელი სამყარო, მტრად გადაკიდებული 
საყვარელი სამშობლო, მაგრამ ბ-ნი ნიკო 
არას დაგიდევდათ, არხეინად მიუყვე-
ბოდა ყველაზე საშიშ ციცაბოებს, რო-
გორც ბედის ნებიერი. მასში ჩვენ, უნდო-
ბლობით მოცულმა ახალგაზრდებმა 
დავინახეთ 70-იანი წლების სინამდვილე, 
მკაცრად გულგრილი, საძაგელი, რუხი 
და უფერული ზამთრის სიღრმიდან უეც-
რად საკვირველების სიცხადით აყვავე-
ბული ტყემლის ხე~.

გივი ღამბაშიძე-არქეოლოგი. ბ-ნი 
ნიკოს გარდაცვალებამ ბევრზე ბევრს 
გული ჩაწვყვიტა, დაადარდიანა; წლები 
გადის და ჩემთვის პირადად არაფერი 
აკლდება. ძვირფასია მისი ყოველი გახსე-
ნება-მოსკოვის დონის მონასტერში არქე-
ოლოგიურ ექსპედიციაში მობრძანებისას 
რომ გავიცანი. წლების განმავლობაში 
ილია ჭავჭავაძის საზოგადოებაში სხდო-
მებზე ყოფნისას, დაღესტანში, (ქართუ-
ლ-ლეკურ ურთიერთობათა მოსაწესრი-
გებლად სასწრაფოდ რომ ვიმგზავრეთ), 
მასთან, საერთო მეგობრებთან, თუ ჩვენ 
ძველ სახლში ვერაზე, გვიან საღამოს 
რომ შემოივლიდა ქვეყნის ჭირ-ვარამზე, 
ცისქვეშეთის ავ-კარგზე ღამეები გა-
გვითენებია... მარად მახსენდებით-შე-
მართული, მტკიცე, მოყვარული, მეოხი, 
თავმდაბალი, ურთიერთობაში ფაქიზი და 
თბილი~...

ანდრო ბუაჩიძე – მეგობარი ფილო-
სოფოსი

მუდამ იქ ტრიალებდა, სადაც ცხო-
ვრება დუღდა და გადმოდიოდა, სადაც 
უჭირდათ და ულხინდათ მის საყვარელ 
ადამიანებს, სადაც უმისობა ვეღარც კი 
წარმოედგინათ...

ნიკო ჭავჭავაძე ზურაბ ჭავჭავაძის 
მამა იყო, აღმზრდელი იმ კაცისა, ვინც 
ზნეობრივ სრულყოფილი, თავისუფალი 
საქართველოს იდეას ემსხვერპლა...

როცა შენზე ბევრად უფროსი, უშვე-
ლებელი ცხოვრებისეული გამოცდილე-
ბის მქონე კაცი, ფილოსოფოსი, რომელ-
საც ამ ქვეყნად რა აღარ გადაუტანია, 
სამამულო ომის ფრონტზე აფეთქებული 
ნაღმის ნამსხვრევებიც კი აქვს სხეულში 
ჩარჩენილი-შენს გვერდით ისე დგას, 
თითქოს შენი ტოლი და შენი თანაფარდი 
იყოს!

ჩვენ შორის აღარ არის ნიკო ჭავჭა-
ვაძე. მისი დუმილი მრავლისმეტყველია~.

გულნარა გაგუა – ფილოსოფიის ინ-
სტიტუტის თანამშრომელი 

`ბ-ნი ნიკო წავიდა ჩვენგან, მაგრამ 

დაგვიტოვა დიდი სიყვარული, სინათლე, 
იმედი და რწმენა იმისა, რომ ამქვეყნად 
სიცოცხლე ღირს, რადგან არსებობდა 
ისეთი საოცარი ადამიანი, როგორც იყო 
ბ-ნი ნიკო. მისი ცხოვრება იყო ადამიანო-
ბის დიდი სკოლა. ცხოვრობდა იმ პრინცი-
პით, რაზეც იგი ფიქრობდა, აზროვნებდა 
და წერდა. ის იყო ნამდვილი ესთეტი, ამ 
სიტყვის სრული მნიშვნელობით. მე მახ-
სოვს მისი ნაამბობი იმის შესახებ, თუ 
როგორ წაიყვანა სტუდენტების ერთი 
ჯგუფი მზის ამოსვლის სანახავად, რა-
დგანაც აღმოჩნდა, რომ არც ერთ მა-
თგანს არ ენახა მზის ამოსვლის სილა-
მაზე~.

ციალა ხინთიბიძე – ფილოსოფიის 
ინსტიტუტის თანამშრომელი

`თავისი ტოლერანტული ბუნებიდან 
გამომდინარე, ბ-ნი ნიკო ხშირად შეგვა-
ხსენებდა ხოლმე, რომ ქართველებს გა-
ასმაგებული ყურადღება გვმართებდა 
ეროვნული უმცირესობისადმი, რადგან 
ბევრი რამ ამ ურთიერთობებში ფსიქო-
ლოგიური კომპლექსებით დაწყებული და 
გარე მიზეზებით დამთავრებული – ისეა 
გადაჯაჭვული, რომ ჩვენს მცირეოდენ 
შეცდომასაც კი, შესაძლოა საბედისწერო 
შედეგი მოჰყვეს. ბ-ნი ნიკოსნაირი ბევრნი 
რომ ყოფილიყვნენ, ანდა ბ-ნი ნიკოს-
ნაირი უმცირესობისათვის ვისმე მეტი 
ყურადღებით რომ მოესმინა, ჩვენ ბევრი 
ეროვნული სიმწარე და ტკივილი აგვცდე-
ბოდა~.

ნუგზარ ივანიძე-მეგობარი
`ბ-ნი ნიკოს მეგობრები, მოწაფე-

ები, ადამიანები, ვისაც მან ბევრ რამეზე 
აგვიხილა თვალი, მისი გარდაცვალების 
შემდეგაც ვცდილობთ მასწავლებლის პი-
როვნებაში ვიპოვოთ ის მყარი სულიერი 
საყრდენები, რომლებიც გვეხმარება იყო 
თავისუფალი მაშინაც კი, როდესაც თით-
ქოს ეს შეუძლებელია, თქვა სიმართლე 
მაშინ როცა იცი, რომ შენი ნათქვამი არ 
იქნება პოპულარული, იცხოვრო ბინძურ 
გარემოში და ამაღლდე სიბინძურეზე. 
თვით უკანასკნელი ნაძირალის სულშიც 
კი არსებობს ღმერთისადმი, ადამიანუ-
რობისადმი, ჭეშმარიტებისადმი სწრაფ-
ვის მიძინებული უნარი და სიყვარულის 
გაუშლელი კოკორი. ადამიანში სწორედ 
ამ კოკორს უნდა ელაპარაკო, მიძინე-
ბული ადამიანურობა გაუღვიძო, თვალი 
აუხილო და ადამიანად აქციო~-ამბობდა 
ხოლმე ბატონო ნიკო~...

მერი ჭელიძე-თანაკურსელი.
`საოცარი ბუნებრივი ნიჭით დაჯილ-

დოებული, თავმდაბალი, ადამიანებზე 
მზრუნველი, დაფასებული და პატივის-
მცემელი. იგი თავის ნიჭის შესაბამისად 
ბევრს არ წერდა, მრავალტომიანი წიგ-
ნების ავტორი არ არის, ზოგიერთ ნა-
კლებად ნიჭიერს რომ სჩვევია, მაგრამ 
რაც დაწერა, დარჩა უნიკალურ გამოკ-
ვლევებად, რთული პრობლემის მარტივი 
ხერხით და ამავე დროს სიღრმისეული 
გადაწყვეტილებით, იშვიათი ქართული 
და ლაკონური სტილით.

ნიკო პოლემიკაში თავისი გვარის 
დიდ წინაპარს ილიას ბაძავდა, ხშირად 
ხმარობდა გამოთქმას `ბარაქალა, ბა-
რაქალა! რა კარგად მოგიფიქრებიაო~... 
პოლემიკაში მრავალ თემას ეხებოდა, 
მაგრამ მთავარი საგანი ესთეტიკურის 
გაგების დამკვიდრება იყო. იგი თავგა-
მოდებით უარყოფდა იმ ხანად გაბა-
ტონებულ თვალსაზრისს ესთეტიკური 
სინამდვილის ასახვაა და ამკვიდრებდა 
ესთეტიკურის მშვენიერების გაგებაში 
განცდის პრიორიტეტულობას... ჭეშმა-
რიტების გზაზე სიარული მას არასდროს 
აშინებდა, შეუპოვარი იყო ჭეშმარიტების 
დაცვისათვის ბრძოლაში და ამიტომაც 
ინსტიტუტის ყოველი შემოწმება ჩვენი 

dasawyisi me-5 gv.-ze

gagrZeleba me-9 gv.-ze

... ჭავჭავაძეების დიდი გვარის 
წარმომადგენლებმა განგებით დაკისრებული 

მძიმე ტვირთი ღირსეულად ატარეს... 

ილო ბეროშვილმა თავისი ცხოვრე-
ბის ბოლო 30 წელიწადი ღირსეულად 
ატარა ის მძიმე და საპატიო ჯვარი, რო-
მელსაც წმინდა ილია მართლის მუზე-
უმის წინამძღოლობა ჰქვია. ამ ხნის მა-
ნძილზე იგი მუდამ იდგა ჩვენი რაიონის 
ცხოვრებისეულ მოვლენათა ცენრტში 
და როგორც მოღვაწესა და შემოქმედს, 
გულმხურვალე მამულიშვილს, მის 
აზრს ყოველთვის ანგარიშს უწევდნენ, 
ენდობოდნენ და აფასებდნენ. მე დიდი 
კრძალვითა და პატივისცემით ვხრი თავს 
ამ დიდი სახელოვანი ადამიანის, ჩემი 
უფროსი მეგობრისა და მრჩევლის, ბა-
ტონი ილოს ხსოვნის წინაშე, რომელსაც 
დღეს დაბადებიდან 97-ე წელი შეუსრუ-
ლდებოდა.

ბატონ ილოს მე საკმაოდ ახლოს 
ვიცნობდი, მის თვალწინ, მისი ინტე-
ლექტის ქვეშ გავიზარდე მუზეუმში და 
შემდეგაც, წლების მანძილზე, ერთად 
ვთანამშრომლობდით. მასთან ურთიე-
რთობამ ბევრი რა მასწავლა და შემძინა, 
რასაც ვერცერთი უმაღლესი სასწავლე-
ბელი ვერ მომცემდა. 30 წლისამ კი, მუ-
ზეუმი მისივე რჩევით დავტოვე, რათა 
სასულიერო გზას შევდგომოდი. მანვე 
დამილოცა პირველად ეს რთული და გან-
საცდელებით აღსავსე გზა.

მადლობა უფალს, რომ ჩემი ცხო-
ვრების დასაწყისში ასეთ დიდებულ ადა-
მიანს შემახვედრა, რომელიც მაშინ ჩემი 
გამოუწრთობი სულის ტარებაში დიდად 
შემეშველა. დღეს მისი აღზრდილი – მო-
ძღვარი ვარ და ვცდილობ, არასოდეს შე-
ვარცხვინო ჩემი ძვირფასი მასაწავლებ-
ლის სახელი და ის დიდი სკოლა, რო-
მელსაც ყვარლის წმიდა ილია მართლის 
მუზეუმი, ანუ გონების სიუხვის მამული 
ჰქვია.

ხშირად მიტრაპეზია ბატონ ილო-
სთან და ყოველთვის მსიამოვნებდა მისი 
ღრმა-აზროვანი საუბრის მოსმენა ჩვენი 
ცხოვრების ავ-კარგზე, მისი მამაშვი-
ლური დარიგებანი. ჩემმა დირექტორმა 
მრავალ საინტერესო ადამიანს გამაცნო 
– პოეტსა თუ მწერალს, კულტურის მუ-
შაკსა თუ საზოგადო მოღვაწეს, ხშირად 
მგზავნიდა ხოლმე მათთან მივლინებით 
სამსახურის საქმეზე.

ბატონი ილო თანამშრომლებისადმი 
იყო ძალიან მომთხოვნი, ვერ იტანდა 
უსუფთაობას, ეზოში თუ გამოფენაში 
ყველაფერი წესრიგში უნდა გვქონოდა. 
წმიდა ილია მართლის ცხოვრება და შე-
მოქმედება ხომ თვითონ ზედმიწევნით 
იცოდა და ჩვენც მოგვიწოდებდა ცოდნის 
გაღრმავებისაკენ. ხშირად ვატარებდით 
ხოლმე ლექცია-სემინარებს როგორც 
მუზეუმში, ასევე მის გარეთ, ვაწყობდით 
ექსკურსიებს.

ერთად გადავიტანეთ მუზეუმის მე-
მორიალობის აღდგენასთან დაკავშირე-
ბული მრავალი სიძნელე, დაწყებული სა-
გაზეთო პოლემიკიდან, დამთავრებული 
ილიას კოშკით და მარნით. აგრეთვე სა-
ექსპოზიციო დარბაზების მშენებლობა, 
ექსპოზიციების მოწყობა და წმიდა ილია 
მართლის საიუბილეო მზადებებთან და-
კავშირებული მთელი ̀ ციებ-ცხელებანი~.

მახსენდება წმიდა ილია მართლის 
დაბადებიდან 150-ე წლისთავის იუბილე, 
რომელიც იუნესკოს ეგიდით ტარდე-
ბოდა. ექსპოზიციას ვამთავრებდით, 
ბინდდებოდა, ის იყო წვრილმანი სამუშა-

ცეკას თუ მოსკოვის კომისიების მხრივ, 
ყოველთვის მათი მარცხით მთავრდე-
ბოდა...

ნიკოს სიტყვას უსმენდნენ მოსკო-
ვში, ამერიკაში, საერთაშორისო სიმპო-
ზიუმზე. მისი გაბედულების შედეგია 
საკავშირო მასშტაბით მოპოვებული ნო-
ვაციები. ფილოსოფიაში ახალი დარგების 
აღორძინება, აქსიოლოგიის, ფილოსოფი-
ური ანთროპოლოგიის, კულტურის, ფი-
ლოსოფიის დამოუკიდებელ მეცნიერე-
ბად ფორმირება~.

ქალბატონი ნინო (ტატა) ჭავჭავაძე 
ასე იგონებს თავის საამაყო მამას და 
მასთან ურთიერთობას:~ სიხარულის 
გარდა ტკივილიც ბევრი გვქონია და გა-
ჭირვებაც, მაგრამ მამა ყოველთვის იყო 
მომთმენი, საქმიანი და იმედიანი.

მასთან ერთად სიცოცხლე დღესა-
სწაული იყო...

ვიცი, რომ თაობათა შორის უთა-
ნხმოება ჩვეულებრივ მოვლენადაა მიჩნე-
ული, ისიც ვიცი, შესაძლებელია არ არსე-
ბობდეს წინააღმდეგობა მამასა და შვილს 
შორის, თუ მამა განსაკუთრებულია.

ასეთი იყო მამა...
ვიცი, რომ წლებს სიმძიმე მოაქვთ, 

მაგრამ ისიც ვიცი, რომ შესაძლებელია 

არ გაგტეხოს ცხოვრებამ, ასაკის მიუხე-
დავად მარად ახალგაზრდა დარჩე.

ასეთი იყო მამა...
ვიცი, რომ ჩვენდა საუბედუროდ, ადა-

მიანები ზოგჯერ ერთმანეთს მტრობენ 
და ერთმანეთ სძულთ, მაგრამ ისიც ვიცი, 
რომ ძალიან ძნელი, მაგრამ თურმე შესაძ-
ლებელია მართლა ყველა გიყვარდეს!...

ასეთი იყო მამა...
მისი შვილობა ღვთის მიერ ნაბოძები 

საჩუქარია.
მადლობელი ვარ ყველაფრის~.
ნიკო ჭავჭავაძის ფესვები, როგორც 

თვითონვე აღნიშნავდა, ყვარელშია, რო-
მელიც მას განსაკუთრებულად უყვარდა 
და მიუხედავად მძიმე და დატვირთული 
ცხოვრებისა, ხშირად პოულობდა დროს 
აქ ჩამოსასვლელად. ალბათ არ ყოფილა 
შემთხვევა, რომ მასთან სტუმრად თუ 
საქმიანი კავშირით ჩამოსული უცხოე-
ლები არ ჩამოეყვანა, სიამაყით არ გაეცნო 
მათთვის ჩვენი ერის სულიერი მამის მუ-
ზეუმი. აქვე ჰყავდა ახლო მეგობრები: 
ბ-ნი ილო ბეროშვილი, ალექსი დენტოშ-
ვილი, გლახო პაპა და კიდევ ბევრი სხვა.

ბ-ნი ილოს და ბ-ნი ნიკოს ურთიე-
რთობა და მეგობრობა ცალკე თემაა. რა 
სამწუხაროა, რომ არ არსებობს მათი შეხ-
ვედრა-საუბრების ჩანაწერები.

მახსენდება ბ-ნი ნიკოს ერთ-ერთ 

dasawyisi me-5 gv.-ze სტუმრობასთან დაკავშირებული ღირ-
სსახსოვარი შემთხვევა. ჩამოყვანილი 
ჰყავს მუზეუმში მსოფლიოს ფილოსო-
ფოსთა ფორუმის მონაწილეთა დიდი 
ჯგუფი. ბ-ნ ილოს სტუმრები შეყავს მუ-
ზეუმში, ბ-ნი ნიკომ კი მიატოვა სტუმ-
რები, ჩამორბის პატარა ორსართულიანი 
სახლის კიბეებზე და ჯდება მანქანაში, 
გაოცებული ლეილა ნასყიდაშვილი 
ეკითხება-რა ხდება ბ-ნო ნიკო, სად მი-
ბრძანდებითო. გლახო პაპას ნახვა უნდა 
მოვასწრო, გაღიმებულმა უპასუხა ბ-ნმა 
ნიკომ. ამდენად გასაგებია რას ნიშნავდა 
ბ-ნი ნიკოსთვის გლახო პაპას პიროვნება, 
რომელთანაც მათი ოჯახის ისტორიაა 
დაკავშირებული.

ზურაბის ტრაგიკულმა დაღუპ-
ვის შემდეგ უფრო ხშირად უხდებოდა 
ყვარელში ჩამოსვლა. იგი ხომ შვილის 
შემდეგ თვითონ აგრძელებდა მის საქ-
მიანობას. ეცნობოდა ილია ჭავჭავაძის 
საზოგადოების ყვარლის განყოფილების 
მუშაობას, თავისებურ ბრძნულ რჩევა 
დარიგებებს უწევდა ახალგაზრდებს.

დიდი ილიას მუზეუმს ბ-ნი ნიკო წმი-
ნდა ადგილად თვლიდა, დიდხანს იჯდა 
ხოლმე ბაღში, ეს ეზო-კარი მისი ნავსა-
ყუდარი იყო. ჩვენდა საამაყოდ, ჩვენთან, 
თანამშრომლებთანაც მეგობრობდა, 
თავისებურად ლამაზად, სიყვარულით 

მოგვიკითხავდა და გვეტყოდა ხოლმე-მე-
ამაყებითო.

ფასდაუდებელია ბ-ნი ნიკოს ღვაწლი 
ჩვენი მუზეუმისადმი. იმ ავბედით დროს, 
როცა მთელ საქართველოში განუკითხა-
ობა მძვინვარებდა, უკეთურთა ხელი მუ-
ზეუმსაც შეეხო და გაიძარცვა მუზეუმის 
საგანძური, გაიტაცეს ილიას ნივთები. 
ბ-ნი ნიკო მაშინვე ჩამობრძანდა, გაიცნო 
საქმის ვითარება, გულდაწყვეტილი ხში-
რად იმეორებდა-ნაძირალებმა ერის მა-
მის ნივთებს ხელი როგორ შეახესო.

ამ მძიმე შემთხვევიდან ერთი წლის 
შემდეგ ბ-ნი ნიკო მოულოდნელად 
პარლამენტის სხდომაზე აკეთებს გა-
ნცხადებას-ბატონებო! ილია ჭავჭავა-
ძის ყვარლის სახელმწიფო მუზეუმის 
ძარცვის შედეგად დიდი ილიას გატაცე-
ბულ ნივთებს მივაგნენით. და როგორ 
მიაგნო დანაშაულის კვალს ბ-ნმა ნიკომ 
ჩვენთვის დღესაც უცნობია. ბ-ნი ნიკო 
ხომ გაკეთებული საქმით თავს არასოდეს 
იწონებდა. მოკლე ხანში დაზიანებული 
ნივთები მუზეუმის დაუბრუნა და გადა-
სცა ბაკურ ბეროშვილს, მუზეუმის მაში-
ნდელ დირექტორს.

სრულიად ქართველთა სამწუხაროდ 
ბ-ნი ნიკოს გულმა ვეღარ გაუძლო ცხო-
ვრების სიმძიმეს. მისი გარდაცვალებით 
ძალიან, ძალიან ბევრი დააკლდა საქა-

რთველოს. დღემდე მოუშუშებელ, ღია 
ჭრილობად რჩება აფხაზეთისა და სა-
მაჩაბლოს პრობლემები, რომლის მოსა-
გვარებლადაც თავგამოდებით იღწვოდა 
იგი და დიდი იმედიც ჰქონდა. ბოლომდე 
იბრძოლა. სრულიად საქართველოსთან 
ერთად მისმა ყვარელმა დიდი სიყვა-
რულით თავის გმირი შვილის, ზურაბის 
გვერდით იოანე ნათლისმცემლის სა-
ხელობის ტაძარში მიუჩინა სამუდამო 
განსასვენებელი. დიდი ილიას მუზეუმის 
საგამოფენო დარბაზში დასვენებულს 
არაამქვეყნიური, შინაგანი შუქით გაჯე-
რებული ნათელი ედგა. ბ-ნმა ელდარ შენ-
გელაიამ ნიკო ჭავჭავაძის დაკრძალვაზე 
გამოსათხოვარ სიტყვაში განაცხადა: 
`ვინ გაიგებს რა წესით იმართება ეს წუ-
თისოფელი?! განა ღირს იყო ჩვენი საყვა-
რელი ზურაბი, რომელიც ასე დაგვაკლდა 
და გვაკლია დღესაც ყველას, ოჯახსაც 
და საზოგადოებასაც განა ღირსი იყო ბ-ნი 
ნიკო ასეთი უმკურნალო ჭრილობისა? 
ძნელია ამ კითხვაზე პასუხის გაცემა. ის 
კი ვიცით, რომ ჭავჭავაძეების დიდი გვა-
რის წარმომადგენლებმა განგებით და-
კისრებული მძიმე ტვირთი ღირსეულად 
ატარეს და ვალმოხდილნი წარსდგნენ 
უმაღლესი მსაჯულის წინაშე~.

ლიანა ავაზაშვილი
10.05.2023წ.

ილო ბეროშვილის ხსოვნას!
ოებიღა დაგვრჩა შესასრულებელი, რომ 
ამ დროს მუზეუმში შემოვიდნენ კულ-
ტურის სამინისტროს წარმომადგენლები 
და დაუწყეს მხატვარს ექსპოზიციის 
გაკრიტიკება, დაუწუნეს ვიტრინები 
და საერთოდ, შექმნეს პანიკა, რომ ვერ 
ასწრებთ გამოფენას და რა პასუხი უნდა 
გავცეთ ჩვენს უფროსობასო.

კამათი თანდათან სერიოზულ 
ჩხუბში გადაიზარდა და საჭირო გახდა 
დირექტორის გამოძახება. ბატონი ილო 
მაშინ ზემოთ, თავის კაბინეტში მუშა-
ობდა. მე ჩამოვიყვანე იგი და დაუწყო 
დამშვიდება კულტურის სამინისტროს 
წარმომადგენლებს, ცალკე მოთმინება 
დაკარგულ მხატვარს, მაგრამ რომ ვერა-
ფერს გახდა, გამოაღო საგამოფენო და-
რბაზის კარები და თავაზიანად მიმართა 
უდროო სტუმრებს: `წამობრძანდით, 
ეხლა, შვილებო, ნასვამები ჩანხართ და 
დაისვენეთ, ხვალ კი, რომ მობრძანდე-
ბით, ნახავთ, რომ ყველაფერი წესრიგში 
დაგხვდებათო~. მის სიტყვებზე ისინი 
წავიდნენ.

მომხდარი ინციდენტის გამო, სამუ-
შაო დროზე ვერ დავამთავრეთ და თით-
ქმის გათენებამდე მოგვიწია მუშაობა 
მშივრებს, გადაღლილებს და განერვიუ-
ლებულებს, მაგრამ ამას ჩვენ აღარ ვჩი-
ოდით, რადგან იუბილემ ბრწყინვალედ 
ჩაიარა.

იმ ღამეს არც ბატონი ილოს ოთახში 
ჩამქრალა შუქი, სწორედ მაშინ დაწერა 
მან თავისი შესანიშნავი წერილი – `ვი-
ცინოთ თუ ვიტიროთ~, სადაც აღწერა 
ილიას ამაღელვებელი შეხვედრა თავის 
გმირებთან, რომლებიც ულოცავენ თა-
ვიანთ შემოქმედს დაბადებიდან 150-ე 
წლისთავს. წერილი ნახევრად იუმო-
რისტულ ტონშია დაწერილი და ასახავს 
ჩვენი ცხოვრების ავ-კარგს.

ბატონი ილო ყოველთვის ფიქრობდა 
ჩვენს სამშობლოზე და მის თავისუფლე-
ბას ნატრობდა ხოლმე: `ოღონდ მუმლი 
და კოღო მოსცილდეს საქართველოსო~. 
მართალია თვითონ ვერ შეესწრო ამ 
დღეს, მაგრამ თითქმის ნათელმხილ-
ველივით სჭვრეტდა თავისუფალ საქა-
რთველოს მზეს და ჩვეული სიდინჯით 
გვმოძღვრავდა. `დასამალი არ არის, 
რომ დღეს, იმ ადამიანის მდგომარეო-
ბაში ვართ, რომელიც წლების მანძილზე 
ბნელ ხაროში იჯდა და უცებ მზეზე გა-
მოვიდა. ასეთ დროს შეიძლება თავბრუ 
დაგვეხვას და გზა დაგვებნას, ეგებ ფე-
ხიც ვიღრძოთ, ეგებ მოულოდნელობით 
თვალდახუჭული შევკივლოთ კიდეც: 
ასეთ სინათლეს – ხაროში ჯდომა გვირ-
ჩევნიაო...

ამ სიტუაციაში რომ გზა არ შე-
გვეშალოს, რომ ორიენტირება არ და-
ვკარგოთ, უნდა ხშირად გამოვუხმოთ 
ღირსეულ წინაპართა სულებს და მათი 
ათინათის შუქზე, მოვძებნოთ ის აღ-
თქმული გზა და ბილიკი, რომელიც 
ჭეშმარიტებასთან და იმ იდიალთან 
მიგვიყვანს, რომელზედაც ოცნებობდა 
და ოცნებობს ყოველი კეთილი გზის 
მაძებარი ერი. ასეთ ნათელ სულად კი 
ჩვენ, უპირველეს ყოვლისა, ილია გვესა-
ხებაო~, – სწერდა იგი.

დიახ, არასოდეს უღალატია ბატონ 
ილოს წმიდა ილია მართლის უკვდავი 
სულისთვის და მისი ოცნებებითა და 
მრწამსით ნაზიარებს, მარად ტკიოდა 

მამულის ტრფობით დაისრული ილიასე-
ული იარები.

ერთხელ ბათუმის სანატორიუმში 
ისვენებდა, ათდღიანი საგზურით. იქი-
დან დაბრუნებულმა ახალი ლექსები წა-
მიკითხა: `გადმოძახილი~, `მეზღვაურის 
სიკვდილი~, `ფიქრები~ და სხვა. (მე მქო-
ნდა ბედნიერება, ერთ-ერთი პირველი 
გავცნობოდი ხოლმე მის ახალ ლექსებს). 
ძალიან ძლიერი ლექსები იყო ყველა და 
აღტაცებული დავრჩი. –~გიმუშავიათ, 
კი არ დაგისვენიათ-მეთქი~, – ვუთხარი. 
–ჰო, ათი ლექსი დავწერე, დღეში თითო 
და წამოვედიო~ – მიპასუხა სიცილით. 
`ეს ლექსები იტყვიან თავის სათქმელს, 
ჩვენ კი აღარ ვიქნებით მეთქი~, – შევა-
პარე ჩუმად. ვიცოდი, რომ პირში ქება არ 
უყვარდა.

დიახ, ეხლა აღარ არის ბატონი 
ილო, მაგრამ მისი ლექსები ყოველთვის 
იტყვიან თავის სათქმელს, ხოლო მე დიდ-
ხანს გამყვებიან ცხოვრების საგზლად.

კიდევ მრავალი რამ მაქვს მოსაგო-
ნარი და გასახსენებელი, მაგრამ ამჯე-
რად, როგორც ღვთისმსახურმა, მინდა 
გავიხსენო ბატონი ილოს ზრუნვა და 
ამაგი ყვარლის ჭავჭავაძიანთ ეკლესიი-
სადმი.

კულტურის სამინისტროში და 
ძეგლთა დაცვის სამმართველოში მას 
მრავალი თხოვნა დასჭირდა, რათა მი-
ეღო თანხმობა აღედგინა და შეეკეთე-
ბინა ჭავჭავაძიანთ საგვარეულო ეკლე-
სია – ნათლისმცემელი. იმ დროისათვის 
ტაძარი მეტად სავალალო მდგომარე-
ობაში იყო: სახურავი მთლიანად დაზი-
ანებოდა ზედ ამოსული ხეების გამო, 
არ ჰქონდა კარებები, ფანჯრის მინები, 
წვიმა ყველა მხრიდან ასხავდა...

რადგანაც ეს ეკლესია დიდი ხნის არ 
იყო, ძეგლთა დაცვა მას რემონტზე ვერ 
აიყვანდა. ამიტომაც იგი ყურადღების 
მისაქცევად მუზეუმის დირექციას გა-
დმოეცა და ამდენად, მისი რემონტიც მუ-
ზეუმს უნდა ეკისრა. იმჟამად არსებული 
კომუნისტური რეჟიმის პერიოდისათვის 
ეკლესიის რემონტზე გაღებული ყოველი 
მანეთი და პლიუს ის სურვილი, რომ ეკ-
ლესია აღდგენილიყო, იმდროინდელი 
მთავრობის ზოგიერთ მესვეურთ სრულ 
სიგიჟედ ეჩვენებოდათ. მიუხედავად მრა-
ვალი წინააღმდეგობისა, დაცინვისა და 
თანხების უქონლობისა, ბატონმა ილომ, 
როგორც თავის საქმეში თვითდაჯერე-
ბულმა, მაინც დაიწყო ეკლესიის რემო-
ნტი. სახურავის შეკეთების დროს აღმო-
ჩნდა, რომ ტაძარს დაკარგული ჰქონდა 
გუმბათის წვერის ქვა.

ძველი თაობის წარმომადგენლები 
იგონებდნენ, რომ ეკლესიის გუმბათს, 
რა თქმა უნდა, ედგა ეს ქვა, რომელზე-
დაც ჯვარი იყო დამაგრებული, მაგრამ 
შემდეგ კი გადმოაგდეს ეკლესიების 
ნგრევის პერიოდში ჯვართან ერთად 
და აღარ ვიცით რა ბედი ეწიაო მას. 
მაგრამ ღვთის შეწევნით, გამოჩნდა 
ბოლოს ამ ქვის ადგილსამყოფელის 
მცოდნე პიროვნებაც, რომელიც თვი-
თონ მოვიდა მუზეუმში და თქვა: თუ კი 
მუშები ითავებენ გუმბათის ქვის ატა-
ნას ეკლესიის თავზე, იგი ჩემი სახლის 
საძირკველშია ჩატანებული, ახლავე 
ამოვთხრი და მოგართმევთო. მისმა ნა-
თქვამმა ისე გაახარა ბატონი ილო და 
აღაფრთოვანა, რომ გუმბათის ქვა უკვე 

ეკლესიის გუმბათის სახურავზე ატა-
ნილი წარმოიდგინა და ახლა დაებადა 
ახალი აზრი: თუ ეკლესიის გუმბათის 
თავზე ქვას დავადგამთ, აუცილებლად 
მასზედ ჯვარიც უნდა აღიმართოსო. 
ამას კი სჭირდებოდა პარტიის რაი-
კომთან შეთანხმება. მაშინვე შევიდა 
ბატონი ილო რაიკომის იმდროინდელ 
პირველ მდივანთან. მდივანმა სასტიკი 
უარი განუცხადა: `არა, ძმაო, თუ შენ 
საკუთარი თავი არ გენანება, მე რაღას 
მერჩი? ჯვრის დადგმის უფლებას არა-
ვითარ შემთხვევაში არ მოგცემთო~. 
მაშინ მან მტკიცედ მიუგო: `აი, მე და-
ვდგამ ჯვარს, როგორც წესია და, თუ 
თქვენ არ გეშინიათ, თვითონ ჩამოხსე-
ნითო. იმ დღესვე შეუთანხმდა მუშებს, 
მათაც დიდი მონდომება გამოიჩინეს და 
საქმეც დაიწყო. მუზეუმის ფონდიდან 
შეირჩა საუკეთესო ხის მასალა, შეკრეს 
ჯვარი და ზედ გადააკრეს თითბრის 
ფურცლები. მეორე დღისთვის უკვე 
მზად იყო გუმბათის წვერის ქვაცა და 
ჯვარიც. მოიტანეს ამწე და დიდი ზა-
რ-ზეიმით დაადგეს გუმბათს ორივე.

კომუნისტური წყობის ბოლო 
წლებში, როდესაც აღორძინებას იწყებდა 
ქართული ეკლესია, ბატონმა ილომ გა-
დაწყვიტა, რომ ნათისმცემელიც ამოქმე-
დებულიყო. ამ საქმეს კი დიდად შეუწყო 
ხელი ზურაბ ჭავჭავაძემ. მისი უშუალო 
ჩარევით და ბატონი ილოს მიმოწერით, 
მინისტრთა საბჭოსთან არსებული რე-
ლიგიის განყოფილებაში გამოტანილი 
იქნა დადგენილება, რომ ყვარელშიც 
გახსნილიყო ეკლესია, რომელიც თვით 
საქართველოს კათოლიკოს-პატრიარ-
ქმა, უწმინდესმა და უნეტარესმა – ილია 
II აკურთხა 1988 წლის 2 აგვისტოს. აქვე 
უნდა აღინიშნოს ისიც, რომ პატრიარქი 
პირადად იცნობდა ბატონ ილოს და 
პატივს სცემდა ღმრთივმიმადლებულ 
ნიჭს. ყოველ ალავერდობას, როცა კი მო-
ბრძანდებოდა უწმიდესი, უეჭველად ყვა-
რელშიც შემოივლიდა და მოინახულებდა 
ხოლმე მას. მართალია მოქმედ ეკლესიას 
დაენიშნა კიდეც თავისი წინამძღვარი, 
მაგრამ მის გაკეთილშობილებას და გამ-
შვენებას დიდი ღვაწლი დასდო პირადად 
ბატონმა ილომ. იგი იყო ჩვენი ეკლესიის 
ოცეულის თავმჯდომარე და თვითონ 
აწარმოებდა ტაძრის კაპიტალურ რემო-
ნტს: გაუკეთა მას კანკელი, ჩასვა ფა-
ნჯრის მინები, ჩამოაბა კარებები. შეღება 
კედლები შიგნიდან, იატაკი დასწია და 
დააგო აგურის ფილები, ტაძრისათვის 
საჭირო ჭაღი და ინვენტარიც მუზეუმი-
დან დააკომპლექტა.

ახლად ფეხადგმული ეკლესიის ყო-
ველი წარმატება წარმოუდგენელ სიხა-
რულს ჰგვრიდა ბატონ ილოს, ერთი რამ 
აფიქრებდა მხოლოდ, რომ მოძღვრები 
დიდხანს ვერ ჩერდებოდნენ ყვარელში, 
რადგან ადგილობრივნი არ იყვნენ და 
ყველას თავის კუთხეში სურდა მსახუ-
რება. ამიტომ საჭირო გახდა ვინმე ადგი-
ლობრივი კადრის შერჩევა და აი, მისივე 
რჩევით, ზურაბ ჭავჭავაძის თხოვნით 
და ხელშეწყობით, და პირველ რიგში, 
უფლის დიდი შეწევნით, გადავწყვიტე 
ჩემი დარჩენილი ცხოვრება ღვთისმსა-
ხურებისთვის მიმეძღვნა და შევედი თბი-
ლისის სასულიერო სემინარიაში, მაგრამ 
დიდხანს არ დამცალდა ჩემს ძვირფას 
ადამიანებთან ყოფნა და სიხარული. ჯერ 

ზურა წავიდა ტრაგიკულად და მისმა სი-
კვდილმა საბოლოო წერტილი დაუსვა ბა-
ტონ ილოს ცხოვრებასაც. მრავალ ჭირ-
დამთმენელმა, ეს დიდი მწუხარება ვე-
ღარ გადაიტანა და ისიც მალე გაიყოლა 
`ცოდო-მადლ-დაუნახავმა~ სიკვდილმა. 
მას შემდეგ უკვე 25 წელი გავიდა და ძა-
ლიან მენატრება ჩემი მოძღვარი, სულ 
ილიას ეზოში დავეძებ, რადგან მწამს, 
რომ მისი ნათელი სული ისევ იქ იტრია-
ლებს:

სადა ხარ ჩემო `მოძღვარო~,
ყოველთვის ნატვრით გიხსენებ...
ილიას ეზოში დაგეძებ,
ხის ჩრდილში ხომ არ ისვენებ?
იქნება წუხელი ღამით,
ლექსის სტრიქონი გაშალე...
მოდი, მანუგეშე რამით,
მოვყვები მეც შენს ნაკვალევს.
სითბოს ნარჩენებს დავეძებ,
ცხოვრება როგორ მაწვალებს...
შენ იყავ ჩემი გზამკვლევი,
სულის სიმშვიდე მასწავლე.
შორს, ჩრდილში მყოფო მეველევ, 
ერთხელმც გამოდი სამზეოს...
და შენი ლაღი ლექსებით 
დაიბუბუნე ძალზეო!
დროა მართლაც ილო ბეროშვილის 

მადლიანი პოეზია და საერთოდ, მთელი 
მისი შემოქმედება ჩრდილიდან სამზე-
ოზე გამოვიდეს მთელი თავისი დიდებუ-
ლებით, ის მთელი ჩვენი ერის, სრულიად 
საქართველოს კუთვნილებაა.

და ბოლოს, მე მინდა უღრმესი მა-
დლობა გადავუხადო ყვარლის მუნიცი-
პალიტეტის გამგეობას, ყვარლის კულ-
ტურის განვითარების ცენტრს, ბატონი 
ილოს ოჯახის წევრებს და მოწვეულ 
სტუმრებს, მისი გახსენებისა და ღვაწ-
ლის კიდევ ერთხელ დაფასებისათვის.

ღმერთმა დაგლოცოთ!
ყვარლის ჭავჭავაძეაანთ ტაძრის 

მოძღვარი + დეკანოზი ბენიამინ ჩიხორ-
ლიშვილი 

P.S. რაოდენ სამწუხაროა, რომ ამ წე-
რილის ავტორი, ღირსებებით აღსავსე პი-
როვნება, მამა ბენიამინი (ჩიხორლიშვილი) 
ჩვენს გვერდით აღარ არის და თავის სუ-
ლიერ მოძღვარს, ილო ბეროშვილს შეუე-
რთდა ზეციურ საქართველოში.

ღმერთმა ნათელში ამყოფოს მათი 
სულები.

1993 წლის 27 სექტემბერი. ამ 
დღეს საქართველოს ტერიტორიული 
მთლიანობისთვის ბრძოლას შეეწირა 
გამორჩეული მამულიშვილი, აფხაზეთის 
მინისტრთა საბჭოს თავმჯდომარე, ჟი-
ული შარტავა. მისი სიკვდილის შესახებ 
უამრავი ვერსია არსებობს. ნათელი და 
გარკვეულია მხოლოდ ის, რომ ყველა ვე-
რსიის თანახმად, ეს ადამიანი უშიშრად 
შეხვდა სიკვდილს.

გაგაცნობთ ნაწყვეტს სრულიად სა-
ქართველოს კათოლიკოს-პატრიარქის, 
უწმიდესისა და უნეტარესის, ილია მეო-
რის გამოსვლიდან, რომელიც მან 1995 
წლის ივნისში, ინგლისში, კენტერბერიის 
მთავარეპისკოპოს, ჯორჯ კერისთან 
და საზოგადოებასთან შეხვედრისას წა-
რმოთქვა.

`ერთ მაგალითს გიამბობთ, აფხა-
ზეთში მომხდარი მოვლენებიდან. იმ პე-
რიოდში, ამ რეგიონის ხელმძღვანელად 
დაინიშნა ბატონი ჟიული შარტავა. ადრე, 
ის იყო კომკავშირის ცეკას მდივანი, 
რუსთავის მერი. კომუნისტური რეჟიმის 
დროს, შარტავა ეკლესიური არ ყოფილა, 
მაგრამ შემდეგ, თანდათან, დაუახლო-
ვდა ტაძარს და ღრმადმორწმუნე გახდა. 
სოხუმის დაცემამდე რამდენიმე დღით 
ადრე, ერთ-ერთი მიტროპოლიტი ჩავიდა 
ამ ქალაქში და ბატონი ჟიული, დავითი 
(ასე უწოდებდნენ მას ეკლესიურად) მო-
ინახულა. ეს მეუფე შემდეგ იხსენებდა 
– მარტო რომ დავრჩით ოთახში, ჟიული 
ხატებთან მივიდა და უფალს გულმხუ-
რვალედ შესთხოვა: ღმერთო, ყველას ნა-
ცვლად მე დამსაჯე, ოღონდ სამშობლო 
გადამირჩინეო.

სამი დღის შემდეგ სოხუმი ექსტრე-
მისტებმა დაიკავეს, ჟიული ტყვედ აი-
ყვანეს და იმავე დღეს, წამებით მოკლეს. 
მისი გარდაცვალებიდან რამდენიმე 
თვის შემდეგ, ჩემს სახელზე საპატრიარ-
ქოში უცნობი ავტორის წერილი მოვიდა. 
ავტორმა არ იცოდა, რომ პიროვნება, 
ვის შესახებაც წერდა, აფხაზეთის მი-
ნისტრთა საბჭოს თავმჯდომარე იყო.

რუსულად დაწერილ წერილში 
ეწერა: `ჩვენ არ ვიცოდით, ვის ვეს-
როდით, მაგრამ ერთი კია, გამაოცა ამ 
კაცის შეუდრეკელობამ, უშიშრობამ, 
სიმამაცემ, სამშობლოს ამგვარმა სიყვა-
რულმა. მისი სახელი ასანთის კოლოფზე 
დავწერე, რათა იცოდეთ, როგორი გმი-
რები ჰყავს საქართველოს. და, თუ სა-
ქართველოს, თუნდაც, ერთი ადამიანი 
ჰყავს ასეთი, იმ ქვეყანას გადაშენება 
არ უწერია. ეს ბარათი მომწერა კაცმა, 
რომელიც მტრის ბანაკში იბრძოდა და 
ალბათ, თვითონაც მონაწილეობდა შა-
რტავას და მისი მეგობრების წამებაში~.

ჟიულის გარდაცვალების ძირითადი 
ვერსიით, ის გუდაუთამდე არ ჩასულა. 
ქალაქიდან გასვლისას, ერთ-ერთ ბენზი-
ნგასამართ სადგურთან შეაჩერეს. ამას 
ისიც ადასტურებს, რომ დაღუპულთა 
ცხედრების ნაწილი, სწორედ იქაა ნაპო-
ვნი. წინასწარი შეთანხმება ასეთი იყო: იმ 
აფხაზთა შორის, რომლებმაც შტურმით 
აიღეს აფხაზეთის მინისტრთა საბჭო, 

სამი აფხაზი იყო. მათ უნდა გადაერჩი-
ნათ ჟიული შარტავა და მისი გარემო-
ცვაც. ეს ამბავი ერთ ადამიანს, რომე-
ლიც საქართველოში აღარ ცხოვრობს, 
უამბო ერთ-ერთმა აფხაზმა. გზაზე ისინი 
აფხაზურმა დაჯგუფებამ შეაჩერა და 
ცეცხლი გაუხსნა. ჟიული მანქანიდან გა-
დავიდა საქმის გასარკვევად. მას ის სამი 
აფხაზიც მიჰყვა. მათ დამხვდურებს აუხ-
სნეს, რომ აფხაზეთის მინისტრთა საბ-
ჭოს თავმჯდომარე გუდაუთაში არძინბა-
სთან მოსალაპარაკებლად მიჰყავდათ და 
მას ხელშეუხებლობის გარანტია ჰქონდა 
მიცემული. იქითა მხრიდან კი მიიღეს 
პასუხი, რომ არავითარ ხელშეუხებლო-
ბის გარანტია არ არსებობდა და სროლა 
ატეხეს. პირველად, ჟიულის ერთ-ერთ 
მცველს ესროლეს. ჟიულიმ თქვა – ამას 
რას ემართლებითო და მასაც ესროლეს. 
ბალისტიკური ექსპერტიზის მიხედვით, 
ჟიულის ჯერ ფეხებში, შემდეგ ცოტა ზე-
მოთ და ბოლის, თავში ესროლეს.

`ლია, თუ რამე მოხდა, ღირსეულად 
მიტირეთ!~

ქალბატონი ლია (ჟიული შარტავას 
მეუღლე): ჟიული 1993 წლის 15 სექტემ-
ბერს, შუაღამისას ჩამოფრინდა სოხუმი-
დან. გარეგნულად მშვიდი, მაგრამ შინა-
განად აფორიაქებული მეჩვენა. არაფერი 
მიკითხავს. დილის ათ საათზე სახლიდან 
გავიდა შევარდნაძესთან შესახვედრად. 
მთელი დღე არ ჩანდა. არც დაურეკავს. 
იმ საბედისწერო ღამეს, პირველ საათზე 
მოვიდა დაღლილი. საუბრის თავიც არ 
ჰქონდა. ვიფიქრე, დილით დაველაპა-
რაკები მეთქი. ბევრი უსიამოვნო ზარი 
მახსოვს. მაგრამ 16 სექტემბერს, დილის 
5 საათზე დარეკილ ზარს, მეხსიერები-
დან ვერასდროს ამოვშლი. ტელეფონთან 
ჟიულის თხოვდნენ. სოხუმიდან რეკავ-
დნენ. ყურმილი გადავეცი, თან ჟიულის 
შევცქეროდი თვალებში. გაფითრდა, 
სუნთქვა გაუხშირდა, მიუხედავად ამისა, 
მაინც საოცარი სიმშვიდით იძლეოდა 
პასუხებს. შემდეგ, მომიბრუნდა და მი-
თხრა: ისევ დაიწყო აფხაზეთში ომიო. 
მერე, სასწრაფოდ ჩაიცვა და წავიდა შე-
ვარდნაძესთან შესახვედრად. დღის სამი 
საათისკენ დაბრუნდა. სამ საათზე უკვე 
სოხუმში უნდა გაფრენილიყო. ოთახიდან 
გავედით, ერთმანეთს კართან დავემშვი-
დობეთ. გასვლისას მითხრა: `ლია, ჩემი 
საბუთები და სურათები დიპლომატშია. 
თუ რამე მოხდა, ღირსეულად მიტირეთ~. 
სულ მეკითხებიან, რატომ წავიდა ჟიული 
სოხუმშიო. ამ კითხვას ყოველთვის მი-
სივე სიტყვებით ვცემ პასუხს: `რაც ვარ, 
ესა ვარ – დადებითით და უარყოფითით, 
ცოდვებითა და უცოდველობით მე ვდგა-
ვარ მხოლოდ ერთ პოზიციაზე – რამე 
კონკრეტული სარგებლობა მოვუტანო 
ჩემს ერს!~

ქალბატონი ცისანა (ჟიული შარტა-
ვას და): გული მტკივა, რომ ჟიული ვერ 
მოესწრო ბაბუობის სიხარულს. ერთხელ, 
გვერდზე გამიხმო და მითხრა: კახას შენი 
სჯერა და ხშირად ელაპარაკე, დროზე 
დაქორწინდესო. მერე, ღიმილით დაე-
მუქრა შვილებს: თუ ცოლებს დროულად 

არ შეირთავთ, შვილიშვილებს ავიყვანო. 
სოხუმში დატრიალებული ტრაგედიიდან 
სამი თვის შემდეგ, გაჩნდა მისი სეხნია –
ჟიული შარტავა, უფროსი შვილის შვილი. 
ახლა, ის ოთხი შვილიშვილის ბაბუაა.

ჟიული 1944 წელს, სენაკში დაიბადა. 
ორი წლის შემდეგ კი, მე გავჩნდი. სახელი 
თვითონ დამარქვა – ცისანა და ეს ძა-
ლიან მეამაყებოდა. ოთხი წლის შემდეგ, 
სოსო შემოგვემატა. ჟიულის და სოსოს 
განსაკუთრებული ძმობა ჰქონდათ. სო-
სოს ჟიულისადმი მოწიწება ყოველთვის 
იგრძნობოდა. ზოგჯერ, რაღაცის გამო 
აჯაჯღანებული სოსო ჟიულის გამოჩე-
ნაზე მორჩილი და თვინიერი ხდებოდა, 
სანთელივით დნებოდა მისი სიყვარუ-
ლით. ახლა ვხვდებით, თუ როგორ გა-
ნებივრებული ვიყავი ჟიულის მზრუნ-
ველობით. ბაღში რომ წავიდოდით, ჯერ 
შემათვალიერებდა, როგორ გამოვიყუ-
რებოდი, მომაწესრიგებდა, მერე, ხელს 
ჩამკიდებდა და ჩემი ჯგუფის ოთახამდე 
მიმაცილებდა, თვითონ კი თავის ჯგუ-
ფისკენ გაიქცეოდა. ასეთი იყო ყოველი 
დღე და მერეც, სკოლის პერიოდში. 
მშობლებს ჩემთან დაკავშირებით ბევრი 
საზრუნავი მთლიანად მოხსნილი ჰქო-
ნდათ. ძალიან მოსიყვარულე და სათუთი 
გული ჰქონდა. თუმცა, მოფერება და 
თბილი სიტყვების თქმა არ ეხერხებოდა, 
მორცხვობდა. თუ გულს მატკენდა, მა-
შინ ყირაზე დგებოდა, არ მომეშვებოდა, 
სანამ წყენა არ გამიქრებოდა. ამქვეყ-
ნად არავისი ისე არ მერიდებოდა, რო-
გორც მისი. პირველი სექტემბრისთვის 
სასკოლო რვეულებს თვითონ გვიმზა-
დებდა და გარეკანსაც თავისი ლამაზი 
კალიგრაფიით გვიფორმებდა. მახსოვს, 
კარგა ხანს არ გვქონდა პიანინო და მუ-
სიკის გაკვეთილებს მაგიდაზე, თითების 
კაკუნით წავიმეცადინებდი ხოლმე.

ერთხელაც ჟიულიმ მაგიდაზე გრაგ-
ნილი გამიშალა. ტუშით დახატული კლა-
ვიატურა ისე ჰგავდა ნამდვილს, ხელი 
რომ შევახე, მეგონა, ახმიანდებოდა. 
ერთხელ, ჩემი საახალწლო, საზეიმო კაბა 
ძალიან ღარიბული ეჩვენა და თვითონ 
მომიხატა. გატაცებული იყო ფოტოგრა-
ფიით. სახლის ქვედა სართულზე ფიც-
რებისგან თავისი ხელით გააკეთა ბნელი 
ჯიხური. ბეჭდვისთვის საჭირო საკმაოდ 
რთული მოწყობილობაც თვითონვე და-
ამზადა. კარგად ერკვეოდა ელექტრო-
ბაში,სადურგლო საქმეებში. თამაშობდა 
ჭადრაკს და ხშირად მონაწილეობდა 
შეჯიბრებებში. ბრწყინვალედ ხატავდა, 
ძერწავდა. სხვებსაც კი ამზადებდა ქა-
ნდაკებაში. მეშვიდე კლასში იყო, როცა 
მის ცხოვრებაში ლია შემოვიდა. მათი 
ურთიერთობა უზადო და განსაკუთრე-
ბული იყო. მე და სოსომ კი, იმ დღიდან, 
როცა გავიგეთ ლია ჩვენი ძმის რჩეული 
იყო, გულში, მეოთხე წევრად მივიჩნიეთ 
და ჩუმ-ჩუმად თავს ვევლებოდით.

ჟიულიმ სენაკის მეორე საშუალო 
სკოლა ოქროს მედალზე დაამთავრა. 
ძალიან უყვარდა ლადო ასათიანის ლექ-
სები. მისი სიტყვებით თითქოს თავის სა-
თქმელსაც ამბობდა:

`ჩვენ შეიძლება, ბრძოლაში
მოვკვდეთ,
მაგრამ არც მაშინ ვტოვებთ
სიცოცხლეს...~
უფლის წყალობით ჟიული შა-

რტავასთან ახლო ურთიერთობა მო-
მიხდა გასული საუკუნის ოთხმოციან 
წლებში, როდესაც იგი საქართველოს 
ცენტრალრი კომიტეტის პროპაგანდა-ა-
გიტაციის, ხოლო შემდგომ საორგანი-
ზაციო განყოფილების ხელმძღვანელი 
იყო. იგი ადგილობრივი რაიკომების 
საქმიანობის გაუმჯობესების მიზნით 
ყოველთვიურად ატარებდა რაიკომის 
შესაბამისი განყოფილების ხელმძღვა-
ნელებთან თათბირებს და ვაი იმ ადამი-
ანს, ვინც ჯეროვნად ვერ ასრულებდა 
ცენტრალური კომიტეტიდან მიღებულ 
დავალებებს.

ცეკას პროპაგანდა-აგიტაციის გა-
ნყოფილების ხელმძღვანელობის დროს 
რაიკომებს დაევალათ იდეოლოგიური 
პასპორტის შექმნა, რომელშიც იდეოლო-
გიური საქმიანობის ყველა პრობლემა 
უნდა წარმოჩენილიყო და დასახულიყო 
მათი მოგვარების რეალური გზები.

შემდგომ, ცეკას საორგანიზაციო 
განყოფილების ხელმძღვანელობის 
დროს რაიკომებს დაევალათ სისტემური 
ანალიზის ჩატარება, რომელიც ყველა 
დარგის საქმიანობის გაშიფრვას და არ-
სებულული ნაკლოვანებების გამოსწო-
რებას ითვალისწინებდა. ეს უზარმაზარ 
შრომას მოითხოვდა, სამაგიეროდ შე-
მდგომი წარმატებული მუშაობისთვის 
მზამზარეული პროგრამა იყო.

არ შემიძლია არ გავიხსენო ის ბედნი-
ერი დღე, როდესაც ბატონი ჟიული ყვა-
რელში გვესტუმრა სამუშაო ვიზიტით.

კომუნისტური პარტიის ყვარლის 
რაიონულ ორგანიზაციის კონფერენცია 
უნდა გამართულიყო და ცენტრალური 
კომიტეტიდან ჟიული შარტავა იყო მო-
ვლინებული, პირველმა მდივანმა ეს რომ 
გაიგო, შეიცხადა, სჯობდა ედუარდ შევა-
რდნაძე დაგვსწრებოდაო, ამიტომ განსა-
კუთრებული მომზადება გვჭირდებაო..

კონფერენციის მოხსენებას მე ვა-
მზადებდი და ამავე დროს ცენტრალური 
კომიტეტიდან დამავალეს ბატონი ჟი-
ულის გამოსვლის ტექსტი მომემზადე-
ბინა. რამდეჯერმე ჩამიყვანეს ცეკაში 
და მაფრთხილებდნენ, რომ მხოლოდ ნა-

კლოვანებებზე უნდა ყოფილიყო გამახ-
ვილებული ყურადღება.

ამიტომაც კონფერენციაზე წარმო-
სადგენი ანგარიში რაიონული კომიტე-
ტის მიერ გაწეული მუშაობის შესახებ 
გავაკეთეთ უაღრესად თვითკრიტიკული 
და სიტყვაში გამომსვლელებსაც დაევა-
ლათ რაიკომის საქმიანობა კრიტიკულად 
შეეფასებინათ.

დაიწყო კონფერენცია და მოსმე-
ნილი ანგარიშისა და გამომსვლელების 
კრიტიკული შეფასებების გამო ჟიული 
შარტავას სახეზე კმაყოფილების იერი 
შევამჩნიეთ. და აი დადგა კონფერენციის 
მუშაობის შეჯამების დროც. ბატონმა 
ჟიულიმ 30 გვერდიანი კრიტიკული გა-
მოსვლა გვერდზე გადადო და კონფერენ-
ციის მუშაობა და რაიკომის მიერ გაწე-
ული მუშაობა დადებითად შეაფასა. ცენ-
ტრალური კომიტეტის პირველი მდივნის 
თათბირზე კი განაცხადა, რომ ყვარელში 
კონფერენციის კი არა, ყრილობის დონე 
ვიხილეო..

ერთი სიტყვით, ბატონი ჟიული სი-
ახლეებს ეძებდა და მათი რაიკომების 
საქმიანობაში დამკვიდრებისათვის 
ძალისხმევას არ იშურებდა. თუმცა 
არ დასცალდა და ცენტრალური კო-
მიტეტის ხელმძღვანელობის შეცვლის 
გამო, იგი ჩამოაქვეითეს და რუსთავის 
ქალაქკომის პირველ მდივნად გაამწე-
სეს. სწორედ მისი ხელმძღვანელო-
ბის დროს შეიცვალა უკეთესობისკენ 
რუსთავის იერ-სახე და რუსთაველები 
დღესაც მადლიერებით იხსენებენ ბა-
ტონ ჟიულის.

ჟიული შარტავა თავისი პიროვ-
ნული თვისებებით, უანგარობით, საქმი-
ანობით, სამშობლოსადმი სიყვარულით 
განსაკუთრებულად გამოირჩეოდა და 
ბადალი არ ჰყავდა იმდროინდელ პოლი-
ტიკურ მოღვაწეებში. ჟიული რომ ცო-
ცხალი დარჩენილიყო, ქართველი ხალხი 
ერთსულოვნად აირჩევდა თავის წინამ-
ძღოლად და საქართველო გაბრწყინდე-
ბოდა, ხოლო აფხაზეთი და სამაჩაბლო 
ოკუპირებული საქართველოს რეგიო-
ნები არ იქნებოდა.

ღმერთმა ნათელში ამყოფოს მისი 
უკვდავი სული და ზეციური საქართვე-
ლოდან ილოცოს მისთვის სათაყვანე-
ბელი ქვეყნის დამოკიდებულებისა და 
აღორძინებისათვის.

ჟიული რომ ცოცხალი დარჩენილიყო 
ქართველი ხალხი ერთსულოვნად 

აირჩევდა წინამძღოლად და საქართველო 
გაბრწყინდებოდა...

ეს იყო საოცარი, განუმეორებელი, სასიამოვნო სანახაობა...
ყოველი სპექტაკლი ანშლაგით მიდიოდა

`კარგა ხნის ისტორია აქვს ყვარ-
ლის თეატრს. მისი სათავეები საძებარია 
ხალხურ სანახაობებში, აგრეთვე საო-
ჯახო ლიტერატურულ საღამოებში, ე. წ. 
სახალხო სერობებში... 

შემდეგში ყვარელში დაარსდა სახე-
ლმწიფო თეატრიც, რომელშიც თქვენ 
აქტიურად მონაწილეობდით. 

გთხოვთ, მოგონებების სახით მო-
გვაწოდოთ, რომელ წლებში მოღვა-
წეობდით, ვინ იყო რეჟისორი, რა პიე-
სები იდგმებოდა და საერთოდ, თუ რამ 
გსმენიათ ყოველივე იმ საკითხზე, რაც 
ჩვენ გვაინტერესებს. ეგებ შემონახული 
გაქვთ აფიშები, ფოტოსურათები... 

ჩვენი მიზანია, არავისი ამაგი არ 
დაიკარგოს ამ მიმართებით და რაც მთა-
ვარია, იცოდნენ შთამომავალთ, რანი იყ-
ვნენ მამაპაპანი~. 

ეს წერილი გაუგზავნია პოეტ ილო 
ბეროშვილს ყვარლის თეატრის მსახიო-
ბისთვის, მანია მათიკაშვილსათვის. ამ 
ბრძენმა კაცმა ყველაზე უკეთ იცოდა, 
რომ მოგონებები ყვარლის თეატრთან 
დაკავშირებით, წლების მერე საინტე-
რესო და ღირებული გახდებოდა. 

მანია მათიკაშვილის მოგონებები, 
ფურცლებზე გადატანილი აქამდე უც-
ნობი დარჩა. 

ამ ზაფხულს სრულიად შემთხვევით 
მისმა ოჯახმა აღმოაჩინა. როგორც შვი-
ლიშვილი ნანა ნასყიდაშვილი წერს: ̀ ... მე 
და დედა ჩვენი ოჯახის ძველ საბუთებსა 
და მასალებში ვიქექებოდით... 

ძველ, კომუნისტებისდროინდელ 
ათას გაზეთსა, თუ ჟურნალს, ღია ბა-
რათსა თუ წერილებს გადავაწყდით. 

სტატიებს პაპაჩემი ნიკუშა ნასყი-
დაშვილის შესახებ, როგორც დიდი სამა-
მულო ომის ვეტერანისა და ბებიაჩემ მა-
ნია მათიკაშვილისადმი მიძღვილ უამრავ 
საგაზეთო სტატიას მის მიერ განვლილი 
ცხოვრების შესახებ, რომელიც ყვარლის 
თეატრალურ ცხოვრების აღმოცენებასა 
და განვითარებას უკავშირდება... 

უამრავ ნაწერებს შორის წავაწყდი 
ბებიაჩემის ხელნაწერ ბიოგრაფიულ 
დასტას, რომელიც ვგონებ, ძვირფასი 
დოკუმენტური მასალაა ყვარლისა და 
ყვარლელებისათვის და არა მარტო. აქ 
თავმოყრილია კულტურული, თეატრა-
ლური ცხოვრება ყვარლისა 1933წლი-
დან. 

მჯერა საინტერესო იქნება ამ ნა-
წერების თქვენთვის, მზის შუქზე გამო-
ტანა, ხოლო განსჯა და ფიქრი თქვე-
ნთვის მომინდია ჩემო მკითხველო. 

. სანამ ხელი და თვალი უჭრიდა 
თვითონ წერდა, როცა გაუჭირდა დედას 
აწერინებდა. 

მაშინაც ყვარელზე ფიქრობდა: – ეს 
დოკუმენტური მატიანე ჩვენი ლამაზი 
ქალაქისა, არ უნდა დაიკარგოსო!. 

სიტყვასიტყვით, შელამაზების გა-
რეშე გთავაზობთ ბებიაჩემის ნაწერებს~. 

ჩემი ბიოგრაფია
ავტორი – მანია მათიკაშვილი

 `ჩემი ბიოგრაფია ძალიან გრძელია. 
ვინაიდან ოხმოცდასამი წლისა ვხდები 
და ცხოვრებისა და მუშაობის დიდი გა-
მოცილებაც მაქვს, ცხადია მოსაგონა-
რიც ბევრი მექნება. მე დავწერ იმას, რაც 
ჩემი წლოვანების ადამიანს მოაგონდება. 

დავიბადე 1917წლის 26 თებერვალს 
ყვარელში, ღარიბ და პატიოსან ოჯახში. 

მამაჩემ ნიკო მათიკაშვილს `ოქრო 
– კაცს `ეძახოდნენ. დედა ფეფო რუსი-

ნყოფილების გამგე – გოგლა კორსაველი 
ერთ უცხო ძალიან შავგვრემან პირთან 
ერთად. 

კორსაველმა წამომაყენა მერხიდან 
და მითხრა: – მათიკაშვილო, შენ ძალიან 
კარგი მხატვრული კითხვა გცოდნია და 
დარწმუნებული ვარ კარგადაც გამოა-
დგები ყვარლის ახალ თეატრსო!

 – ეს პიროვნება გახლავთ თეატრის 
დირექტორი და რეჟისორი და აბა, თქვენ 
იცით, ერთად მოილაპარაკეთ ამ ყველა-
ფერზეო. 

იმ კაცმა გამიყვანა სამასწავლებ-
ლოში, დამიდო წინ წიგნი და წამაკითხა 
ერთი ფურცელი. ძალიან მოვეწონე და 
ჩვენი სკოლის დირექტორს მოელაპა-
რაკა, რომ მას საღამოს საათებში მივეხ-
მარებოდი თეატრში, რათა პიესა მეკარ-
ნახა. 

ეს უცხო კაცი გახლდათ მიხეილ ვა-
რდოშვილი, დიდ კოტე მარჯანიშვილთან 
გაზრდილი, ნამუშევარი კაცი. 

ყვარელში პირველად, 1932წელს 
გაიხსნა სახელმწიფო თეატრი. ჩატარდა 
დიდი საზეიმო მიტინგი, სადაც დაესწრო 
თბილისიდან ჩამოსული ძალიან ბევრი 
სტუმარი. მათ თეატრს საჩუქრად ჩამო-
უტანეს კოტე მარჯანიშვილის ძალიან 
დიდი სურათი. აგრეთვე, იმ პიესის გა-
რდერობი (ტანსაცმელი)რაც უნდა და-
ედგათ. 

ჩამოიყვანეს ჩვიდმეტი კვალიფი-
ციური მსახიობი და პირველად დაიწყეს 
მუშაობა `ცხვრის წყაროზე `. ამ პიესაში 
ყველა კარგი მსახიობი იყო. მე მათ აღ-
ფრთოვანებული ვუსმენდი და ძალიან 
მომწონდნენ. მიუხედავად იმისა რომ 
როლებს იზეპირებდნენ, მაინც ჭირდე-
ბოდათ კარნახი. სხვათაშორის ძალიან 
კარგი მოკარნახე გამოვდექი. ამასობაში 
მეც ზეპირად ვსწავლობდი მთელ პიესას. 
ძალიან მოსწონდათ ჩემი ნაკარნახევი. 
თუმცა, მე მარტოღა მოკარნახე არ ვი-
ყავი. ძლიერი მეხსიერებით გამოვირ-
ჩეოდი და რა მოცულობისაც არ უნდა 
ყოფილიყო პიესა, ერთ კვირაში ზეპირად 
ვიცოდი. ამიტომ, თუ რომელიმე მსახი-
ობი ცუდად გახდებოდა, რეჟისორი მის 
როლს მე მათამაშებდა. 

ყვარელში, ახლადგახსნილი თეატ-
რის რეჟისორმა მიხეილ ვარდოშვილმა 
`ცხვრის წყაროში `მეშვიდე კლასის მო-
სწავლეს მიმაღებინა მონაწილეობა. 

სცენაზე ვიზრდებოდი... მერე ოჯახი 
შევქმენი, შემდეგ საშინელი ომი დაიწყო 
და ჩემი მეუღლე ომში წავიდა. 

სამი ბიჭი მარტოს დამრჩა აღსაზ-
რდელად, მაგრამ სცენისთვის არასოდეს 
მიღალატია:ოჯახი და სცენა ორივე ჩემი 
საზრუნავი გახლდათ. 

ამრიგად, 1932, 33წლის სეზონიდან 
დაიწყო ჩემი მუშაობა ყვარლის კოტე 
მარჯანიშვილის სახელობის სახელ-
მწიფო თეატრში ამჯერად მოკარნახედ. 

დამნიშნეს ნახევარ განაკვეთზე. 
ხელფასიც დამინიშნეს. 

ჩვენთან თეატრში, საინტერესო 
რეჟისორები მუშაობდნენ, საინტერესო 
სპექტაკლები იდგმებოდა. 

შემდგომი პიესა დაიდგა ამ ძალე-
ბით `არსენა `სადაც ბარონს თამაშობდა 
ალიხან ავაზაშვილი. 

მერე გამოგვიგზავნეს რეჟისორი 
შალვა ქარცივაძე, რომელმაც სხვა პი-
ესებთან ერთად დადგა `სურამის ციხე 
`ამ პიესაში დურმიშხანს თვითონ თამა-
შობდა. მაროს – თამარა მახარაძე, ზუ-
რაბისა და ოსმან – აღას შემსრულებელთ 

გურჯაანში, თელავში, ახმეტაში, სიღ-
ნაღში. ეს დადგმა იყო არაჩვეულებრივი. 
ამ პიესისთვის რეჟისორმა მოიყვანა მო-
ხუცი მუსიკოსი ჟორა სალალოვი, რომე-
ლმაც თავი მოუყარა ახალგაზრდებს და 
შექმნა პატარა ჯაზ – ორკესტრი. 

რეჟისორი მღეროდა რამოდენიმე 
ენაზე. ეს იყო საოცარი, განუმეორე-
ბელი, სასიამოვნო სანახაობა... ყოველი 
სპექტაკლი ანშლაგით მიდიოდა. ფეხზე 
სადგომი ბილეთებიც კი ძვირადსაშო-
ვნელი იყო. 

ლავრენტი სვანელი ყვარელში სამი 
სეზონი დარჩა და დაუვიწყარ წარმოდგე-
ნებად აქცია ზემოხსენებული სპექტა-
კლები. 

ყვარლის თეატრი აქტიურად დგა-
ვდა სპეკტაკლებს და როგორც აღვნიშნე 
მაყურებელიც არ გვეკლდა. 

გვყავდა გამორჩეული რეჟისორები 
და მსახიობები, რომელთაგან საწყის 
ეტაპზე მოღვაწეობისას გამოვყოფდი: – 
`ცხვრის წყაროში `მონაწილეებს, რომელ-
ნიც ახლაც კი თვალწინ მიდგანან:ბელა 
აღნიაშვილი (ლაურენსია)ბანეთიშვილი 
მისი მამა კომანდორი, დათიკო ოქროს-

ცვარიძე, ფრონდოზო – საშა ბენაშვილი, 
მეფე – შალვა ავაზაშვილი – დედოფალი 
– ნადია ზაუტაშვილი, ხასინტა – ქსენია 
გორდელაძე და სხვები. მენგო – მიშა 
აღნიაშვილი. დეკორატორი იყო გიორგი 
ხმალაძე, გარდერობის გამგე – ქეთევან 
ხმალაძე, მოკარნახე მანია მათიკაშვილი. 

მხატვარი – გრიმიორი, გამნათე-
ბელი არ მახსოვს. 

შალვა ქარცივაძის შემდგომ ყვა-
რელს მოევლინა რესპუბლიკის სახალხო 
არტისტი დავით კობახიძე. იგი გამოირ-
ჩეოდა თავისი გარეგნობით. იყო ხნიერი, 
მაღალი, გრძელი თეთრი თმით. თეთრი 
შარვალი და გრძელი, თეთრი ჩახსნილი 
ხალათი ძალიან უხდებოდა. ამის გამო 
ხალხმა ზედმეტსახელად `უფალი `შეარ-
ქვა. 

მისი დადგმული სპექტაკლებია: 
`ქრისტინე ` `მათი ამბავი `გმირთა თა-
ობა ̀ პატარა კახი ̀ ყვარყვარე თუთაბერი 
`რაც გინახავს, ვეღარ ნახავ ̀ იავნანამ რა 
ჰქნა `. 

დავით კობახიძეს ქონდა ძალინ 
ძლიერი საკონცერტო პროგრამაც, რაც 
ისეთივე ანშლაგით მიდიოდა, როგორც 
წარმოდგენები. 

შემდეგი დამდგმელი რეჟისორი გახ-
ლდათ ვაჟა ნოდია. მისი სპექტაკლებია: 

`ჯერ დაიხოცნენ მერე იქორწინეს ̀ აპრა-
კუნე ჭიმჭიმელი `და სხვა. 

ყვარელში ჩამოვიდა შალვა ჩერქე-
ზიშვილი. მან დადგა: `ბიჭუნა `კომბლე 
`რაც გინახავს ვეღარ ნახავ `ლეიტენა-
ნტი გამედოვი `ტირიფის ქვეშ `და სხვა. 

ჩვენთან იმუშავეს აგრეთვე რე-
ჟისორებმა: – სარიდონ ჭალიაშვილმა, 
იოსება ბაღაღოშვილმა, რომელიც ადგი-
ლობრივი მკვიდრი იყო და ასევე მონაწი-
ლეობას იღებდა ბევრ კინოსურათშიც. 
ამ უკანასკნელმა ყვარელში დადგა `ნე-
რგები `სადაც თვითონაც მონაწილე-
ობდა. 

ერთ – ერთი ეპიზოდის შესრულების 
დროს ამბობდა: – , მე ეხლა წავალ და ნე-
რგებს ჩამოვიტანო. ̀ ამ დროს კულისები-
დან იგრიალა თოფმა და რეჟისორი სცე-
ნაზე წაიქცა. მაყურებელს ეგონა, რომ 
როლი ქონდა მას ასეთი. სინამდვილეში 
კი, იგი სიძემ გამოასალმა სიცოცხლეს 
სცენაზე... 

მანამდე იყო ჟორა გაბისონია, რომე-
ლმაც მხოლოდ ერთი სპექტაკლი დადგა 
ყვარელში და ავადმყოფობის გამო მა-
ლევე წავიდა... 

შალვა ჩერქეზიშვილის შემდეგ ყვა-
რელში ჩამოვიდა რეჟისორი მიხეილ 
სულთანიშვილი, რომელმაც დადგა 
`ხევისბერი გოჩა `და ამით დაიხურა 
და გაუქმდა ყვარელში მარჯანიშვი-
ლის სახელობის სახელმწიფო თეატრი. 
შენობა გადაიქცა კულტურის სახლად 
1953წელს. 

მაშინდელმა ყვარლის რაიკომის 
მდივანმა ალიხან ავაზაშვილმა, დიდი 
მცდელობის შემდეგ საქართველოს 
მთავრობას დაამტკიცებინა ყვარელში, 
როგორც დიდი კოტე მარჯანიშვილის 
მშობლიურ ქალაქში, ამჯერად სახალხო 
თეატრი, რომელიც `სპეც შემოსავლე-
ბით `მუშაობდა აღარ ფინანსდებოდა 
სახელმწიფოსგან. აქ გაერთიანდა მაში-
ნდელი მთელი ყვარლის ახალგაზრდობა. 

მზადდებოდა საკონცერტო პროგ-
რამები, განაახლეს დადგმული პიესები... 

ამნაირად, არ შეწყვეტილა ყვარელში 
თეატრალური ცხოვრება, რაშიც ლომის 
წილი ალიხან ავაზაშვილს მიუძღვის და 
მისი ეს დამსახურება აღსანიშნავია, და-
საკარგი არ არის. 

ჩემს მეხსიერებაში დარჩნენ სა-
ხალხო თეატრის რეჟისორები:მიხეილ 
ქაჯაია, მიშა ნაპირელი, მიხეილ მეძმა-
რიაშვილი, ქართლოს ბალიაური, ეთერი 

ავაზაშვილი, რომელთაც დამთავრე-
ბული ქონდათ კულტ – საგანმანათ-
ლებლო, თეატრალური სასწავლებელი. 

ყვარლის სახალხო თეატრში ასევე 
ძალიან ბევრი დიპლომატი მოდიოდა. 
ახლა აღარ მახსოვს მათი გვარ – სახე-
ლები. 

ამ თეატრში გაიზარდა ჩვენი ყვარ-
ლის უნიჭიერესი ახალგაზრდობა:ვე-
ნერა ფეიქრიშვილი, ნაზი არავიაშვილი, 
ელდარ თავდიდიშვილი. სამივე მუშა-
ობს თელავის სახელმწიფო თეატრში, 
რომელთაც მიენიჭათ დამსახურებული 
არტისტების წოდება. 

ამ ხანებში დაიდგა `ალუბლის ყვა-
ვილი `დამდგმელი რეჟისორი ანზორ 
შერგელაშვილი. სპექტაკლი გამოვიდა 
ბრწყინვალე, რისთვისაც მონაწილეებმა 
და თვითონ სპექტაკლმა დავიმსახურეთ 
პირველი ხარისხის დიპლომები... 

ახალი სახალხო თეატრის მუშაო-
ბასა და განვითარებაში ბევრ ღირსეულ 
ადამიანს, რეჟისორს მიუძღვის წვლილი, 
მაგრამ მე მაინც გამოვყოფდი განუმე-
ორებელ პიროვნებებს, როგორებიც იყ-
ვნენ: – ნიკო ჟამუტაშვილი (სამხატვრო 
ხელმძღვანელი)შალვა ქაფიანიძე (მსახი-
ობი), ვალიკო ოთარიშვილი (მსახიობი), 
თენგიზ ოთარიშვილი (მსახიობი), ნაზი 
არავიაშვილი (მსახიობი), ავთანდილ 
ჩოხელი (მსახიობი, ბრწყინვალე სასიმ-
ღერო შემსრულებელი), 

ვენერა ფეიქრიშვილი (მსახიობი – 
თელავის სახელმწიფო თეატრი), 

იულონ სეფაშვილი (მსახიობი, ყო-
ფილი რაიკავშირის თავმჯდომარე), 

მარო რატიშვილი, 
ომარი მათიკაშვილი (მსახიობი)და 

მისი მამა, ბრწყინვალე მსახიობი იაშა 
მათიკაშვილი, 

ალექსი ავეტიკოვი (მსახიობი, )
ქართლოს ბალიაური (რეჟისორი 

და მსახიობი)და ამათი მეორე დედა თე-
ატრში მე, მანია მათიკაშვილი. და მაინც 
ყველგან დედა. 

ეს უნიჭიერესი, გენიალური ახალგა-
ზრდობა ჩემს თვალქვეშ გაიზარდა... მე 
მათი მეგობარიც ვიყავი, დამრიგებე-
ლიც, მრჩეველიც, დედაცა და სცენაზე 
მათი პარტნიორიც. 

ყველას ძალიან ვუყვარდი, მაფა-
სებდა პატივს მცემდა. 

ეს იყო ლამაზი ბედნიერი, შემოქმე-
დებითად სავსე წლები... 

ამაყი ვიყავი რომ მიწევდა ილიასა 
და კოტეს სამშობლოში ჩემი მხრიდან, 
როგორც შემეძლო წვლილი შემეტანა 
ყვარლის კულტურული ცხოვრების გა-
ნვითარებაში... 

იმ პერიოდში თეატრალური ცხო-
ვრება ყვარელში დუღდა. ყოველთვის 
გვყვავდა ჩვენი მაყურებელი, რომელიც 
ამაყობდა ყვარლის სახალხო თეატრით, 
რომელიც ყველა დროს საუკეთესო თე-
ატრალური დასით იყო დაკომპლექტე-
ბული. 

მინდა აღვნიშნო რომ ყველა სპექტა-
კლში ვიღებდი მონაწილეობას. ჩვენი 
მაყურებელი გამოირჩეოდა ინტე-
ლექტითა და თეატრის დიდი სიყვარუ-
ლით. 

ამ პერიოდში დავწერე სცენარი მაქ-
სიმ გორკის უსათაურო მოთხრობების 
მიხედვით, რომლის სათაურად დავწერე 
`ვადიდოთ დედა ̀ . ეს იყო ორმოქმედები-
ანი პიესა, რომლის დამდგმელი რეჟისო-

ვერ ვიგონებ, მკითხავი ვარდო კი ელენე 
ყიფშიძე იყო. 

ამ რეჟისორმა დადგა ასევე: – , `ნა-
ბიჭვარი ` `რაც გინახავს, ვეღარ ნახავ 
` `ხანუმა ` – ელისაბედ ჩერქეზიშვილის 
მონაწილეობით. `სამშობლო ` `ადელა-
ნტე `რომელიც მიუძღვნა ესპანეთის 
მებრძოლებს. მას ქონდა საუკეთესოდ 
მომზადებული საკონცერტო პროგრამა. 
ამჟამად მეტს ვეღარ ვიგონებ. 

შემდგომ რეჟისორად მოავლინეს 
ლავრენტი სვანელი, რომელმაც დადგა 
`ბრმა მუსიკოსი ` `შუამავალი და კარი-
ერისტები ` `რაც გინახავს, ვეღარ ნახავ 
`რღვევა `შეშინებული მალალან `სადაც 
მთავარ როლს `ასკარას `თვითონ ას-
რულებდა. გულჩიორას, ადგილობრივი 
მკვიდრი, თამარ მახარაძე. ვალის – გო-
გია ხომეზური, ასიას – ლუბა ხუხაშვილი. 
ხარიტონ ონოფრიშვილი ქვრივ კაცს, 
ხალას – ნადია ზაუტაშვილი, თელის – 
ანიკო ელიოზაშვილი. 

ეს სპექტაკლი ყვარლის რაიონის 
ყველა სოფელში დაიდგა. ველისციხეში, 

აშვილი უკეთილშობილესი ქალი იყო. 
ხუთი დედმამიშვილი ვიყავით: – მე, 
ეთერა, გლახო, ანიკო, ნასყიდა. 

ღარიბად ვიზრდებოდით მათიკაშვი-
ლების უბანში, მაგრამ პატიოსნად და 
ბედნიერად. 

მე პატარა ვიყავი, როცა მამაჩემის 
ეზოში უცხო კაცები შემოვიდნენ და 
რაღაც მასალებს თხოულობდნენ. ყვარ-
ლის სახალხო სახლი უნდა ავაშენოთო. 
რომელთა ხელმძღვანელი ყოფილა ჭა-
ბაშვილი საშიკოს მამა, ალექსანდრე ჭა-
ბაშვილი. 

ყვარელში, მართლაც აშენდა შემ-
დგომ ცენტრალური გზის პირას, ილია 
ჭავჭავაძის ეზოში თეატრის შენობა, 
რომელიც რამოდენიმე წელიწადში გა-
იმართა და დასრულებული სახე მიიღო. 

სკოლაში რომ დავდიოდი ამოვლის 
დროს ხშირად შევდიოდით ბავშვები იქ 
და როიალს ვუკრავდით, ინსტრუმენტს 
ვაწვალებდით. 

მეშვიდე კლასში ვიყავი, როცა საკ-
ლასო ოთახში შემოვიდა განათლების გა-

რიც თავად გახლდით. მთავარ როლებს 
მე და შალვა ქაფიანიძე ვასრულებდით. 

ამ სპექტაკლმა დიდი წარმატება მო-
მიტანა. როგორც სცენარის ავტორს, და-
მდგმელ რეჟისორსა და მსახიობს... 

წარმოდგენა ანშლაგით მიდიოდა და 
დასასრულს ყოველთვის მქუხარე ტაშით 
მაჯილდოვებდნენ. 

(სპექტაკლის შინაარსი კი დაახლოე-
ბით ასეთია: – როგორც მამამ გაიხსენა: 
– თემურ – ლენგის დროს დედას შვილი 
მოტაცეს. დედამ ბევრი იარა, თუ ცოტა, 
თემურ – ლენგთან ჩაახწია და შვილის 
უკან დაბრუნება სთხოვა. 

მათ შორის ასეთი დიალოგი გაიმა-
რთა: – . შენც შვილი ხარ დედასი და მეც 
დედა ვარ ჩემი შვილისა. დედა – შვილო-
ბას წინ ვერაფერი დაუდგება და მეც ამ 
ძალითა და სიყვარულით დარწმუნე-
ბული მოვედი ჩემი შვილის უკან დასაბ-
რუნებლად შენამდეო. 

თემურ – ლენგი ჩააფიქრა დედა – ქა-
ლის ნათქვამმა. 

მეორე დღეს ბრძანება გასცა, ამ ქა-
ლის შვილი მოეძებნათ და დედისთვის 
დაებრუნებინათ უკან. 

პიესა აგებული იყო დედა – შვილურ 
სიყვარულზე, მის ძალაზე... 

ყვარელში ჩამოსულმა თითოეულმა 
რეჟისორმა, მსახიობებმა და საერთოდ 
მთლიანად თეატრალურმა კოლექტივმა 
დიდი წვლილი შეიტანეს, როგორც ყვარ-
ლის სახალხო თეატრის, ისე თვით ჩვენი 
ქალაქის დიდი ილიასა და კოტეს მშო-
ბლიური სავანის განვითარებაში. 

თითოეულ რეჟისორს, მსახიობს, 
გრიმიორს, დეკორატორს, გამნათებელს 
თავისი პიროვნული ხასიათი და ხედვა 
ქონდა, რაც შემდგომ სცენაზე წარუშ-
ლელ შთაბეჭდილებას ტოვებდა მაყურე-
ბელზე. განუმეორებელსა და გამორჩე-
ულს ხდიდა სპექტაკლს. 

მე, როგორც ზემოთ აღვნიშნე ყველა 
სპექტაკლში ვიღებდი მონაწილეობას და 
წარმატებული თეატრის მსახიობიც გახ-
ლდით. 

ხშირად მაგონდებოდა თეატრში 
მარტოდ დარჩენილსპატარა, თეატრზე 
შეყვარებული, 12წლის გოგონა გაბრ-
წყინებული თვალებითა და გულის ბაგა-
ბუგით... მახსენდებოდა, როგორ მითრ-
თოდა სხეული, როცა დარბაზში შესული 
სცენის სუნს შევიგრძნობდი. დავხუჭა-
ვდი თვალებს და ჩემს წარმოდგენაში 
სხვადასხვა როლს ვთამაშობდი. დიდ 
მსახიობობაზე ვოცნებობდი... 

ახლა კი უკვე სახელმოხვეჭილი, 
ყვარლელების საყვარელი მსახიობი, ხში-
რად დარბაზიდან, მაყურებლის სკამიდან 
გავყურებდი ჩემს მშობლიურ სცენას ̀ და 
გული მადლიერებით და სიყვარულით 
მევსებოდა. 

სწორედაც რომ მადლიერი ვიყავი 
იმ ადამიანებისა რომელთაც ჩემში შეა-
მჩნიეს ნიჭი და გზა მისცეს მას განსავი-
თარებლად. მენდნენ და შანსი მომცეს ამ 
პატარა, ლამაზ ყვარელში ჩემი სიტყვა 
მეთქვა და ჩემი შემოქმედებითი გზით 
დავხარჯულიყავი საქართველოსთვის. 

 – დიახ, სამშობლოსთვის. რადგან, 
ყვარელი ხომ საქართველოს ჟანგბადი 
იყო და ილისა და კოტეს გულისფეთქვა. 

განა შეიძლება ჩვენს ქალაქში გა-
იარო, მთებს შეხედო, ყვარლის ჰაერი 
ჩაისუნთქო `ჩაგურგურას `წყალი შე-
სვა და მის მონად და მლოცველად არ 
იქცე?!

ხალხის, თანამოქალაქეების სიყვა-
რული ხომ ყველაზე ძლიერია და მაღლა 
დგას, უფრო მეტ მოვალეობას გაკის-
რებს ვიდრე წსრმოსადგენია... 

მძიმეა სამშობლოს ტვირთი, ისევე 
როგორც ოჯახის. იმდენად მძიმეც რომ 
ცოტა თუ მოდუნდი და კმაყოფილების 
ნისლში გაეხვიე, ისე წაიფორხილებ ცხო-
ვრების გზაზე, როცა გონს მოხვალ გვიან 
იქნება. 

ამდენ რეჟისორთაგან მე ჩემის 
მხრივ გამოვყოფ ეთერი ავაზაშვილთან 
ჩემი მუშაობის პერიოდს. ჩვენ ვიყავით 
ერთი ოჯახი. უსიტყვოდ გვესმოდა ყვე-
ლას ერთმანეთის. საოცარი წლები იყო. 

მისი დადგმული სპექტაკლებიდან მე 
მაინც ორს გამოვყოფდი. 

„უცნაური ბეჭედი“ და `ოთარაანთ 
ქვრივი“. 

 `უცნაურ ბეჭედში `ორი როლი მქო-
ნდა. პირველ მოქმედებაში ძალიან მო-
ხუცი გერმანელი ქალის, ხოლო მეორე 
მოქმედებაში ახალგაზრდა გამომძიებ-
ლის. 

ძალიან კარგი გარდასახვის უნარი 
მქონდა. დარბაზი მქუხარე ტაშითა და 

ოვაციებით მაჯილდოვებდა ყოველი წა-
რმოდგენის ბოლოს. უამრავი მადლობა 
მივიღე ყველასგან. დიდი მოწონება დაი-
მსახურა ამ წარმოდგენამ და ჩემმა შეს-
რულებულმა როლმა... 

ამ სპექტაკლის შემდეგ მე და ეთერი 
ავაზაშვილმა მოვილაპარაკეთ და გა-
დავწყვიტეთ ილია ჭავჭავაძის `ოთარა-
ანთ ქვრივზე“ გვემუშავა“. დიდ პასუ-
ხისმგებლობას ვიღებდით ჩვენს თავზე 
ვიცოდით, რადგან ეს იყო ერთ – ერთი 
უძლიერესი და სამუშაოდ ურთულესი 
ნაწარმოები, რომელიც უკვე წარმატე-
ბით იდგმებოდა თბილისის სახელმწიფო 
თეატრში დიდი ვერიკო ანჯაფარიძის 
მონაწილეობით და ყოველთვის ანშლა-
გით მიდიოდა. 

 `ოთარაანთ ქვრივის `დადგმა ყვა-
რელში ეს იყო ორმაგი პასუხისმგებლობა 

ჩვენი, რაც უდიდეს ძალას, ენერგიასა 
და სიყვარულს მოითხოვდა თითოეული 
ჩვენგანის მხრიდან... 

რეჟისორის თანამონაწილე გავხდი 
ყველაფერში. შევარჩიეთ როლებზე 
ზუსტად მორგებული მსახიობები. და-
ვათვალიერეთ თეატრის გარდერობი, 
გვქონდა თუ არა შესაძლებლობა ამ პი-
ესის დადგმისათვის?ყველაფერი ხელს 
გვიწყობდა რომ ეს დიდებული ნაწარმო-
ები გაგვეცოცხლებინა ილია ჭავჭავაძის 
ეზოში არსებულ ყვარლის სახალხო თე-
ატრში. 

რეჟისორმა ჯერ მთავარი როლები 
გაანაწილა და შემდეგ ეპიზოდური. 

გიორგის თამაშობდა ნიკო ჟამუ-
ტაშვილი, კესოს ვენერა ფეიქრიშვილი, 
არჩილი ითამაშა შალვა ქაფიანიძემ, მო-
ჯამაგირე ომარ მათიკაშვილმა, ხოლო 
ოთარაანთ ქვრივი მე შევასრულე. 

დედის როლი `ოთარაანთ ქვრივში 
`იყო ჩემთვის ყველაზე მნიშვნელოვანი, 

ყველაზე ძლიერი, ყველაზე უფრო `ჩემი 
`და საპასუხისმგებლო სხვა როლებს შო-
რის... 

გადავინაწილეთ როლები და დავი-
წყეთ მუშაობა. ისე შევესისხლხორცეთ 
თითოეული ჩვენს როლს, არც კი გვახსო-
ვდა თუ ვთამაშობდით და სინამდვილეში 
არ ხდებოდა ჩვენს თავს ეს ყველაფერი. 

დიდი თეატრის მსახიობებს არ ჩამო-
ვრჩებოდით. 

ყვარელში საგანგაშო გახდა `ოთა-
რაანთ ქვრივზე, მუშაობა, მისი დადგმის 
მცდელობა. 

უკვირდათ, ყვარლის სახალხო თე-
ატრი როგორ ბედავდა ამ პიესის დადგ-
მას. 

გაგვაფრთხილეს კიდეც, მაგრამ 
ჩვენ მუშაობა არ შეგვიწყვეტია. რისკზე 
წავედით. 

უდიდესი ძალისხმევისა და მუშაო-
ბის შემდეგ დაინიშნა გენერალური რე-
პეტიცია. 

თბილისიდან ჩამოვიდა უამრავი 
სტუმარი, ყვარლიდან მთელი რაიონის 
მთავრობა და მოწინავე ინტელიგენცია. 

ყველა ძალიან ვღელავდით. 
გაიხსნა ფარდა და სცენიდან გადა-

ჭედილი დარბაზი რომ დავინახე გული 
ისე ამიჩქროლდა, თითქოს პირველად 
გავდიოდი სცენაზე. 

რაღაცნაირად მოვთოკე თავი და 
გულში გავიფიქრე: – მათიკაშვილის 
ქალო, აბა ეხლა გმართებს გმირობა, ეხ-
ლაა დრო დაუმტკიცო ყვარელს, ილიას, 
კოტეს, შენს თეატრს ის სიყვარული რა-
მაც აქამდე მოგიყვანა მეთქი. 

დაიწყო მოქმედება. 
უცბად მესმის სცენაზე დარბაზიდან 

წამოსული ყველას ჩურჩული, მაგრამ ყუ-
რადღება არ მივაქციე. 

დამთავრდა პირველი მოქმედება და 
დარბაზში იგრიალა ტაშმა. მომცვიდა 
უკლებლივ ყველა თანამშრომელი და მო-
მილოცეს ეს გამარჯვება. 

მეორე მოქმედება იყო დედა – შვი-
ლის გაყრა. გიორგის წასვლა სახლიდან. 

ეს იყო განსაკუთრებული, ამაღე-
ლვებელი სცენა, რომელსაც დარბაზი 
გაყუჩებული უსმენდა. 

 `– უკან აღარ მოიხედა!. 
– ჩემგან მიდის, თითქოს ძაფიც არ 

იჭერს;სხვაგან მიდის, თითქოს თოკით 
ეწევიანო. 

– ჩემგან მიდის და პატარა ნაღ-
ველიც უკან არ ახედებს. განა აქ არა 
დაჰრჩა – რა!. 

სხვაგან მიდის და სიხარული მარტო 
წინ აყურებინებს. განა, ყველაფერი იქ 
არის, სულ ყველაფერი!... 

მაჯით ცრემლს მოვიწმენდდი და ისე 
განვიცდიდი და ვტიროდი, არცკი მახსო-
ვდა როლში თუ ვიყავი. 

დარბაზისკენ გავაპარე თვალი და 
ჰოი, საოცრება!

აბსოლიტურად ყველა დამსწრეს 
ცხვირსახოცში ჩაერგო თავი... 

მერე უკვე მკაფიოდ მესმოდა მაყუ-
რებელთა ჩურჩული, თუ როგორ მადა-
რებდნენ დიდ მსახიობ, ვერიკო ანჯაფა-
რიძეს. 

გიორგის სიკვდილის სცენა ისე ვი-
თამაშე, კარგა ხანი ვერ გამოვდიოდი 
როლიდან. 

 `– შვილო, გიორგი!აბა ერთი მო-
მხედე შენს დედას!. რა დაგემართა. !ვაჟ-
კაცი რამ გძლია ისე, რომ დედისათვისაც 
თვალს არ ახელ!. `

გიორგის ისე ვტიროდი, ისე ვაყრიდი 
ცრემლებს, ისეთ `ზარს `გამოსცემდა 
შვილმკვდარი დედის ხმა, დამთავრება-
მდე დარბაზი ფეხზე ადგა და ცრემლე-
ბის წმენდით მიკრავდა ტაშს. 

(აქ კი მე, ნანა დავსძენ, თითქოს 
ცხოვრებაში საბედისწეროდ ექცა ეს 
როლი მანია ბაბოს. თითქოს განგება, 
სამყარო წინასწარ ამზადებდა იმ დიდი 
ტკივილისთვის, რასაც სცენაზე ასე წა-
რმატებით თამაშობდა... მისი ეს ტრაგი-
კული დედის როლი ცხოვრებაში რეალუ-
რად ექცა... გიორგი არა, მარა 30 წლის 
ზაური დაკარგა, რომლის შემდეგაც თეა-
ტრს სამუდამოდ გამოემშვიდობა).

აუცილებლად აღსანიშნავია რომ 
ასევე წარმატებით შეასრულეს თავია-
ნთი როლები დანარჩენმა მსახიობებმაც. 
ნიკო ჟამუტაშვილი, შალვა ქაფიანიძე, 
ვენერა ფეიქრიშვილი, ომარ მათიკა-
შვილი ესენი იყვნენ ჩემი ბრწყინვალე 
პარტნიორები და ამ პიესის გვირგვინები. 
მე არა მგონია სადმე რაიონში ეს პიესა 
დაედგათ ასეთი წარმატებითა და ანშლა-
გით, როგორიც ჩვენ გვქონდა. 

პიესის, ანუ გენერალური რეპეტი-
ციის შემდეგ მიგვიწვიეს სათათბირო 
ოთახში რეჟისორი და ყველა მონაწილე, 
თითქმის თეატრის მთლიანი დასი. ყვე-
ლაზე გვიან მე და ეთერი შევედით და 
კარი გავაღეთ თუ არა, იგრიალა ტაშმა. 

იყო შეძახილები, ოვაციები. და მე 
თითქოს, რაღაცნაირად ვალმოხდილი 
ვგრძნობდი თავს... 

ვიყავი ბედნიერი, ამაყი და აღელვე-
ბული... 

ბევრი ქება – დიდების შემდეგ ყვე-
ლამ ერთად დაგვრთა ნება `ოთარაანთ 
ქვრივის `დადგმაზე. 

იმ `ოთარაანთ ქვრივისა `რომელ-
ზეც საქართველოში ლეგენდები დადი-
ოდა და თვით დიდი ვერიკო ანჯაფარი-
ძეც კი ჩამოვიდა ყვარელში ჩვენს სანა-
ხავად. რომელსაც პიესის დასრულების 
შემდეგ უთქვამს: – მათიკაშვილის `ეს 
ოთარაანთ ქვრივი, უფრო მომწონსო. “

ყვარლის სახალხო თეატრი ამის შე-
მდეგ გახდა უფრო ცნობილი და ყველა-
სთვის სასურველი ადგილი.

(გარძელება შემდეგ ნომერში)
მოამზადა

ია გიგიაშვილმა

ეს იყო საოცარი, განუმეორებელი, სასიამოვნო სანახაობა...
ყოველი სპექტაკლი ანშლაგით მიდიოდა

მარად და ყველგან, საქართველოვ, 
მე ვარ შენთანა!

ილია

ძვირფასო მკითხველო, ჩვენდა 
სასიხარულოდ და საამაყოდ, ჩვენი 
სიცოცხლისა და არსებობის იმედიანი 
მომავლის დასტურად დღესაც ჩვე-
ნთან ბრძანდება საქართველოს `თანა-
მდევი, უკვდავი სული~, წმინდა ილია 
მართალი.

ილია ჭავჭავაძე უფლის ნებით ამ-
ქვეყნად საომრად მოვიდა. მან იცოდა, 
რომ ეს ბრძოლა არაა სახელისათვის, 
დიდებისათვის. მან იცოდა, რომ ეს 
ბრძოლა სამშობლოსთვისაა. სამშო-
ბლოსთვის ბრძოლაში კი ხალხის სი-
ყვარულზე დიდი ჯილდო არ არსებობს. 
ეს ბრძოლა მგზნებარე, წმინდა გულის 
მოწოდებით იწყება.

ცნობილი ლიტერატურათმცოდნე 
და კრიტიკოსი გურამ ასათიანი აღ-
ნიშნავს: `ილიას მიერ ჩამოკრული 
ზარი დღემდე რეკს, დღემდე გუგუ-
ნებს – ყველა ჭეშმარიტი ქართველის, 
საქართველოს ყველა ღირსეული მო-
ქალაქის გულში. საჭიროა მხოლოდ 
რამდენიმე წამის სიჩუმე, რომ ყველა 
ჩვენთაგანმა გაიგონოს თავისი სულის 
სიღრმეში ამ დიდი, საერო ზარის მიჩუ-
მებული ხმა~.

დიახ, წმინდა ილია მართლის ჩა-
მოკრული ზარი დღესაც გუგუნებს და 
ექოდ ეფინება არე-მარეს, მთასა და 
ბარს, სრულიად საქართველოს. ილია 
ჭავჭავაძე უნდა წავიკითხოთ, ილია 
ჭავჭავაძეს უნდა მოვუსმინოთ, ილია 

გულსა და სულში ჩამწვდომი სტრიქო-
ნები:

`საძირკვლად აზრი ჩააგდე,
ზედ დასდგი გრძნობის ტაძარი,
მან გააბრწყინა სხივებით
ჩვენის სამშობლოს მთა-ბარი~
სწავლას მოწყურებული ახალგა-

ზრდა ილიასთვის სტუდენტობის ოთხ 
წელს ფუჭად არ ჩაუვლია. აკი, თავად 
ბრძანებს: `ოთხი წელიწადი იყო, რაც 
მე რუსეთში ვიმყოფებოდი და ჩემი 
ქვეყანა არ მენახა, ოთხი წელიწადი!... 
იცი მკითხველო, ეს ოთხი წელიწადი 
რა ოთხი წელიწადია! პირველი, რომ 
მთელი საუკუნეა მისთვის, ვინც თავის 
ქვეყანას მოშორებია. მეორე, ეგ ოთხი 
წელიწადი ცხოვრების საძირკველია, 
ცხოვრების წყაროს სათავეა, ბეწვის 
ხიდია სიბნელისა და სინათლის შუა 
ბედისაგან გადებული, მაგრამ ყველა-
სთვის კი არა, მარტო იმათთვის, ვინც 
სასწავლებლად წასულა, რათა ჭკუა 
ავარჯიშოს, ტვინსა და გულს მოძრა-
ობა მისცეს, – ფეხი აადგმევინოს.

ეს ის ოთხი წელიწადია, რომელიც 
ჭაბუკის გულსა და გონებაში გამოჰ-
კვანძავს ხოლმე ცხოვრების კვირტსა, 
ეს კვირტი კიდევ ის კვირტია, რომ-
ლიდამაც მშვენიერი და ბრწყინვალე 
მტევანიც გამოვა და ძაღლ ყურძენაცა. 
ოო, ძვირფასო ოთხო წელიწადო! ნე-
ტავი იმას, ვისაც შენგან გადებული 
ბეწვის ხიდი ფეხთა ქვეშ არ ჩასწყდო-

მია, ნეტავი იმას, ვინც შენ რიგიანად 
მოგიხმარა~.

ილია ჭავჭავაძეს სხვაგვარი 
უფლება არ ჰქონდა. ტყუილად არ მო-
წყვეტია სამშობლოს, ახალი ცოდნითა 
და განათლებით აღჭურვილი მხსნე-
ლად, პატრონად, უპირველეს გულშე-
მატკივრად უნდა მოვლენოდა საქა-
რთველოს. თითქოს გრძნობდაო თავის 
მისიას ღმერთისგან მოვლენილს. ჯერ 
კიდევ 22 წლის ჭაბუკმა ღვთის განგე-
ბით ბრძანა:

`მე ცა მნიშნავს და ერი მზრდის
მიწიერი ზეციერსა;
ღმერთთან მისთვის ვლაპარაკობ,
რომ წარვუძღვე წინა ერსა~.
ილია ჭავჭავაძე სრულიად ახალგა-

ზრდა დიდი თავგანწირვით, სისხლ-
ხორცეულად ჩაება თავისი ქვეყნის, 
თავისი ხალხის ცხოვრებაში. რა სფე-
როს აღარ მოკიდა ხელი. პოეტიც იყო, 
ბელეტრისტიც, ჟურნალისტიც, მეც-
ნიერიც, ფინანსისტიც, ორატორიც, 
ისტორიკოსიც... თუ რამ ფასეული 
გაკეთდა იმ დროს, ყველაფრის სულის-
ჩამდგმელი ილია იყო; ის იყო ერის გან-
მანათლებელიც, პირველი მოსარჩლეც 
და უგვირგვინო მეფეც.

ილია ტონის მიმცემი იყო ყვე-
ლასთვის. როგორც თანამედროვენი 
იხსენებენ, არანორმალური მუშაობა 
იცოდაო. ჩაიკეტებოდა თურმე თავის 
პატარა კაბინეტში, თამბაქოს გარდა 

ჭავჭავაძე მუდამ უნდა გვახსოვდეს. 
მისი ნათელი გაგვაცისკროვნებს, მისი 
დიდებულება დაგვიფარავს, მისი სა-
ოცრად თანამედროვე აზრი გადაგვა-
რჩენს, ფარად დაგვიდგება, ამოსუ-
ნთქვის და უკან მიხედვის, რაღაცის 
გადაფასებისა და ახალ ფასეულობათა 
დანახვის საშუალებას მოგვცემს.

ჩვენ დღეს დავაბიჯებთ ილიას 
სახელობის ქუჩებში, ვდგამთ სპექტა-
კლებს მისი ნაწარმოებების მიხედით, 
ვიღებთ ფილმებს, ვაგებთ ძეგლებს, 
ველოდებით იუბილეს და მთელი 
წელი ამ იუბილეს მოლოდინით ვცო-
ცხლობთ. თუმცა, ეს მხოლოდ ილიას 
ხსოვნას როდი სჭირდება. ეს ისევ ჩვენ 
გვჭირდება, საქართველოს სჭირდება, 
ახალგაზრდა თაობას სჭირდება. ეს 
არის ჩვენი რწმენის, სიყვარულის, სიწ-
მინდის, წარსულის გადარჩენა, მომა-
ვლის მძლავრი ბალავარი.

ახლაც, ამდენი ხნის შემდეგ, ვინ 
იცის, რამდენჯერ გამხდარა ილია 
ჩვენი თანამოაზრე, ახალი წამოწყე-
ბების სულისჩამდგმელი. ამდენი ხნის 
შემდეგაც მას ვბაძავთ, ვბაძავთ მამუ-
ლიშვილობაში, მოქალაქეობაში, გვან-
ცვიფრებს მისი ულევი ენერგია, მრავა-
ლმხრივი ცოდნა, რომელიც უკლებლივ 
ხალხს, სამშობლოს მოახმარა. 

გავიხსენოთ სამშობლოსათვის 
თავდადებული დიდი ეროვნული მწე-
რალის, მთის არწივის, ვაჟა–ფშაველას 

ილია და საქართველო ყველაფერს ივიწყებდა, დროგამოშვე-
ბით მხოლოდ ფინჯან ყავას და პურის 
ნაჭერს თუ შეუტანდნენო. ასე გრძე-
ლდებოდა დღეების განმავლობაში. 
ასე დაიწერა `ოთარაანთ ქვრივი~, 
`ქვათა ღაღადი~, მრავალი ლექსი და 
პოემა.

დასვენების ჟამს ჩინებული მოსა-
უბრე და იუმორის გრძნობით დაჯილ-
დოებული იყო, მაგრამ თუ გამძვინ-
ვარდებოდა, მტრისასო. პირადულზე 
არასოდეს ბრაზდებოდა, ხოლო თუ 
საზოგადო ინტერესი მოითხოვდა, მხო-
ლოდ სიტყვით და კალმით კი არ იცა-
ვდა თავის პოზიციას, არამედ დუელე-
ბამდეც მისულა საქმე.

ილია ჭავჭავაძეს არასოდეს უღა-
ლატია თავისი ხალხისთვის. მისი ინტე-
რესების დამცველი იყო ყოველთვის. 
ილია ბოლომდე თავისი დემოკრატი-
ული იდეების ერთგული დარჩა, საქა-
რთველოს სიყვარული სდევდა მუდამ. 
ჩვენ, მადლიერი შთამომავლები, ქედს 
ვხრით მისი ნათელი ხსოვნის წინაშე 
და მოწიწებით შევყურებთ ყველა იმ 
წმინდა ადგილს, დიდი ილიას სახელ-
თან რომ არის დაკავშირებული. დღეს 
მთელი საქართველო ზეიმობს ილიას 
დაბადების დღეს და მადლობას სწი-
რავს მას.

ჩვენ ახლაც წმინდა ილია მართლის 
სპეტაკი სული დაგვტრიალებს.

ჩვენთან არს ღმერთი!

ოთარ დავითაშვილი
ფაზისის აკადემიის კახეთის მხარის

რეგიონული ცენტრის ხელმძღვანელი

...თითქოს პოეტი თავისი 
უთბილესი გულით და 

ხელებით ზეცას სწვდება 
და მასზე დაკიდებულ 

მარგალიტის მძივებს კრებს...
– ილიას სასოების მსურები,
აყვავდებიან ანისულები!...
...მჯერა, იდიდებს ცა და სამღერი,
სადაც სიცოცხლე და მზე კვლავ 

მღერის...
თამარ შაიშმელაშვილი

22 ოქტომბერს. ილია ჭავჭავაძის 
ყვარლის სახელმწიფო მუზეუმის სა-
აქტო დარბაზში ლიტერატურული სა-
ლონის `ხატაურის `ორგანიზებითა და 
ინიციატივით გაიმართა პოეტ თამარ 
შაიშმელაშვილის ლექსების კრებულის 
– `გვირილების აღდგომის~ (რედ. პრო-
ფესორი თემურ ჯაგოდნიშვილი) პრეზე-
ნტაცია.

თანამედროვე პოეტი თამარ შაიშმე-
ლაშვილი ლიტ. ჟურნალ `ანეულის~ და-
მფუძნებელი და მთავარი რედაქტორია, 
რომელიც 2013 წლიდან გამოდის. ასევე, 
არის რევაზ ინანიშვილის სახელობის 
`ერთი მოთხრობის კონკურსის~ დამაარ-
სებელი და ჟიურის წევრი 2010 წლიდან. 
როგორც ქალბატონმა ნუნუ ლაღიძემ 
წარუდგინა ყვარლელებს, `იგი შესანის-
ნავი ლექსების ავტორია, მისი პოეზია 
გაჯერებულია ჯადოსნური სიტყვებით, 
წაკითხვისას გაოცებთ და გადაჰყავხართ 
უცხო, ზეციურ სამყაროში...თითქოს 
პოეტი თავისი უთბილესი გულით და 

ყვარლის #1 და #2 საჯარო სკოლების 
მოსწავლეებმა.

პოეტმა ღონისძიების დასასრულს 
უდიდესი მადლიერება გამოხატა ღონის-
ძიების მესვეურების, მონაწილეების და 
ყვარლელების მიმართ:

~მადლობა მინდა გადავუხადო, უწი-
ნარესად, ქალბატონ ნუნუ ლაღიძეს, 
ილია ჭავჭავაძის სახელობის ყვარლის სა-
ხელმწიფო მუზეუმის დირექტორს, ქალ-
ბატონ შორენა სეფაშვილს, მუზეუმის თა-
ნამშრომლებს, ანსამბლ ̀ ყვარლის~ ყველა 
წევრს და ბატონ ირაკლი მათიკაშვილს, 
ყვარლის №1 (პედაგოგი ნინო იშხანიძე) 
საჯარო სკოლის მოსწავლეებს: ბარბარე 
ზურაბიშვილს, ნინი ბეწუკლიშვილს, მა-

იკო ზაუტაშვილს, ვალენტინა ბახუტა-
შვილს.

ყვარლის №2 საჯაროს სკოლის (პე-
დაგოგი:ქეთევან დემეტრაშვილი) მოსწა-
ვლეებს: თიკა ბაღაღოშვილს, სალომე 
მეტრეველს, მარიამ დოლმაზაშვილს, 
თამარ იორდანიშვილს. 

მადლობა: ყვარლის რაიონის კულ-
ტურის განყოფილების თანამშრომელს, 
მარი სეფაშვილს, მხატვრებს: დავით ხი-
ზანიშვილს და ბეჟან კობიაშვილს...

გულითადი მადლობა ყვარლის №1 
საჯარო სკოლის ღვაწლმოსილ პედა-
გოგს, საქართველოს დამსახურებულ 
მასწავლებელს, ქალბატონ ნინო იშხანი-
ძეს, რომელიც დღემდე დიდი რუდუნე-
ბით ემსახურება ძვირფას პროფესიას და 
მისი მომზადებული მოსწავლეები ვიხი-
ლეთ სცენაზე... 

მადლობა პატარა მომღერალს, გი-
ორგი ბენდიანიშვილს.

მადლობა ჩემს მეგობრებს, რომლე-
ბიც ჩამობრძანდნენ საღამოზე, პოეტებს: 
ნინო არსენაშვილს, ნონა გიორგაძეს, 
ნანა დემეტრაძეს, ჯუბა ღებელს, იზო-
ლდა იოსებიანს, გიორგი ზუბიტაშვილს, 
კომპოზიტორ ია მაისაიას, ჟურნალისტ 
გიორგი ლალიაშვილს. მათი გამოსვლები 
ჩემთვის ძვირფასია.

სალონი `ხატაური~ 2022 წლიდან 
არსებობს და პირველი საღამო 7 მაისს 
გამართა. 22 ოქტომბერს მეორე საღამოს 
უმასპინძლა ილიას მუზეუმში...

წარმატებას ვუსურვებ სალონს 
და ქალბატონ ნუნუ ლაღიძეს – მამუ-
ლიშვილური საქმისთვის, რომელსაც 
დიდი გულმოდგინებით და სიყვარულით 
უძღვება~.

ია გიგიაშვილი

ბავშვი შეიბრალეთ, ბავშვი!
(ეძღვნება უკრაინელ ბავშვებს)
კრებულიდან `ჩემო უკრაინა!~
სადღაც ვიღაცას სცივა,
კარებს აჭრიალებს ქარი,
კედლებიც ძლივსღა დგანან,
ისმის კვნესის ხმა... ჩქამი.
სადღაც ვიღაცას შია,
თავშესაფარში აწვიმს
და ზამთრის მკაცრი დილა
ბავშვის კვალდაკვალ დაძრწის...
ვიღაც შეშაზე ზრუნავს,
ვიღაც მოჰყოლია ზვავში...
ვიღაც კი სუფრას მართავს,
მოლხენით ლაღობს დარში...
უმძიმესია ყოფა...
ცრემლი არ შრება, ქარში.
მტრედის დათოვლილ ბუმბულს
სისხლის ფერები წაშლის...
ისმის კაკანი ტყვიის,
ცა დაბნელდება წამში...
სადაც ვიღაცა გმინავს...
ბავშვი! შეიბრალეთ... ბავშვი!

ალისფერი იალქნები
(გრინის ზღაპრის შთაგონებით)
ტალღებს მიაპობს ფაფარაშლილი,
გემი ქარიშხალს ებრძვის.
ალისფერ ფარჩას იმშვენებს ტანზე,
ცის სილაჟვარდეს ერტფის.
მთის წვერზე მდგომი გოგონა ელის
პრინცს, შორეული ქვეყნის,
გემი მიაპობს აქოჩრილ ტალღებს,
ღამის სიჩუმეს ებრძვის.
აფრააშლილი გემი ალისფრად
შორს, ზღვის ტალღებში, მოჩანს.
გემის კიჩოზე დგას მხრებგაშლილი
პრინცი იღიმის მორცხვად.
ტალღებზე რწევით მოცურავს გემი,
ალისფერი აქვს აფრა...
გოგონას გული ძალუმად უძგერს –
– მისი ოცნება ახდა!

ზაზა ლაღიძეს
(ჩემს მონატრებულ ძმას)
შენთან საუბარი მენატრება,
გულის გადაშლა ჩვენი.
მინდა შეგეკითხო, მინდა,
როგორ დავისახო გზები.
მინდა მონატრებულს გახარო
იის ამოსვლა ტყეში,
კვირტები დამსკდარა ტოტებზე,
გაზაფხულს უშენოდ ვხვდები.
მინდა გახარო, ჩვენს სახლში,
შავი მერცხლები ფრთებით,
ისევ მოფრინდნენ, ისევ...
ჭიკ-ჭიკით აავსეს ჭერი!
შენთან საუბარი მენატრება,
გულის გადაშლა შენთვის!
ყოველ წამს გნატრობ, სად ხარ!...
სითბო მენატრება შენი!
მინდა იმედად გსახო,
ფარით და მახვილით ხელში,
მინდა ზამთარში გნახო,
მაგრად ჩაგიკრა მკერდში!

ნუნუ ლაღიძე

* * *
ვერ ვუღიმილეთ, ვერ გავუფრთხილდით,
ვისი ღიმილიც ვალად გვემართა!
მზე უშურველად იმეტებს სხივებს,
ადამიანებს რა დაგვემართა?!

* * *
ვისაც უყვარხარ, ვინც გვერდით გიდგას
და ვისაც შენი ერთგული ჰქვია,
დღეს მოეფერე, დღეს გაუფრთხილდი,
თორემ, ვაითუ, ხვალ იყოს გვიან!

* * *
ვინც მზედ იღვრება დაჩაგრულთათვის,
მათთის სიკეთეს არ აგვიანებს,
იღბალთან ლელო გაატანინე,
უფალო, ასეთ ადამიანებს!

* * *
ჩემი ოცნება, აუხდენელი,
დიდი ხანია, რჩება ოცნებად...
კაცში დაფასდეს ნიჭიერება,
თავმდაბლობა და პატიოსნება!

ნიჰილიზმი
ვეძებ ყველგან:
გარეთ, სახლში,
სულიერსა თუ უსულოში...
ვეძებ ხალხში...
– რას დაეძებ, ადამიანო?!
– სიმართლეს!
– აქ რას დაეძებ,
აიხედე,
იპოვი ცაში!
– ეს, რას დავეძებ,
მჭირდება რაში?!

იქნებ... ოდესმე...
ბრიყვი ადვილად გაბედავს სათქმელს,
სხვის აზრს იოლად გათელავს ბრიყვი.
ჭკვიანო კაცო, ნუ გერიდება,
მასზე ადრე თქვი, თუ რამეს იტყვი!

სიტყვის თქმას თუკი დაგასწრებს ბრიყვი, 
ტლუ და ჩლუნგი ხარ – ეს ეგონება!
ქვეყანას კი შენ სჭირდები კარგო,
შენი ზნეობა, შენი გონება!

ქვეყნად სიკეთეს რომ ეზეიმა,
ყოველთვის იყო ჩემი ოცნება!
ერთმანეთს ებრძვის, დასაბამიდან,
უტიფრობა და პატიოსნება!

იზოლდა იოსებიანი

poeziis samyaroSi

ხელებით ზეცას სწვდება და მასზე და-
კიდებულ მარგალიტის მძივებს კრებს, 
გულში იხუტებს და შემდეგ თავის პო-
ეზიას, თავის სულის ჩიტებს ამ მარგა-
ლიტის მძივებით ამკობს და ამშვენებს~. 
საღამო გაიხსნა ვიდეოკლიპით: `სადღე-
გრძელო კახეთს~, ლექსის ავტორი – თა-
მარ შაიშმელაშვილი, კომპოზიტორი – ია 
მაიასაია.

დამსწრე საზოგადოებას მიესალმა, 
უდიდესი სიყვარული გამოხატა ყვარ-
ლისა და ყვარლელების მიმართ,ისაუბრა 
ახლადგამოცემული ლექსების კრებუ-
ლის – `გვირილების აღდგომის~ შესახებ 
და საკუთარი ლექსები წაიკითხა ქალბა-
ტონმა თამარმა. საღამოს ამშვენებდა 
ანსამბლ `ყვარელის~ სიმღერები.

პოეტის ბიოგრაფიასა და შემოქმე-
დებაზე ისაუბრეს მისმა მეგობრებმა და 
მისი პოეზიის თაყვანისმცემლებმა: რე-
ჟისორმა და ჟურნალისტმა გიორგი ლა-
ლიაშვილმა, კომპოზიტორმა ია მაისაიამ, 
პოეტებმა ნინო არსენაშვილმა და ჯუბა 
ღებელმა. პოეტის ლექსები წაიკითხეს 

მასწავლებლის ეროვნული დღე 
საქართველოში 27 ოქტომბერს – ქა-
რთველი პედაგოგის, საქართველოში 
მეცნიერული პედაგოგიკის ფუძემდებ-
ლის, პუბლიცისტის, საბავშვო მწერლისა 
და საზოგადო მოღვაწის იაკობ გოგება-
შვილის დაბადების დღეს აღინიშნა.

ამ დღეს მიეძღვნა ყვარელში ლი-
ტერატული სალონი – `ჩირაღდანის~ 
(ხელმძღვანელი:ზეინაბ ჭიჭიკოშვილი) 
ღონისძიება.

დამსწრე საზოგადოებას, რომელსაც 
ღვაწლმოსილი პედაგოგები შეადგენ-
დნენ ქალბატონმა ზეინაბმა მიულოცა ეს 
დღესასწაული და ისაუბრა მათი დამსა-
ხურების შესახებ.

ღონისძიების მთავარი ნაწილი და-
ეთმო ყვარლის #1 საჯარო სკოლის 
მასწავლებელს, ისტორიის დოქტორს 
მაია ბურდიაშვილს, რომელიც წლებია 
საარქივო მასალებზე მუშაობს და გა-
სული საუკუნის ბევრი პედაგოგის შესა-
ხებ შეკრიბა საინტერესო ინფორმაცია. 
მან ამ ღონისძიებაზე წარმოადგინა საარ-
ქივო მასალა ფოტოების და დოკუმენტე-
ბის სახით და ისაუბრა გასული საუკუნის 
პირველ ნახევარში მოღვაწე პედაგოგე-
ბის შესახებ. 

სალომე მეტრეველი, ანა ტურა-
შვილი, მარიამ ტატულიშვილი, ანა-
სტასია ზახაშვილი, ეკატერინე დვალი 
– ჯორჯაძე, ეს ის ადამიანები არიან 
ვინც საკუთარი პედაგოგიური მოღვა-
წეობით მნიშვნელოვანი როლი შეას-

...მასწავლებლის ეროვნულ დღეს მიეძღვნა
რულა თაობების სწავლა-განათლების 
საქმეში. 

აქვე, ერთი ძალიან საინტერესო 
ფაქტი აღნიშნა ქალბატონმა ზეინაბ 
ჭიჭიკოშვილმა: საბუის საშუალო სკო-
ლის ქართული ენისა და ლიტერატურის 
მასწავლებელი ანასტასია დვალი, ყვარ-
ლის #1 საშუალო სკოლის დირექტორი 
ელენე ზაუტაშვილი, ყვარლის განათლე-
ბის განყოფილების მეთოდური კაბინე-
ტის გამგე ანიკო ტურაშვილი, ყვარლის 
#2 საშუალო სკოლის ქართული ენისა 
და ლიტერატურის მასწავლებელი ვა-
ხტანგ შავგულიძე და პოეტი იოსებ ნო-
ნეშვილი ივ. ჯავახიშვილის სახელობის 
თბილისის სახელმწიფო უნივერსიტეტში 

ჯგუფელები იყვნენ. სწორედ ეს ადამია-
ნები ყოფილან იოსებ ნონეშვილის ლექ-
სების პირველი მსმენელები.

ღონისძიებაში ასევე მონაწილე-
ობდნენ ლიტერატურული სალონის 
ახალგაზრდა წევრები, რომლებმაც 
პედაგოგებს საყვარელი ლექსებით მი-
ულოცეს ეს დღე. საღამოს თან სდევდა 
მოგონებები აწ გარდაცვლილ პედაგო-
გებზე და განათლების განყოფილების 
ხელმძღვანელებზე, რომელთა შესახე-
ბაც ლიტერატურული სალონის საპატიო 
წევრებმა თამარ ნაზრიშვილმა, გოჩა 
შავგულიძემ,იზოლდა იოსებიანმა, ნინო 
ჭავჭავაძემ, ირაკლი მათიკაშვილმა და 
სხვებმა ისაუბრეს.

ღონისძიებაში მონაწილეობდა 
ფოლკლორული ანსამბლი `ყვარელი~ 

(ხელმძღვანელი:ირაკლი მათიკაშვილი), 
გიორგი ბენდიანიშვილი და ტრიო~ 
თოლია~. ღონისძიებას ესწრებოდნენ 
ყვარლის მუნიციპალიტეტის მერის 
მოადგილე გიორგი ქოქიაშვილი და 
კულტურის განვითარების ცენტრის დი-
რექტორი – მაია ზარდიაშვილი. 

ია გიგიაშვილი

direqtori
aleqsandre gigiloSvili
moadgile
nugzar RoniaSvili

gazeTi xelmZRvanelobs Tavisufali presis principiT. damfuZnebelia yvar-
lis municipalitetis sakrebulo, xolo gamomcemeli Sps `media centri~. 
gazeTSi gamoqveynebuli werilebis avtorTa Tvalsazrisi SesaZloa ar em-
Txveodes redaqciisas. avtorebi Tavad ageben pasuxs masalaSi motanili 
faqtebis, argumentebisa Tu citatebis sizusteze. Semosuli werilebi av-
torebs ar ubrundebaT.

redaqciis misamarTi:
q. yvareli, kudigoris #2
sakontaqto telefoni:
22-01-86

pasuxismgebeli mdivani
ia gigiaSvili
korespondenti 
dali tatuliSvili

ილიაობა 2023
ღონისძიებათა ჩამონათვალი:
10:00 – გახსნის ღონისძიება, ილია 

ჭავჭავაძის ბარელიეფის ყვავილებით 
შემკობა

10.30 – `ილიას გორის~ განახლე-
ბული სკვერის გახსნა

12.00 – 13.00 – წმინდა ილია მა-
რთლის პარაკლისი, ილია ჭავჭავძის სა-
ხელმწიფო მუზეუმი

13.00 – 14.00 – კახური მასტერკლა-
სები, ილია ჭავჭავაძის სახელმწიფო მუ-
ზეუმი, მარანი

12.00 – 14.00 – ილიას ტბაზე მუსი-
კალური და ცეკვის ნომრები ადგილობ-
რივი ფოლკლორული ანსამბლების შეს-
რულებით

14.00 – ღონისძიების გახსნა.

14.00 – 17.00 – ადგილობრივი მხატ-
ვრების გამოფენა;

– ინფრასტრუქტურული პროექტე-
ბის გამოფენა;

საბავშვო სივრცე;
სამეწარმეო სივრცე – ღვინის, სა-

კვები პროდუქციის, ხელნაკეთი ნივთე-
ბის, აქსესუარების გამოფენა-გაყიდვა;

– ახალგაზრდული სივრცე;
– კულინარიული სივრცეები ადგი-

ლობრივი ადმინისტრაციული ერთეუ-
ლებისაგან

17.00 `საპატიო ყვარლელების~ და-
სახელება და გალა კონცერტი, გუფილე-
ნდი

18.30 – ღონისძიების დახურვა, ფო-
იერვერკი.

სეზონური გრიპის წინააღმდეგ ვაქ-
ცინის გაკეთება ნებაყოფლობითია.

სეზონური გრიპის საწინააღმდეგო 
ვაქცინაცია ყველა მსურველისთვის 
პირველი ნოემბრიდან 15 ნოემბრის 
ჩათვლით უფასო იქნება, იუწყება დევ-
ნილთა, შრომის, ჯანმრთელობისა და 
სოციალური დაცვის სამინისტრო.

ვაქცინაცია, იმუნიზაციის სახელ-
მწი_ფო პროგრამის ფარგლებში, 
ოთხკომპონენტიანი Abbott Biologicals 
B.V.-ის წარმოების ვაქცინით იქნება შე-
საძლებელი.

უწყების ცნობით, ვაქცინა მორ-
გებულია იმ შტამებზე, რომელთა ცი-
რკულაცია მოსალოდნელია გრიპის სე-
ზონზე.

აცრა ვაქცინაციის სერვისის მიმ-
წოდებელ ნებისმიერ სამედიცინო დაწე-
სებულებაში შესაძლებელია ექვსი თვის 

15 ნოემბრამდე გრიპზე აცრა 
უფასოდ იქნება შესაძლებელი

რეზო მეტრეველის ხსოვნას მიეძღვნა

ასაკიდან და ბენეფიციარებისთვის სრუ-
ლად უფასოა.

გარკვეული გამონაკლისების გა-
რდა, სეზონური გრიპის წინააღმდეგ ვაქ-
ცინაცია ნებაყოფლობითია.

სამინისტრო იმ დაწესებულებე-
ბის ჩამონათვალსაც აქვეყნებს, სადაც 
აცრის გაკეთება არის შესაძლებელი.

საქართველოში სეზონური გრიპის 
საწინააღმდეგო ვაქცინაცია 16 ოქტო-
მბრიდან დაიწყო, თუმცა თავიდან ის 
სახელმწიფო პროგრამის ფარგლებში 
უფასოდ რისკ-ჯგუფებს უტარდებოდა.

გრიპის სეზონი საქართველოში, 
ჩვეულებრივ, ნოემბერში იწყება და პიკს 
დეკემბერ-იანვარში აღწევს. გრიპის 

ვირუსისგან თავის დაცვის პრევენცი-
ული ზომები ისეთივეა, როგორიც კორო-
ნავირუსისგან დაცვისას: ხელების ხშირი 
დაბანა, სოციალური დისტანცია, პირბა-
დის ტარება.

საქართველოში ყველაზე ხშირად 
გრიპის B ტიპის ვირუსი ფიქსირდება, 
რომელიც ხასიათდება კლინიკურად 
შედარებით მსუბუქი და საშუალო სიმ-
ძიმის მიმდინარეობით. ასევე გვხვდება 
A ტიპის – H3 და H1 ვირუსები, აგრეთვე 
რინოვირუსები.

გრიპის საწინააღმდეგო ვაქცინა-
ციის პოპულარიზაცია საქართველოს 
მოსახლეობაში 2014–2015 წლებში და-
იწყო. სპეციალისტების აზრით, გრიპის 
საწინააღმდეგო ვაქცინაცია გრიპის 
პრევენციის და მისგან გამოწვეული 
მძიმე შედეგების ყველაზე ეფექტური 
საშუალებაა.

რა პრობლემები აწუხებთ სკოლის მოსწავლეებს – 7 რჩევა ფსიქოლოგისგან
სკოლის ასაკში ბავშვებს ხშირად 

აწუხებთ სხვადასხვა პრობლემები. ამ 
პრობლემებზე დროული რეაგირება აუ-
ცილებელია. პრობლემის მოგვარებაში 
კი ბავშვს უნდა დაეხმაროს მშობელი, 
მასწავლებელი, საჭიროების შემთხვე-
ვაში სპეციალისტი. გადაცემის `7 რჩევა 
ფსიქოლოგისგან~ სტუმარი მანდატუ-
რის სამსახურის ფსიქოლოგიური მო-
მსახურების ცენტრის ფსიქოლოგი სა-
ლომე კაკაბაძეა. აღსანიშნავია, რომ ფსი-
ქოლოგიური მომსახურების ცენტრის 
ფუნქციონირება დაიწყო 2013 წლიდან 
და მისი მთავარი მიზანია ფსიქოლოგი-
ური (ემოციური) და ქცევითი პრობლე-
მების მქონე სკოლის ასაკის ბავშვებისა 
და მოზარდების (6-18 წ.), ასევე, მათი 
მშობლების/კანონიერი წარმომადგენლე-
ბის, საგანმანათლებლო დაწესებულების 
მასწავლებლებისა და ადმინისტრაცი-
ისთვის ფსიქო-სოციალური მომსახურე-
ბის გაწევა (ფსიქოკორექცია, რესოცია-
ლიზაცია, პრევენცია).

როგორ ხდება სკოლის ასაკის ბავ-
შვისთვის დახმარების აღმოჩენა?

ცენტრში მომართვიანობა ორი 
გზით ხდება: საგანმანათლებლო დაწე-
სებულებიდან სკოლის წარმომადგენლის 
მიერ ან თვითდინებით. მომსახურება 
უფასოა. ამჟამად, ფსიქოლოგიური მო-
მსახურების ცენტრები ფუნქციონირებს 
თბილისში, ბათუმში, ქუთაისში, ფოთში, 
თელავში, გორსა და რუსთავში. პრო-
ბლემის იდენტიფიკაციის შემდეგ, სამსა-

ხურის მულტიდისციპლინარული გუნდი 
ეხმარება ბავშვებს, მოზარდებს და მათი 
ოჯახის წევრებს ქცევითი და ემოციური 
პრობლემის მიზეზების დადგენასა და 
მართვაში. შემთხვევის სირთულიდან 
გამომდინარე, მულტიდისციპლინარული 
გუნდი მიდის ადგილზე სკოლაში, ახდენს 
სიტუაციის შესწავლა/შეფასებას (ადმი-
ნისტრაციასთან, ბავშვთან/მოზარდთან, 
მშობელთან) და ისახავს შემდგომ სა-
მოქმედო გეგმას. საჭიროების შემთხვე-
ვაში ახდენს ინდივიდუალურ და ჯგუ-
ფურ კონსულტირებას.

ერთ-ერთი მნიშვნელოვანი პრო-
ექტი, რასაც სამსახური ახორციელებს 
ეს არის `ძალადობრივი და დესტრუქ-
ციული ქცევის ამოცნობა და პრევენ-
ცია~, რომლის მიზანია ძალადობრივი და 
დესტრუქციული ქცევის თავისებურებე-
ბის გაცნობა, პრევენცია და ეფექტური 
რეაგირების უნარების გამომუშავება, 
პრობლემის იდენტიფიცირების შემ-
თხვევაში, ბავშვსა და მოზარდთან თერა-
პიული მუშაობის, რეაბილიტაციისა და 
რესოციალიზაციის უზრუნველყოფის 
ხელშეწყობა. ხშირად პრობლემა შეუმ-
ჩნეველი რჩება და ჩარევა ისეთ ეტაპზე 
ხდება, როდესაც უკვე მდგომარეობა გა-
რთულებული და მაღალი რისკის შემცვე-
ლია. აღსანიშნავია, რომ ძალოდობრივ, 
დესტრუქციულ და თვითდესტრუქციულ 
ქცევას ახასიათებს გარკვეული ნიშნები, 
რომელთა ცოდნა საშუალებას იძლევა, 
რომ რეაგირება მოხდეს დროულად. 
მასწავლებლები ის მნიშვნელოვანი რგო-

ლია, რომელიც დიდ დროს ატარებს და 
ასევე მნიშვნელოვან როლს ასრულებს 
ბავშვის ჯანსაღ განვითარებაში, ამიტო-
მაც, ამ პროგრამის უპირველეს სამიზნე 
ჯგუფად გვესახება.

რა პრობლემები იკვეთება სკოლის 
ასაკის ბავშვებში?

სკოლაში ადაპტაციის პრობლემა 
– ადაპტაციის პრობლემას ვაწყდებით 
ძირითადად დაწყებით კლასებში. ხში-
რად, ბავშვებს არ აქვთ ადაპტაციისთვის 
საჭირო უნარ-ჩვევები, სკოლისათვის 
მზაობა და შესაბამისად, უჭირთ ყურა-
დღების კონცენტრაცია, გარემოსთან შე-
გუება. ასეთ დროს, ბავშვებში შეიძლება 
გამოვლინდეს ქცევითი ან ემოციური 
პრობლემები. როგორიცაა: დეზორგა-
ნიზებული ქცევა (ხმამაღლა ლაპარაკი, 
სიარული საგაკვეთილო პროცესის 
დროს), მოუსვენრობა და შფოთვა, იმ-
პულსურობა, ადვილად გაღიზიანება ან 
გაბრაზება.

როდესაც ბავშვი იცვლის კლასს ან 
სკოლას, ხშირად ვაწყდებით ადაპტა-
ციის პრობლემას, გარემოს შეცვლა ბავ-
შვისთვის სტრესულია და სჭირდება გარ-
კვეული დრო, რომ შეეგუოს ახალ სიტუ-
აციას. ძალიან დიდი მნიშვნელობა აქვს 
ახალი გარემო როგორ დახვდება ბავშვს 
და რამდენად ხელშემწყობი, პოზიტიური 
და ბავშვის საჭიროებებზე მორგებული 
იქნება.

კომუნიკაციის პრობლემები 
– ერთ-ერთი მნიშვნელოვანი პრობლემა, 

რომელსაც ხშირად ვხვდებით ცენტრში, 
ეს არის ბავშვის/მოზარდის კომუნი-
კაციის პრობლემები თანატოლებთან, 
მშობლებთან ან მასწავლებლებთან. ამ 
პრობლემის მიზეზი მრავალი ფაქტორი 
შეიძლება იყოს, როგორც ბავშვიდან, 
ასევე გარემო პირობებიდან გამომდი-
ნარე: აგრესიული ქცევა, ჩაკეტილობა, 
დაქვეითებული გუნებ-განწყობა.

მოზარდობის ასაკისთვის დამახასი-
ათებელი სირთულეები – მელანქოლი-
ური გუნება-განწყობა, იმპულსურობის 
ზრდა, დევიაციური ქცევა (საზოგადო-
ების მიერ მიღებული სამართლებრივი, 
კულტურული და მორალური ნორმები-
დან გადახრილი ქცევა), ფსიქო-სომა-
ტური პრობლემები.

ყურადღების ნაკლებობის პრო-
ბლემა – მშობლის/მეურვის მხრიდან ყუ-
რადღების ნაკლებობის პრობლემას ძა-
ლიან ხშირად ვხვდებით. დატვირთული 
რეჟიმის და სამსახურის გამო, ძალიან 
ხშირად, შვილები ყურადღების მიღმა 
გვრჩება, რაც დიდ გავლენას ახდენს ბა-
ვშვის ფსიქო-ემოციურ მდგომარეობაზე, 
გუნებ-განწყობასა და კომუნიკაციაზე.

ბავშვის ზედმეტი დატვირთულობის 
პრობლემა – ყველა მშობელს სურს, რომ 
საკუთარ შვილს მაქსიმალური ცოდნა, 
უნარ-ჩვევები, შესაძლებლობები მისცეს. 
მაგრამ ხშირად, მშობლები ვერ აცნო-
ბიერებენ, თუ რამდენად დატვირთული 
ჰყავთ შვილები და დატვირთულობა ზი-
ანს აყენებს ბავშვს. მათ თამაშის დროც 
კი არ რჩებათ და განიცდიან სოციალური 

ურთიერთობების ნაკლებობას. ამ საკი-
თხში გარკვეული ზღვარის დაცვა ძა-
ლიან მნიშვნელოვანია, რომ უარყოფითი 
შედეგი არ მივიღოთ.

7 რჩევა სალომე კაკაბაძისგან:
მიეცით ბავშვებს თამაშის საშუა-

ლება. შეეცადეთ შეუქმნათ მათ პოზიტი-
ური გარემო;

შეეცადეთ, ყოველდღიურად გამო-
ყოთ საკუთარი შვილისთვის პრივატული 
დრო; დაუთმეთ მათ უფრო მეტი ყურა-
დღება, მაგრამ დაიცავით ზღვარი, რომ 
თქვენი ყურადღება ჰიპერმზრუნველო-
ბაში არ გადაიზარდოს;

მაქსიმალურად მოარიდეთ ბავშვები 
ელექტრონულ საშუალებებს 9 წლამდე 
მაინც და ჩაუნაცვლეთ სხვა თამაშებით. 
თამაში ძალიან მნიშვნელოვანია ბავშვის 
განვითარებისთვის;

შეეცადეთ, მიაჩვიოთ კითხვას ისე, 
რომ ბავშვებს კითხვის მიმართ გაუჩი-
ნოთ პოზიტიური განწყობა;

მოზარდობის ასაკში მიაქციეთ ყუ-
რადღება მათ სურვილებს და მოთხო-
ვნებს, მოექეცით თანმიმდევრულად და 
თანასწორად;

კარგი იქნება, თუ პედაგოგებს შეეძ-
ლებათ იმ სპეციფიური საგანგაშო ნიშნე-
ბის ამოცნობა, რის შემდეგაც მოხდება 
შესაბამისი სპეციალისტების ჩართვა;

რჩევა ბავშვებისთვის – თუ გაქვთ 
პრობლემა და ვერ ახერხებთ მის გადაჭ-
რას, მიმართეთ თქვენთვის მნიშვნელო-
ვან ადამიანს (მშობელს, თანაკლასელს, 
საყვარელ მასწავლებელს).

ყვარლის სასპორტო სკოლის დარბაზში გაიმართა ტურნირი მინი ფეხბურთში, რომელიც მწვრთნელ რეზო მეტრეველის ხსო-
ვნას მიეძღვნა. ტურნირში მონაწილეობას ექვსი გუნდი იღებდა, მათ შორის, ოთხი ახალგაზრდებში, ხოლო ორი კი ვეტერანებში.  
ვეტერანებს შორის გაიმარჯვა გუნდმა `დურუჯი I~, ხოლო მეორე ადგილი დაიკავა გუნდმა `დურუჯი II~. ახალგაზრდებს შორის I 
ადგილზე გავიდა გუნდი `იანგ ბოისი~, ხოლო II ადგილზე – გუნდი `ლესტერი~. შეჯიბრში გამარჯვებულ მონაწილეებს სიგელები, 
მედლები და თასები გადაეცათ.

სასკოლო სპორტული ოლიმპიადის ფარგლებში, ყვარლის 
სასპორტო სკოლაში შეჯიბრი გაიმართა მაგიდის ჩოგბურთში.

გოგონათა შორის პირველი ადგილი დაიკავა ყვარლის 
#1 საჯარო სკოლის გუნდმა, ხოლო ვაჟებში – წმინდა ილია 

მართლის სახელობის გიმნაზიის გუნდი გახდა გამარჯვე-
ბული.

შეჯიბრში გამარჯვებულ მონაწილეებს სიგელები, მედ-
ლები და თასები გადაეცათ.

რეზო მეტრეველის ხსოვნას მიეძღვნა

სპორტული ოლიმპიადის ფარგლებში


